
دابینكردنی مافە نەتەوایەتییەكانی گەلی كورد لە چوارچێوەی ئێرانێكی دێموكراتیكی فێدراڵدا
ژمارە ٨٧6

حیزبی دێموكراتی كوردستانی ئێران بڵاوی دەکاتەوە

قوتابخانەی گەلاوێژ

لە ماوەی یەک مانگی ڕابردوودا لانی کەم ٢٦ کۆڵبەر لە ناوچە سنوورییەکانی کوردستان 
کوژراون یان بریندار کراون. بەپێی ڕاپۆرتی ناوەندەکانی مافی مرۆڤ سەتا ٨٥ی ئەو کۆڵبەرانە 
بە تەقەی ڕاستەوخۆی هێزە چەکدارەکانی کۆماری ئیسلامیی ئێران بوونەتە قوربانی. لەو ٢٦ 
و  کــوژراون  کۆڵبەریان   ٥ دەستڕێژ،  بەر  دراونەتە  ــردوودا  ڕاب مانگی  ماوەی  لە  کۆڵبەرەی 
٢١ کۆڵبەریش بریندار بوون. ئەیووب محەممەدی خەڵکی سەلاسی باوەجانی، کیان زەینی 
کۆڵبەری تەمەن ١٩ ساڵی خەڵکی سەردەشت، ڕێبوار ڕەشیدی خەڵکی بانە، ئیحسان نەورۆزی 

خەڵکی گیەڵان و نازم سەفەری خەڵکی سەوڵاوا ئەو پێنج کۆڵبەرەن کە لە ماوەی مانگی ڕابردوودا بە تەقەی ڕاستەوخۆی 
هێزە چەکدارەکانی ئێران کوژراون.

بەپێی ڕاپۆرتەکان زیاترین کۆڵبەرانی قوربانی لە ناوچە سنوورییەکانی پارێزگای کرماشان دراونەتە بەر دەستڕێژ.

مانگێک دوای بەناو هەڵبژاردنەکانی سەرکۆماری لە ئێران

حیزبی دێموکرات، قەڵای شکۆداری ناسنامەی نەتەوایەتی

ئێران و بەرەی مقاومەت دوای 

کوژرانی ئیسماعیل هەنیە

٢٣٥٦١٠-٣

خەج مەعزووریزانیار حوسێنیڕەزا دانشجوومەنسوور مروەتیدیمانە لەگەڵ کەماڵ کەریمی

فس فس پاڵەوانێک 

بە ناوی کۆماری ئیسلامی

سەرۆک کۆمار، یان 

بریکارێکی بێ دەسەڵات؟

قاسملوو زیاتر لە ناوێک و

 پتر لە زەمەنێک

قاسملوو، هزرە بەرزەکانی و

بیرەوەرییە جوانەکانی

سیاسەت: 
بەرژەوەندی یا هزرمەندی؟

کەریم پەرویزی
لە هەندێ  بەرچاو و  بێتە  لە چاولێکردنی سەرپێیدا ڕەنگە ساکار  سیاسەت 
ڕوانگەوە ڕەنگە ئاڵۆزکاو و پڕ لە ناڕوونی دیار بکا. بەتایبەتی کاتێک دەتەوێ 
یان  کۆمەڵناسی  وەکــوو  دیکەی  بوارەکانی  و  سیاسەت  نێوان  سنوورەکانی 
 ... مرۆڤناسی یان ئابووریی کۆمەڵایەتی و یان هەڵسوکەوتناسیی بەکۆمەڵ و 
هتد دیاری بکەی ئیدی سنوورەکانی زۆر ئاڵۆز دێنە بەرچاو کە وەکوو دڕکەتەل 
پڕ  لەیەک  جیاکردنەوەیان  و  دەرهێنایان  کە  پێچراون  تێکەوە  وەها  خوری  و 

ئاریشە خۆی نیشان دەدا.
گەر لەو قووڵاییەی بێینە دەرەوە و چاوێکی خێرا بەسەر بیاڤەکەیدا بخشێنین، 
سیاست لە تێگەیشتنی گشتیدا وەکوو بوارێک بۆ بەکردەییکردنی ویستەکان لە 
بیاڤی گشتیدا دێتە بەرچاو. بەو مانایە کە چ تاکێک و چ گرووپێک هەندێ ویستیان 
هەیە کە لە خانەی تاکەکسی و شەخسی تێدەپەڕێ و دێتە سەرشەقامی گشتی 
یان نێو گۆڕەپانی ڕای گشتی و سیاسەت ئەو ئامراز و ڕێوشوێنانەیە کە بۆ 
گەیشتن بەو ویستانە دەگیرێنە بەر. لەم ڕوانگەیەوە سیاسەت خودی ویستەکان 
نییە بەڵکوو ڕێوشوێن و ئامراز و میکانیزمە! لەمێژساڵە دوو ڕوانگەی جیاوازیش 

بۆ ئەم ئامراز و ڕێوشوێنە هەیە:
ئاڵوگۆڕی  کات  بەپێی  و  کەسی  ویستی  بەپێی  دەکرێ  ڕێوشوێنەکە  خودی 
بەسەردا بێ یان میکانیزمەکە دەبێ ڕوون و تارادەیەک نەگۆڕ بێ و هەمووان و 

بە هەموان شیووە کەڵکی لێ وەرگرن؟
وەڵامی  دوو  بەیەکە،  دژ  دووانەیەکی  بە  ئــاوس  لەخۆیدا  کە  پرسیارە  ئەم 
بە  گەیشتن  بۆ  ئامرازێکە  سیاسەت  دەڵــێ  یەکێ  دەکــەوێــتــەوە.  لێ  جــیــاوازی 
بەرژەوەندییەکان. لەم ڕوانگەیەوە، سیاسەت کە وەکوو ڕێوشوێن و میکانیزمە، 
دەکرێ بەپێی تاک و بەپێی کات ئاڵوگۆڕی بەسەردا بێ. بەو مانایە کە تاکێک کە 
خاوەن ویست یان بە واتایەکی دیکە بەدوای بەرژەوەندیەکەوەیە، دەتوانێ و ئەو 
ئازادییەی هەیە کە بەپێی ویستەکانی بجووڵێتەوە و بەپێی بەرژەوەندییەکانی 
گۆڕان بە سەر ڕێوشوێنەکاندا بێنێ و لە هەر کاتێکدا هەر جۆر کە پێویستیی 
بەرژەوەندیی تاک خواستی لەسەر بوو، لە میکانیزم و ئامرازی جیاواز کەڵک 

وەر بگرێ.
وەڵامی دووهەمیش بریتییە لەوەی سیاسەت ڕەنگە گرێدراوی بەرژەوەندی 
بێ بەڵام نەک بەرژەوەندی و ویستی تاک! لەم ڕوانگەیەدا کۆمەڵگە و نیشتمان لە 
ڕیزی پێشتر دادەنیشن و سیاسەت دەبێتە هزرێک و تێروانینێک بۆ گەیشتن بە 
خێر و بەرەکەتی گشتی و بەختیاریی هەمەکەسی و ئاسوودەیی نیشتمان. واتە 
سیاسەت بریتیە لەو هزرەی کە تێیدا بەختیاریی خەڵک و ئاسوودەیی نیشتمان 
تێدا مانا دەکرێتەوە جا ئیدی ئەو هزرە دەتوانێ ڕەنگ و تامی جیاواز بە خۆیەوە 
تا ڕاستی  بگرە  تایبەتەوە  مڵکی  دیکتاتۆریخواز و دژە  لە چەپی چەپی  بگرێ، 

بچۆ لاپەڕە ٢ڕاستی دژە ئازادیی تاک و قوربانیکردنی ....

کوژران و برینداربوونی ٢٦ کۆڵبەر لە کوردستان

ئێران نە پشتیوانیی خەڵکی وڵات، نە ئابووریی بەهێز و نە 
تێکنۆلۆژیی شەڕی گەورەی نییە و پێگەی نێودەوڵەتیشی لاوازە

دوای کوژرانی ئیسماعیل هەنیە لە تاران 
لە  شەڕ  ئایا  ئەوەیە  پرسیار  سەرەکیترین 

غەزەوە دەگۆازرێتەوە بۆ تاران؟ 
هەنیە  ئیسماعیل  ــی  کــوژران ڕاستییەکەی 
هەر  بــوو،  سەرنج  جێگەی  بۆخۆی  ــاران  ت لە 
ئەو  بەپێی  بوو  قەتەر  لە  کە  پێشتر  کە  چەند 
وڵاتانی  لــەگــەڵ  ئیسرائیل  کــە  پێوەندییانەی 
عەرەبی هەیبوو و دایمەزراندووە تەبیعی بوو 
ڕەنگبێ لە قەتەر هیچ کارێکی وا نەکات، بەڵام 
ئەوەیکە  بۆ  ئاوەڵایە  مەیدانێکی  وادیارە  تاران 
پێم  ئەمن  بکات.  تێدا  کارانەی  ئەو  ئیسرائیل 
وایە ئەم بابەتە لەگەڵ ئەوەی گرینگە بەتایبەتی 
تایبەتی  گرینگیی  دەبێ  ئیسلامی  کۆماری  بۆ 
میوانی  بـــووە،  مــیــوان  ــەو  ئ چونکی  هــەبــێــت، 
بۆخۆی  ئەمە  و  بــووە  تــازە  سەرۆک کۆماری 
بۆ  تەنانەت  ڕەنگبێ  کــە  سرنجڕاکێشە  زۆر 
وادا  هەلومەرجی  لە  ــووە  واب پێیان  خۆشیان 
تەنفیز  چونکە  ناقەومێ؛  تــاران  لە  شتێک  هیچ 
هــەر  ــە  ل کــارێــکــە  ــاری  ــۆم ســەرک تەحلیفی  و 
بە  دیپلۆماسی  ڕادەیەکی  هێندێک  کە  وڵاتێکدا 
سەرەوە هەیە وەک پارێزراوەی. بۆیە ڕەنگبێ 
بەڵام  نەکردبێ،  وایان  شتی  چاوەڕوانیی  هەر 
ئەوەیکە ئیسرائیل دەیکات لە ڕاستیدا هەوڵدانە 
بۆ لاوازکردنی بە تەواوی حەماس. مەسەلەی 
فەلەستینییەکان شتێکی ترە و لەوانەیە دواجار 
وەک  ئیسرائیل  ئێستای  دەوڵــەتــی  تایبەت  بە 
توندڕەوتر  زۆر  ئیسرائیلییەکان  تری  باڵەکەی 
پێش  بڵێن  چــۆن  قەولێک  بە  ئەوەیکە  بۆ  بێ 
بگرێت.  فەلەستینییەکان  داواکارییەکانی  لە 
بەڵام مەسەلەی حەماس مەسەلەیەکی جیاواز 
ئیسرائیل  دەبینین  بۆیە  فەلەستینییەکانە.  لە 
بەتایبەتی دوای هێرشی ٧ی ئۆکتوبری پارەکە 
کە حەماس کردی بۆ سەر ئیسرائیل بە جۆرێک 
لەگەڵ  ــردوە.  ــ ک ــاوەڵڵا  ــ ئ ئیسرائیلی  دەســتــی 
ئەوەشدا ئەوەندە ئاسان نییە بڵێین ئەمە دەبێتە 
هۆکارێک بۆ ئەوەی شەڕێک لەنێوان ئێران و 
ڕاستیدا  لە  ئەوەی  لەبەر  بدا.  ڕوو  ئیسرائیلدا 
ئێران لەگەڵ ئەوەی ئەو هەموو ئیدعاییەی دەکا 
لە باری نیزامی و تێکنۆلۆژیی شەڕ و مووشەک 
و دڕۆن هەیەتی و تەنانەت سەرکۆماری نوێی 
ئێران پێی وایە ئێران پێشکەوتووترین وڵاتە لەو 
بارەوە لە ناوچەدا، بەڵام ئێران هەتا ئێستاش 
خۆی دەدزێتەوە لەوەی خۆی خەریکی شەڕێک 
بکات کە ناچار بێت بۆ خۆی ڕاستەخۆ بیکات. 
ئەو شەڕانەی ئێستا لە ناوچە دەکرێن قەتعەن 
شەڕی کۆماری ئیسلامییە، بەڵام بە هۆی ئەو 
گرووپە نیابەتییانەوە دەیکا، ئەویش بەو هەزینە 
قورسانەی خستوویەتە سەر خەڵک و بۆ ئەو 
شەڕانەی تەرخان دەکا. بەڵام تا ئێستاش ئێران 
نە لە باری نیزامییەوە، بە هەموو ئیدعایەوە کە 
دەیکا نە لە باری ئابوورییەوە -کە لە ڕاستیدا 
شەڕ پشتیوانییەکی ئابووری بەهێزی دەوێ و 

هەر ئەوە نییە ئەتۆ بڵێی چەند میلیارد دۆلارم هەیە 
درێژ  لەوانەیە  دادەنێم، چونکی  ئەو شەڕەی  بۆ  و 
نییە. بۆیە زەحمەتە  بێتەوە- ئێران توانایی ئەوەی 
ئێران خۆی دەرگیری ئەوە بکات، ئەگەرچی ڕەنگبێ 
ئیسرائیل بیهەوێت کۆماری ئیسلامی تێوەبگلێنێ و 
باجی هەموو ئەو هەوڵانەی لێ بسێنێت کە لە ڕێگەی 
گروپەکانی  و  حــەمــاس  حوسییەکان،  حــیــزبــۆڵڵا، 

دیکەوە لە دژی ئیسڕائیل دەیدات.
لە  پێ  حەماسی  ڕاستە  ئیسڕائیل  ئێستا  هەتا 
بەین نەچووە، بەڵام زیانێکی ئەوەندە گەورەی پێ 
بتوانێ  زووانــە  بەو  جارێ  زەحمەتە  کە  گەیاندوە 
ئیسرائیل  ــەڕووی  ــ ڕووب پێشوو  سیاسەتەی  بــەو 
لە بەر دەستی دایە  لە ڕاستیدا  بێتەوە. حیزبۆڵڵاش 
و دەبینین لەم شەڕی مووشەکباران و بۆمبارانەدا 
لەم  دەکــەوێ.  حیزبۆڵڵا  بەر  هەر  قورسەکە  زیانە 
دەکاتەوە  لێ  بیری  زیاتر  ئێران  ئــەوەی  شــەڕەدا 
هۆکارێک  بکاتە  هەنیە  کوژرانی  مەسەلەی  ئەوەیە 
بۆ دنەدانی زیاتری گرووپە نیابەتییەکان بۆ هێرش 
هەوڵێکی  توێشووی  بیکاتە  یا  ئیسرائیل،  سەر  بۆ 
دیپلۆماتیک بۆ فشاری دیپلۆماتیکی زیاتر بۆ سەر 

تەل ئاویو.

ئاوقای  خــۆی  نەیهەوێ  ئێران  لەوانەیە   
بەپێچەوانە  بەڵام  بکات،  ئیسرائیل  لەگەڵ  شەڕ 
پێتان  بێت.  ئیسرائیل  خواستی  ئەوە  لەوانەیە 
ڕاستەخۆ  شــەڕی  لە  ئیسرائیل  قازانجی  وایــە 

لەگەڵ ئێران چییە؟ 
ستراتیژییەی  ــەو  ئ بەپێی  ســاڵــە   ٤٥ لــە  زیــاتــر 
وەکوو  هەر  و  بەر  گرتوویەتە  ئیسلامی  کۆماری 
بینیمان  سەرکۆماریشدا  تەحلیفی  ڕێوڕەسمی  لە 
بەر  مــەرگ  و  ئەمریکا  بــەر  مــەرگ  دروشمەکانی 
کە  کرایەوە  بــەرز  ئێراندا  مەجلیسی  لە  ئیسرائیل 
زۆر نامەعقوول و ناباوە لە ڕێوڕەسمێکی ڕەسمیی 
دروشمی  و  خیابان  نێو  دروشــمــی  ئەتۆ  ئـــاوادا 
ئیستراتێژییەتی.  ئەمە  ئێران  بدەی،  بەسیجییەکان 
ــە ئەمە  ــەبــەیــن بــردنــی ئــیــســرائــیــل ک ســتــراتــێــژی ل
بەرنامەکانیەتی لە چوارچێوەی ئەم ستراتێژیەدا و 
دروستکردنی هێزی چەکداری وەکوو حیزبوڵڵا لە 
دوورە  بۆ خۆی  ئەگەر  ئەوەی  بۆ  ئیسرائیلدا  پەنا 
و ڕاستەوخۆ ناتوانێ لەگەڵ ئیسرائیل تێک بگیرێ 
و شەڕی پێ بفرۆشێ، لە ڕێگەی ئەوانەوە شەڕ و 
تێکهەڵچوون بەدژی ئیسرائیل وەڕێ بخات، تەنانەت 
لاواز  ئیسرائیل  ــەرن،  ب لەنێوی  نەشتوانن  ئەگەر 
بکەن. چونکی ئیسرائیل وەکوو مەترسییەک لەسەر 
خۆیان دەبینن و هەمیشە هەستیان بەم مەترسییە 
کردوە. ئێستا ئێمە کارمان بەوە نییە لە ڕابردوودا 
ئیسرائیلدا  و  ئێران  لەنێوان  پێوەندییەک  جۆرە  چ 
ئێران و  نێوان  لە شەڕی  تەنانەت ئیسرائیل  بووە، 
عێراقدا چەندە یارمەتیی کۆماری ئیسلامیی داوە لە 
باری تەسلیحاتییەوە، تانکی بۆ کڕیون، تەیارەی بۆ 
کڕیون، کاتوێشا و مووشەکی بچووکی بۆ کڕیون، 
بە  جا  کڕیون،  بۆ  وڵاتــان  لە  چەکوچۆڵی  جۆرەها 

بەهەرحاڵ  بەڵام  دیکەیە،  باسێکی  ئەوە  قیمەتێک  چ 
تر  ئەوەی  کامیان  هەر  دووە  ئەم  ئەوەیە  واقعییەت 
بە مەترسییەک دەبینێ بۆ سەر خۆی. بەڵام ئیسرائیل 
ئەگەرچی  کەوتووە  دەست  دەرفەتی  من  بــڕوای  بە 
لە  لانیکەم  لەبەینبردن  ســەرحــەدی  هەتا  حەماسی 
مەترسیی  بەڵام  کــردوە،  لاواز  عەمەلیاتییەوە  باری 
حیزبۆڵڵا وەکوو هێزێکی بەهێزتر لە حەماس لە پەنا 
لەو  ئیسرائیل  بۆیە  دەکــات.  پێ  خۆیدا  سنوورەکانی 
بە  کارم  جا  ئیسلامی،  کۆماری  لاوازەی  بارودۆخە 
ئەوە نییە تەبلیغات ئەکەن چەندە دڕۆنی پێشکەوتوو 
ئەمە کافی  و مووشەکی دوورمەودایان هەیە، بەڵام 
ئیسلامی  بێ، چونکی کۆماری  هێز  ئەوەیکە  بۆ  نییە 
وەک حکوومەت و دەوڵەت خەڵکی خۆی لەگەڵ نییە، 
پشتیوانیی ئابووری نییە، پشتیوانیی نێونەتەوەیی نییە، 
ئەمانە لاوازییکانی  نییە، هەموو  ناوچەیی  پشتیوانیی 

کۆماری ئیسلامین لە بەرانبەر ئیسرائیلدا.
ڕەنگبێ ئیسرائیل ئەمە بە هەل و دەرفەتێک بزانێ و 
ئەم لاوازییانە بە قازانجی خۆی بقۆزێتەوە بۆ ئەوەی 
بکات  لایەنە  هەمە  پاشەکەشەیەکی  بە  ناچار  ئێران 
لەم ستراتێژییانەی کە هەیەتی. ئەوەش گریمانەیەکە 
ڕەنگبێ  ئیسرائیل  بداتێ،  ئۆکەی  ئەمریکا  ئەگەر  کە 
شەڕی هەمەلایەنە لەگەڵ حیزبۆڵڵا دەست پێ بکات 
و بێتوو حیزبۆڵڵا دەرگیری شەڕێکی ئاوا قورس و 
بەردەوام بێت ڕەنگبێ ئیتر ئەودەم ئێران، سووریە، 
یا بڵێن جمهووری ئیسلامی و ڕێژیمی ئەسەد نەتوانن 
بێدەنگ دانیشن و بۆ پشتیوانی لە حیزبۆڵڵا بێنە نێو 
زەمینەی  قەوڵ  بە  کە  ئەوەیە  و  شەڕەکە  گۆڕەپانی 
ئێران  نێوان ئیسرائیل و  ئەو شەڕی ڕاستەوخۆیەی 

دروست دەکات. 

ناهاوسەنگە.  ئێران  و  ئیسڕائیل  نێوان  شەڕی 
لە  قوورسی  زۆر  زەبری  ئیسڕائیل  ماوەیەدا  لەو 
ئێران داوە، دەیان فەرماندەی کوشتوون. بەو پێیە 
ستراتیژیی وەدینەهاتووی ئێران دەتوانێ چیی لە 

پشت بێت؟
ئەوەی کۆماری ئیسلامی مەبەستی بووە ئیدامەی 
بێت.  بەدەستەوە  فرسەتی  جێگەیەی  ئەو  هەتا  دەدا 
بە بڕوای من هەوڵەکانی ئیسرائیل بۆ ئەستاندنەوەی 
ئەو هەل و دەرفەتانە لە دەست ئێران دەربینێت. بۆ 
بێت  مەجبوور  نۆقتەیەک  بگەیەنێتە  ئێران  ئەوەیە 
هەڵناگرێ.  لەوە  دەست  ئێران  بەڵام  بێنێ،  لەوە  واز 
و  ئیسلام  جیهانی  ڕێبەریی  داعییەی  لەواقعدا  چون 
ئەوە  دەزانــن  وا  ناوچەکەدا.  لە  هەیە  جیهانی شیعی 
تەنیا مەسەلەی حەماس و مەسەلەی حیزبۆڵڵا نییە، 
گرووپەکانی  مەسەلەی  حوسییەکانە،  مەسەلەی 
مەسەلەی شیعەکانی  یا  عێراقی و سوورییە،  شیعی 
بەحرەینە. بەکورتی مەجمووعەیەک لە مەنتەقەدا هەن 
کە ئێران ڕەنگبێ هەزینەی ماڵی و سیاسی زۆریشی 
بۆ دابێت بەڵام هەموو ئەمانەی هەیە بە بڕوای من 
ئێران هەتا ئەو وەختەی ئەم فرسەتەی هەبێت لەمانە 
ئیستفادە بکات ئیدامە بەم ستراتێژییەی خۆی دەدات. 
بەڵام بێتوو ئیسرائیل لە هەمبەر ئەم ئیستراتێژییەدا بە 
قەولێ هەوڵ بۆ لاوازکردنی ئەم گرووپانە بدا و ئیتر 
ئێران بگاتە ئەو جێگەی بزانێ ئەم گرووپانەی زیاتر 
لە ٤٠ ساڵە سەدان میلیارد دۆلاری لێ خەرج کردوون 
ببنەوە  ئیسرائیل  ڕووبــەڕووی  نییە  ئەوەیان  توانای 
بپێکن،  بۆی  دوایەویەتی  بە  ئێران  ئامانجەی  ئەو  و 
بەڵام  ڕاوەستێ.  ئیسلامی  کۆماری  ئــەودەم  ڕەنگبێ 
باوەڕی من ئەوەیە یەکێک لە سیاسەتە بنەڕەتییەکانی 
نیزامی کۆماری ئیسلامی بەردەوامبوون لەسەر ئەم 
بەدڵنیاییەوە  ئەگەرچی  پێش،  گرتوویەتە  سیاسەتەیە 
دنیاوە  هەموو  بەرچاوی  بە  و  دەیبینین  هەموومان 
بێت.  لەمەدا سەرکەوتوو  نەیتوانیوە  ئێران  کە  دیارە 
ڕەنگە توانیبێتی سەرئێشە لە مەنتەقەدا دروست بکات 
بۆ سعوودیە، یان دۆخی عێراقی تێک بدات، لە سووریە 
ئەو وەزعە پێک بێنێت و کێشە بۆ ئیسرائیل دروس 
موزاحیمەت  حوسییەکانەوە  ڕێگەی  لە  یــان  بکات، 
هەموو  بکات،  دروست  نێونەتەوەیی  کەشتیڕانیی  بۆ 
ئەمانە هەن. بەڵام ئەمن پێم وایە دوو هۆکار دەبێتە 

هۆی ئەوەی  ئێران لە جێگەیەک ڕاوەستێ:
خەڵک  ئیتر  کــە  نێوخۆییە  وەزعــیــیــەتــی  ــەکــەم،  ی
دووهەم  ناکەن.  شەرایەتە  ئەو  ئیدامەی  تەحەموولی 
ئیسرائیلە  جیددی  ڕووبەڕووبوونەوەی  ڕاستیدا  لە 
ئەم  هەموو  بەرانبەر  لە  ئیسلامی  کۆماری  لەگەڵ 
کە  وڵاتــەنــەی  ئــەو  هەموو  لە  و  نیابەتییانە  گروپە 
دەتوانێ عەمەلیاتی تێدا بکات. سێهەم لە ڕاستیدا ئەگەر 
لایەنی سێهەمیشی ببینین قەبووڵ نەکردنی کۆمەڵگەی 
ئەمن  بۆیە  سیاسەتە.  ئەم  ئیدامەی  بۆ  نێودەوڵەتییە 
جێگەیەک  لە  ئیسلامی  کۆماری  نەهایەتەن  پێم وایە 
تێ دەگات ئەم ستراتیژییەی تووشی شکست بووە و 

سیاسەت: 
بەرژەوەندی یا هزرمەندی

... هەموو کەس و نەتەوەیەک لە پێناو ناسنامەی نەتەوەو نەژادێکی 
دیاریکراودا!

هزرمەندی لێرەدا بریتییە لەوەی چۆن دەڕوانیتە کۆمەڵگە و داهاتوو 
ــی بۆی کە هەنگاوی بۆ هەڵ  و ڕابــردووەکــەی و چی بە خێر دەزان
نەتەوەیی و گشتییەکان دیاری دەکەی  لێرەدایە بەرژەوەندییە  بگری. 
بەڵام بەپێی هزرمەندیی خۆت! هەر لێرەوەشە ڕوانگەی جیاوازی چەپ 
و ڕاست و میانە و توندئاژۆ و بناژۆ، بەرژەوەندیی نەتەوەیی بەجیا 

لێک دەدەنەوە!
ئەوەی پێی وایە سیاسەت بریتییە لە بەرژەوەندی و هەرتاک و لە 
هەر کاتێکدا دەتوانێ ئامراز و ڕێوشوێنەکان بە پێی بەرژەوەندیەکانی 
بگۆڕێ، لە مێژوودا قوتابخانەی زۆری لێ کەتۆتەوە و وا نییە کە هیچ 
تاکوو  بگرە  کۆنەوە  ئێپیکۆریەکانی سەردەمی  لە  نەبێ،  ناونیشانێکی 
ماکیاوێلی، لەو سکە لەدایکبوون و ئەو وەڵامەیان پێ بووە کە کات و 
تاک ئازادە لە هەڵبژاردنی شێوە و ئامرازدا و لەراستیدا بەرژەوەندیی 
تاک باڵادەستە لە دیاریکەرییدا. لەم ڕوانگەیەوە دەتوانی هەڵگری ئاڵای 

شەکاوەی چەپی توندئاژۆ بی و هاوکاری ڕاستی فاشیستیش!
چەندین دەیەیە کە لە کوردستاندا قوتابخانەیەک دامــەزراوە کە بە 
قوتابخانەی گەلاوێژ بەناوبانگە چونکە لە گەلاوێژی ١٣٢٤ی هەتاویدا 

بەدەستی پێشەوای نەمر دامەزرا.
لە قوتابخانەی گەلاوێژدا، کە مرۆڤەکان باردێنێ و لە ڕێگەی بارهێنانی 
مرۆڤەکان و کردەوەی گرووپیەوە دەیەوێ کاریگەری لەسەر دوارۆژی 
کۆمەڵگە و بونیاتنانی نیشتمان دابنێ، سیاسەت مانا و ڕەنگێکی تایبەتی 
هەیە کە زۆرتر لە پەلی دووهەمی ڕوانگەکان واتە وەڵامی هزرمەندی 
بۆ ڕێوشوێنە سیاسیەکاندا جێ دەگرێ. وتەیەکی بەناوبانگی دوکتور 
قوتابخانەی گەلاوێژ هەیە کە دەڵێ،  ــژەرەوەی  دارێ نەمر،  قاسملووی 
ئێراندا  و  کوردستان  لە  ئێمە  نیە،  ئەخلاقی  سیاسەت  دەڵێن  لەمێژە 

ئەخلاقمان هێناوەتە نێو سیاسەتەوە.
ساکارە  ڕوانینە  ئەو  قاسملوویە،  دوکتور  مەبەستی  لێرەدا  ئەوەی 
بۆ ئەخلاق نییە؛ واتە ئەخلاق لێرەدا ئەوە نییە کە تاکێک دەبێ لەگەڵ 
دەربڕیندا  لە  و  دەوروبــەری چاکوچۆنیی دروستی هەبێ  کەسەکانی 
بۆ  ئەمانە شتێکی دروست و سەرەکین کە  بگرێ.  لە کەسەکان  ڕێز 
هەر مرۆڤێک کە لە کۆمەڵگادا دەژی پێویستن، بەلكوو ئەو ئەخلاقەی 
پێبەندی و  لە  بریتیە  دەکا،  باسی  قاسملوو  لە سیاسەتدا کە دوکتور 
دەروەستی. واتە ئەخلاق لە سیاسەتدا دەروەستی و پێبەندیە بەرامبەر 
بە هزرێک و ڕوانینێک کە هەتە و دوورەدیمەنێک کە نیشانی خەڵکی 
دەدەی. گەر زۆرتری لێ ورد ببینەوە، ئەخلاق لە سیاسەتدا واتە وەکوو 
تاک یان وەکوو گرووپێکی سیاسی، ڕوانینێکت بۆ کۆمەڵگا و بۆ ژیانی 
لە  لەبەرچاوە؛  نیشتمانەکەت  دوورەدیمەنێکی  و  هەیە  کۆمەلگا  باشی 
ڕێوشوێنەکان و دارشتنی میکانیزمەکاندا ئەو دورەدیمەنانە دەکەی بە 
ڕێنوێن و لە هەر هەوراز و نشێوێک و لە هەر ملە و پێچکردنەوەی 
ڕیگایەکدا دووبارە دوورەدیمەن و ڕوانینەکان دەکەیتەوە بە ڕێنیشاندەر 
و دەروەست و پێبەندی بەرامبەر بەو نوختە فیکریەی کە ویستووتە 

کۆمەڵگەی بەرەو لا ببەی.
ئەخلاق لە سیاسەتدا لەم ڕوانگەوە ئیدی پێبەندبوونە بەو ڕێکارانەوە 
کە دات ڕشتوون و بە بەڵێنانەی کە بە خەڵکت داون و بەو هاندانەی 
ناکەی گەر  نەبان  لێ  کە ویستەکانیانت بۆ لای هەڵخراندوە و خۆی 
گرفتێک هاتە سەر ڕێگەت بەڵکوو ڕاست و درووست بە خەڵکەکەت 
ئەم  بــەڵام  بەرامبەری  دەروەستین  و  ڕێگایە  هەمان  ڕێگا  کە  دەڵێی 
کۆسپەمان هاتۆتە سەر ڕێگا کە نەخوازراو بووە. پێبەندی لە سیاسەتدا 
بە ئەخلاقەەوە جیاوزە لەگەڵ گیرۆدەبوون بە نەریتەوە! نەریتی سیاسی 
و ڕێکاری سەردەمێک ڕەنگە لە دەورانێکدا بە پێی دۆخێک دارێژرابێ 
بەڵام بە لەبەرچآوگرتنی گۆڕانکارییەکان لە دەوروبەر و بیاڤەکدا و لە 
ستراتژی و ژیئۆپۆلیتیکدا، دەکرێ دووبارە و دووبارە بیری لێ بکرێتەو 
و ڕێگای تازە ببینرێتەوە بەڵام بە دەروەستی بەرامبەر بناخەی هزری

هەروەها لەم ڕوانینەدا ئیدی پێبەندی لای ئەخلاقی سیاسی بریتیە نیە 
لەوەی کە هەرچی لە سیاسەتدا دەیزانی و بەگوێت دەگا لە ڕای گشتیدا 
باسی بکەی! بەڵکوو سیاسەت گۆڕەپانێکی سەخت و دژوارە کە پڕە لە 
دوژمن و بۆیە هەموو شت ناکری لە بیاڤی گشتیدا باس بکرێ و ڕەنگە 
لایەنگرانت!  هەتاکوو  بگرێ  وەر  کەڵک  زانیارییانە  لەو  زیاتر  دوژمن 
بەڵام ئەخلاق لە سیاسەتدا  وا دەخوازێ کە دەروەست بی بەرامبەر بە 
هزری دارێژراو و باسکراوت و ئیدی ئەمڕۆ میکانیزمێک نەگریتە بەر و 

سبەی ڕێوشوێنی دڵخواز بەڵام دژی هزرە گشتیەکە.
بۆ وێنە ناکرێ باس لە پێبەندییت بە هزر و تێروانینی لیبراڵ بکەی 
و خۆت بە خاوەنی فیکری لیبراڵ بزانی و خوازیار بی ئەو هزرە لە 
یا  گرت  لێت  ڕەخنەیەکی  کەسێک  گەر  بەڵام  بکرێ،  پیادە  کۆمەڵگادا 
خراپ لێت حاڵی بوو! بەسووکایەتیەوە وەڵامی بدەیتەوە و خوازیاری 

کپکردنی دەنگی ڕەخنەگر بی!
یان بۆ وێنە پێت وایە سەروەریی یاسا لە کۆمەڵگەدا بەرژەوەندیی 
لە  ئــەوەت هەبێ کە دەبێ هەموو کەس  دابین دەکا و هزری  گشتی 
بەرامبەر یاسدا یەکسان بن، بەڵام سبەی گەر کەسێکی نزیک لە خۆت 
کە بەرژەوەندیی تاکەکەسیت دابین دەکا لە یاسا لای دا، سەرپێچیەکانی 
لە یاسا بە دڵفراوانی وەر بگری و هەوڵی پاساوهێنانەوەی بۆ دەرچوون 
لە سزا بۆ بدەی، بەڵام کەسێکی جیاواز لە هزرت کە ڕەنگە بە سووکی 
لە یاسا لای دابێ، وەهای دابگژێیە سەر کە لەگەڵ سزای سێدارەدان 

بەرەورووی بکەی.
گــەر کــۆی بکەینەوە ســەر یــەک، ڕوانــگــەی بــەرژوەنــدیــخــوازی بۆ 
سیاسەت، لە هەوڵی ئەوەدایە کە نانێکی ئەمڕۆ بە قەرز بدا لە پێناوی 
بۆ  هزرمەندی  ڕوانگەی  بــەڵام  سبەی!  کولێرەیەکی  وەدەستخستنی 
هەوڵی  لە  ڕوانگەیە،  ئەو  پێرەوی  گەلاوێژ  قوتابخانەی  کە  سیاسەت 
ئەوەدایە کە نیشتمان ئاوەدان و پڕ خێر بێ و دەشتێکی پڕ گەنم بچێنێ 
تاکوو سبەی هەمووان دەرفەتی دادپەروەرانەیان هەبێ کە خاوەنی نان 

بن.
وسەرفرازییە،  شەرەفمەندی  قوتابخانەی  گــەلاوێــژ،  قوتابخانەی 
دامەزرانی لە هەموو مامۆستا و قوتابیانی و لە هەموو ئۆگرانی پیرۆز

کەماڵ کەریمی:

ئاماژە: کوژرانی ئیسماعیل هەنیە لە تاران ڕەوتی ڕووداوە ئاڵۆز و پڕقەیرانەکانی 
ناوچە بەرە کوێ دەکێشێ؟ ئایا شەڕی ڕاستەوخۆی ئێرانو  ئیسڕائیلی بەدوودا 
دیت؟ ئێران توانای شەڕێکی گەورەی هەیە؟ ناڕەزایەتییەکان لە نێوخۆی وڵات دوای 
هاتنەسەرکاری پزشکیان چ ئاراستەیەک بەخۆوە دەگرن؟ "کوردستان" دیمانەیەکی 
"کورد کاناڵ" لەگەڵ کاک کەماڵ کەریمی، ئەندامی ناوەندی بەڕێوەبەریی بڵاو 

کردووەتەوە کە وەڵامی ئەو پرسیارانە و چەند بابەتێکی تری لە خۆی گرتوە:

هێزە  بەو  پشتبەستن  بە  بڵێین  کە  پشتیوانییە  ئەو 
زیاتر  شتێکی  خۆشی  بکات.  نوێی  شتێکی  بتوانێ 
ناڵێ غەیری ئەوەی کە بە پشتیوانی ڕێبەری نیزام 
بووەتە سەرۆک کۆمار و خۆیی بە منەتبار دەزانێ 
دەقیقەن  بەرنامەکانیشیدا  ئێعلامییەی  هەموو  لە  و 
چوارچێوەی  لە  پێشتر  کە  دەڵێتەوە  شتانە  ئــەو 
سیاسەتە ستراتێژییەکانی کۆماری ئیسلامیدا بوون. 
پێ  دەنگیان  خەڵکەی  ئەو  لەگەڵ  نییە  تەعارفیشی 
داوە یا لەگەڵ ئەوە خەڵکەی پشتیوانیی لێ کردوە، 
تەنیا ئەوە نەبێ کە دەڵێ دەبێ مەردۆمدار و لەگەڵ 
زمانی  بە  خەڵک  لەگەڵ  دەبــێ  و  بین  باش  خەڵک 
ئەمەش دەردی خەڵک چارە  بکەین و  خۆش قسە 
ناکات. بۆیە زەحمەتە پزیشکیان بتوانێ بچووکترین 
کاریش بکات لە هیچ زەمینەیەکدا بەبێ ڕەزامەندیی 
خامنەیی. ئەو کارانەش کە باسی دەکات لە واقعدا 
دەردی خەڵک چارە ناکەن. ئەوەیکە باس لەوە دەکا 
لە ئەقوامی! جۆراوجۆری ئێران هەمووی ئیستفادە 
بکرێت،  ئیستفادە  لە هێزی مەردۆمی  دەبێ  بکرێ، 
ناکات.  خەڵک  کێشەکانی  چــارەســەری  ئەمە  یانێ 
گۆڕانی  ناتوانێ  نیزام  ستراتێژی  ئەوەیکە  لەبەر 
ئێران  لە  سەرۆک کۆمارێک  هیچ  و  بێت  بەسەردا 
ناتوانێ ببێتە ساحێبی ئەو ئێقتدارە کە ڕووبەڕووی 
سپای  خامنەیی  چونکی  ببێتەوە،  پاسداران  سپای 
پاسداران و ناوەندە ئەمنییەتییەکانی بە دەستەوەیە. 
ــەر ئــەوەیــکــە بۆ  بــۆیــە مــەجــبــوورن نــەهــایــەتــەن ه
خۆیی دەڵێ تەبەعییەت لە ڕێبەری نیزام دەکات و 
دەبێت  نیزام  ڕێبەری  لە  تەبەعییەت  بە  مەجبوور 
ئەگەر  و  سیاسەتەکانیدا  هەموو  جێبەجێکردنی  لە 
بۆ  فەقەت  واقعدا  لە  بکات  وردیــش  شتی  هێندێک 
ئێستا  هــەر  بکات.  خەڵک  چــاوی  لە  خــۆڵ  ئەوەیە 
ئەو قسانەی  بە هۆی  لــەوە دەکــرێ کە هەر  باس 
لە مەراسمی تەنفیزی حوکمی سەرۆک کۆمارییەکی 
کە لەلایەن خامنەییەوە پێی دراوە و لە مەراسمی 
بە  ڕەئیس جمهووری  ڕەسمی بوونی  بە  قەولێ  بە 
بووەتە  قسانەی  ئــەو  هــەر  خەڵکە  ئــەو  حـــزووری 
هۆی دروستبوونی ناڕەزایەتییەکی زۆر لەنێو  ئەو 
دەبینن  ئێستا  بەڵام  داوە.  پێ  دەنگیان  خەڵکەدا کە 
قسانەیە  ئەو  هەر  و  نییە  جیاواز  شتێکی  ئەمە  نە 
پێشتریش  و  کردوویەتی  نیزام  ڕێبەری  پێشتر  کە 
کە  تــر  کەسێکی  هـــەر  ــا  ی ــی  ــان ــارەک ــۆم ســەرۆک ک
بگات  مەوقعییەتێک  و  مەنسب  بە  ویستوویەتی 

هاتووە ئەم قسە باشانەی کردوە.

دوورەدیمەنی کابینە و دەوڵەتی پزشكیان چۆن 
دەبینن؟ ئایا بەرەو ئەو بەناو وەحدەت و ویفاقە 

میللییە دەڕوا کە ئیدیعای دەکات؟
ئاشکرا  ناوەکانیان  ئێستا  هەتا  کابینەیەی  ئەو 
زەریف  ئاغای  ئەوەیکە  ڕەنگبێ  ڕاستیدا  لە  بووە 
لە  ــێ  دەب دەیــگــوت  پزیشکیان  موبەلەغی  وەکـــوو 
ساحێب  خەڵکی  قەولی  بە  و  تەکنۆکرات  خەڵکی 
ئیستفادە  ئەمانە  و  جـــەوان  خەڵکی  و  بــڕوانــامــە 
لە  مومکینە  ــت  ــەوێـ دەردەکـ ڕاســتــیــدا  لــە  بــکــرێــت. 
هێندێک بواردا خەڵکێکیان هێنابێ بیکەنە وەزیر کە 
بڵێین  سێحەب بڕوانامەیەکی باش بێت کە لانیکەم 
پێشوودا.  گەندەڵەی  سیستەمە  لەو  نەبێ  کەسێک 
عارفیان  کــە  مــەســەڵــەن  ــە  ن هــەمــوویــان  ئەڵبەتە 
یەکێک  خۆی  وەختی  هەرچەند  عــارف  کە  هێناوە 
بوو؛  خامنەییش  لەگەڵ  و  بوو،  ئیسلاح تەڵەبان  لە 
بەڵام دەرکەوت کە یەکێک لە گەندەڵەکانی نێو نیزام 
ئەوەی  خۆیانەوە  نیسبەت  بە  ئەوەی  بەڵام  بووە. 
ڕاستیدا  لە  دەیڵێن  نەتەوەکانەوە  نیسبەت  بە  کە 
هیچ شتێکی تازەی تێدا نییە یانێ ئەوەیکە مۆمکینە 
مۆشاوێرێکی  یان  وەزیرێک  بیانهەوێت  نەهایەتەن 
ڕەئیس جمهووری لە فڵان نەتەوەی ئێران لە کورد 
بێ، لە تورک بێ -هەرچەند ئەو بۆ خۆیی تورکە 
و ئەو دەتوانێ نمایەندگی ئەوان بکات- لە بەلووچ 
بە  وڵامدانەوە  ئایا  ئەوەیە  مۆهیم  سەرکار.  بێنێتە 
داواکارییەکانی ئەم نەتەوە جیاوازنە لە ئێراندا هیچ 
لە بەرنامەکەیدا هەیە؟ کە هەتا ئێستا هیچ باسی لێ 
موشاوێری  بێتە  کەسێک  مومکینە  ئەوەیکە  ناکات. 
ئێمە  ڕەئیس جمهووری پێشتریش هەبووە، پێشتر 
لە  هەبووە  ڕەمەزان زادەمان  ئاغای  وەکوو  کەسی 
ئەوەیە سیاسەتی  بەڵام مۆهیم  دەورانی خاتەمیدا، 
نــیــزام ڕێــگــەی ئـــەوە نـــادا ئــەگــەر چـــوار وەزیـــری 
بە  ــەوە  وڵامــدان بۆ  ــێ  دان کابینەکەی  لە  کــوردیــش 
داخوازییەکانی کورد لە ڕۆژهەڵاتی کوردستان هیچ 
قسەیەکی نوێیان پێ بێت. ڕەنگە دوو ئۆستانداری 
لە  پارێزگاییەی کە  ئەم چوار  لە  دابنێنن  کوردیش 
ڕۆژهەلاتی کوردستان هەیە بەڵام ئەم ئۆستاندارە 
کێیە و دەسەڵاتی چییە؟ و چە بەرنامەیەکی نوێی 
ئیداری،  لە سیستمی  ئەوەیکە گۆڕانکاری  بۆ  هەیە 
سیستمی فەرهەنگی سیستمی سیاسی و بە تایبەتی 
کوردستاندا  ڕۆژهــەڵاتــی  ئەمنییەتی  سیستمی  لە 
کە  وەختیەوە  لــەو  هــەر  دەبینین  بکات؟  دروســت 
دوو  تەقریبەن  ئەوە  هێناوەتەوە  دەنگی  پزیشکیان 
زۆرتــریــن  کــە  دەبینین  مانگەدا  دوو  ــەو  ل مانگە، 
بۆ  بــووە  کوردستان  ســەر  لە  ئەمنییەتی  فشاری 
کردن  ئێعدام  بۆ  کردن  زیندانی  بۆ  دەستگیرکردن 
بۆ هەموو ئەمانە دەیی ئەگەر ڕاستییەکەی کەسێکی 
وەکوو پزیشکیان یا ئەوانیکە لە دەوری پزیشکیانن 
دروستکردنی  بۆ  هەبووایە  بەرنامەیەکیان  هیچ 

گۆڕانێک لە کوردستان کە خەڵکی کوردستان ڕازی 
بکات لانیکەم لەو دەورانەدا هەتا بە ڕەسمی دەبووە 
ئەم حاڵەتە  لەو شەرایەتەدا  دەبوو  ڕەئیس جمهوور 
ئەمنییەتە ڕابگرێت و ئەمە فشارە ئەمنییەتییانە لەسەر 
ڕۆژهەڵاتی کوردستان نەبووایە. هەر دوو سێ ڕۆژ 
لەوەو پێش لە ناوچەی بەلووچستان دەستیان کردوە 
کوشتوە.  بەلووچیان  لاوی  سێ  کوشتن،  خەڵك  بە 
یانێ هەر لەو ماوەدا هاوکات لەگەڵ ئەوەی بووەتە 
وەکوو  هونەرمەندێکی  مەسەلەن  جمهوور  ڕەئیس 
بەسەردا  زیندانی  ســاڵ  پانزدە  حۆکمی  "شــەرویــن" 
یانی  زیندان.  بچێتە  ــەدا  ڕۆژان لەو  دەبێ  و  دەسەپێ 
بە  ڕاســت  دەکرێت  کە  حەرەکەتانەی  ئــەم  تــەواوی 
پێچەوانەری ئەو قسە خۆشانەیە کە ئاغای زەریف بۆ 
ئەوەی  بۆ خۆی.  پزیشکیان  نەک  دەکرد  پزیشکیانی 
ئاغای زەریف بۆ پزیشکیانی دەکرد و پزیشکیانیش 
مەبەستم  دەکـــردەوە،  ــارە  دووب قەولێک  بە  بەشێکی 
بە  دەبوو  عادەتەن  مانگە  دوو  ئەم  ڕەفتاری  ئەوەیە 
تایبەت کە سەرۆک کۆمار نەمابوو ڕەئیسی کوژرابوو 
ڕێگەیەک  کە  دەدا  نیشان  مانگە  دوو  ئەم  ڕەفتاری 
بێ  پزیشکیان  یا  بێت  کەسێک  هەر  ئــەوەی  بۆ  نییە 
بتوانێ  دەبێتە سەرۆک کۆمار  کە  بێ  تر  کەسێکی  یا 
ئەمنییەتییە  شەرایەتە  ئەو  گۆڕانی  لەسەر  تەئسیری 
بێ لەو ناوچانەی ] نەتەوە جیاوازەکانی تێدا دەژین 
شوێنێکی  لەهەر  یا  بەلووچستان  لە  کوردستان  لە 
کاریگەرییەکی  واقعدا  لە  ناتوانن  ئەمانیش  و  دیکە 
ــەڕەکــەی ئەگەر  ــەو پ ــان هــەبــێ. دەنـــا ئ ــەو جــۆرەی ئ
کورد  وەزیرێکی  ئەگەر  دابنێن  کورد  ئۆستاندارێکی 
کورد  جمهووری  ڕەئیسی  مشاورێکی  ئەگەر  دابنێن 
دابنێن  کەسێک  هەر  و  تەشریفاتێکە  ئەمە  کە  دابنێن 
کە وەکوو پزیشکیان مۆتیعی بڕیاراتی ڕێبەری بێت.

لـــە خـــۆرهـــەڵاتـــی نــیــشــتــمــان شـــەقـــام کە 
هەڵبژاردنەکانی  دەکات  نوێنەرایەتی  خەڵکەکە 
و  کرد  بایکۆت  پزیشکیانیان  و  سەرۆک کۆماری 
دەنگی بایکۆتیش دیار بوو و بیسترا جیا لەوەی 
و  کوردییەکان  حیزبە  و  کــورد  ئۆپۆزیسیۆنی 
ئێران  کوردستانی  دێموکراتی  حیزبی  بەتایبەت 
بایکۆت  سەرۆک کۆماریشی  هەڵبژاردنەکانی 
کە  لۆژیکییە  چەندە  وەرگرتەوە  وڵامیشی  و  کرد 
چاوەڕوانی لە کۆماری ئیسلامی و بە تایبەتیش لە 
سەرۆککۆمار  نوێترین  وەکوو  پزیشکیان  دەوڵەتی 
هەبێت؟ ئەو چاوەڕاونییانەی کە بۆ وێنە وەزیرێک 
لە کورد بێت یان داوای مافێک لەلایەن شەقامەوە 
لە سەرۆک کۆمار بۆ کورد بکرێتەوە ڕووبەڕوووی 
ئێستا  جەنابیشت  ئەوەیکە  نیشتمان  خۆرهەڵاتی 

باست کرد لە هەموو کات میلیتاریزەتر؟
بە  زۆر  ناکەم  قسە  ئــەوە  لەسەر  بێگومان  ئەمن 
ئیسلامی  کۆماری  نیزامی  کە  وایــە  بــاوەڕم  جیددی 
ــیــان بــەپــێــی بــیــرکــردنــەوە  ــیــرکــردنــەوەکــان بــەپــێــی ب
لەوە  ڕوویــان  جۆرێک  هیچ  بە  ئیدئۆلۆژیکەکانیان 
تەنانەت  ببینن  جیاواز  نەتەوەی   قەولێ  بە  کە  نییە 
ــوو قەومیش چـــاوی لــێ بــکــەن وەکــوو  ئــەگــەر وەکـ
قەومی جیاواز دەیان بینن بەڵام وەکوو قەومێک کە 
لە  فەقیهـ و  لە ولایەتی  بکەن  ئیتاعەت  بن  مەجبوور 
ڕێبەری نیزام و لە سیاسەتەکانی نیزام بۆیە ناتوانم 
گۆڕانێک  لەوانەیە  کە  بکەم  دڵخۆش  ئــەوە  بە  خۆم 
ئیسلامیدا  کــۆمــاری  چــوارچــێــوەی  لە  پێشەوە  بێتە 
بتوانن وڵامدەر بن بەرانبەر بە داواکارییەکانی خەڵکی 
بــڕوای  بە  کوردستان  خەڵکی  ئەوەیکە  کوردستان 
ئاستی  نیشانەی  دەکەن  بایکۆت  هەڵبژاردنەکان  من 
بەرزی تێگەیشتووی خەڵکە و شناختێکی دروستە کە 
کە  تێگەیشتوون  ئەوان  هەیانە  ئیسلامی  کۆماری  لە 
کۆماری ئیسلامی نیزامێک نییە کە بتوانێ هیچ وڵامێک 
بۆیە  بداتەوە  کوردستان  خەڵکی  داواکارییەکانی  بە 
هەڵبژاردنەکان  هەموو  بایکۆتی  کوردستان  خەڵکی 
پێشی  لەو  مانگ  چوار  هەڵبژاردنی  بایکۆتی  دەکات 
کرد  بایکۆتی  قــووەت  بە  زۆریــش  ڕەشەممە  مانگی 
لەبەر  ئــەوەی کــرد  ئــەو جــارەشــی کــرد  بایکۆتی  و 
ئەوەی ئەو شناختەی هەبوو ئەمی کرد لەبەر ئەوەی 
نەخوارد  پزیشکیانیان  و  زەریــف  قسەکانی  فریوی 
دروستی  بە  کوردستان  خەڵکی  من  بڕوای  بە  بۆیە 
تێگەیشتوون و من پێم وایە ئەو باوەڕە دروستە کە 
نابێ چاوەڕوانی ئەوەمان هەبێت لە نیزامی کۆماری 
بوونی  بــە  و  فەقی  وەلــی  بــوونــی  بــە  و  ئیسلامیدا 
ڕێبەری خامنەیی هیچ گۆڕانکارییەک بێتە پێشەوە کە 
بتوانێ چارەسەری ئەو کێشانە بکات کە بۆ خەڵکی 
کورد هەیە و بۆ نەتەوەکانی تر هەیە لە ئێراندا وەکوو 
عەرزم کردی دانانی وەزیرێک و مشاورێکی ڕەئیس 
جمهووری و دوو دانە ئۆستانداری کورد ئەمە وڵام 
ئەگەر  حەتا  تەنانەت  کــورد  پرسی  بە  نییە  دانــەوە 
ئەمانەش بکات ئەوانە دەسەڵات و ئێختیاری ئەوەیان 
نابێت کە بتوانن ئەو شەرایەتە لە کوردستاندا بگۆڕن 
کۆماری  بوونی  مەعلوولی  واقعدا  لە  شەرایەتە  ئەم 
ئەو  و  هەبێت  ئیسلامی  کۆماری  هەتا  و  ئیسلامییە 
بیرۆکە ئیدئۆلۆژییە کە زاڵە بەسەر کۆماری ئیسلامیدا 
هەبێ کە هەر لە سەرەتاوە دایانڕشتووە بە بڕوای من 

نابێ چاوەڕوانی هیچ گۆڕانێک لە کوردستان بکەین.

زۆر سپاس کاک کەماڵی هێژا بۆ ئەو دەرفەتەی 
بە ئێمەت دا

ماندوو نەبن

فس فس پاڵەوانێک 
بە ناوی کۆماری ئیسلامی

دەبێ ڕایبگرێت، ئەڵبەتە ئەگەر بمێنێ.

یانی ئەگەری تێداچوونیشی هەیە؟
زۆریش

دەوڵەتی  و  پزشکیان  باسی  سەر  بێینە 
نوێ. پێتان وایە ئەساسەن پزشکیان بیهەوێ 
ڕێگایەکی جیاواز بڕوات، هەتا قسە لەسەر 

ئەوە بکەین ئاستەنگەکانی چین؟
تەفسیراتی  پزیشکیان  هاتنی  ڕاستییەکی 
قەبووڵ  پزیشکیانیان  ئایا  بوو  لەسەر  زۆری 
ئایا  کردوە بۆ ئەوەی گۆڕانێک دروس بکات؟ 
لە  جەلیلی  دەزانین  کە  جەلیلی دا  موقابلی  لە 
باڵی ئۆسولگەرا و بە قەولێ ڕاستڕەوەکانە لە 
خامنەیی  بۆیە  کرا  عەلەم  بۆیە  ئەمدا  هەمبەر 
پێک  گۆڕانێک  بتوانێ  ئــەوەی  بۆ  گرت  پشتی 
سیاسەتە  ئەو  کاریی  ئیدامە  هەر  نە  یا  بێنێ؟ 
دەدات؟ ئەمن پێم وایە ئەو لایەنە دروستە کە 
پزیشکیان سەرەڕای هەموو ئەو قسە باشانەی 
و  مەردۆمداری  دەیکرد،  تەبلیغاتدا  زەمانی  لە 
بەیاننامەی  لە  تەنانەت  و  خەڵک  بە  خزمەت 
لەلایەن  سەرۆک کۆمارییەکەی  تەنفیزی  کاتی 
دووپــات  قسانەی  ئــەو  دیسان  خامنەییشەوە 
کردەوە کە ئەوان دەبێ لە خزمەت خەڵکدا بن، 
دەبێ ئاگایان لە خەڵک بێ و دەبێ دڵی خەڵک 
بە دەست بێننەوە و لەم ڕیزە قسانەی تەبیعییە 
هەر ڕەئیس جمهوورێک لە ئێراندا هاتۆتە سەر 
کار، ئەو قسانەی کردوە و ئەمە شتێکی جیاواز 
و تازە نەبوو. ئەحمەدی نیژادیش بەو وەزعییەتە 
ئەو  ئەو قسانەی دەکــرد، ڕوحانیش هەر  هەر 
قسانەی کرد، ڕەئیسیش هەر ئەو قسانەی کرد، 
یانی شتێکی زیاتری نەگوتووە. ئەمن پێم وایە 
پزیشکیان نە لە باری شەخسیتییەوە، نە لە باری 
کەسایەتییە  ئەو  خاوەنی  خەڵکییەوە  پشتیوانی 
نوێ  سیاسەتێکی  تەدوینی  بۆ  بتوانێت  نییە 
سیاسەتەکانی  ــەڕووی  ڕووب دەبێ  تەبعەن  کە 

خامنەیی بێتەوە و لە مەیداندا بێت.
ئێمە ئەگەر ئەحمەدی نژادمان دی کە لە هێندێ 
خامنەیی  بە  بەرانبەر  دژی  هەڵوێستی  شتدا 
هێندێک  لە  کە  ئەگەر ڕوحانیمان دی  دەگــرت، 
شتدا بەرانبەر خامنەیی نە هەڵوێست بەڵام بە 
ئیدامەی  لەگەڵ  کە  دەیگوت  دەربڕین  و  زمان 
ئەو سیاسەتە نین و لە کارەکانیشیاندا ڕەنگبێ 
ئــەوان  دەکـــرد،  عەمەلیان  تریش  جۆرێکی  بە 
خاوەنی پشتیوانی بوون. ئەحمەدی نژاد خاوەن 
پشتیوانییەکی پۆپۆلیستیی خەڵک بوو و هێندێ 
لە ئایەتۆڵڵاکانیش پشتیوانییان دەکرد. ڕوحانی 
بەرینی  پشتیوانییەکی  و  بوو  مەلا  خۆیی  بۆ 
بەهەرحاڵ  هــەبــوو،  ــدا  دەســەڵات پێکهاتەی  لــە 
و  ــوو،  ب میللی  ئەمنییەتی  شـــوڕای  ســەرۆکــی 
بەشێکی  و  میانەڕەوەکان  لانیکەم  پشتیوانیی 
زۆری ئیسڵاح تەڵەبەکانی ئەودەم کە ئێستا ئیتر 
شتێک بە ناوی ئیسلاح تەڵەب لە ئێراندا نەماوە، 
ئیبڕاهیم  تەنانەت  هــەبــوو.  ئــەوانــی  پشتیوانی 
هەبووم  پشتیوانیی  سیفەتێک  بە  ڕەئیسیش 
ئیتڵاعاتدا  لەنێو  سپا،  لەنێو  پشتیوانییەکی 
خەزورییەوە  هۆی  بە  پشتیوانییەکی  هەبوو، 
بەڵام  هەبوو.  ئێراندا  مەزهەبی  لایەنی  لەنێو 
لەم  یەک  هیچ  خاوەنی  ڕاستیدا  لە  پزیشکیان 

شتانە نییە.

یانی کاراکتەرێکی سیاسیی جیاواز لەوانی 
دیکەیە؟

پزیشکیان لە مەسیری کاری سیاسی خۆیدا 
ئیسلاح تەڵەب  نە  ــووە  ب پەڕلەمان  ئــەنــدام  کە 
بووە کە بڵێی پشتیوانیی ئەوانی هەبێت، نە بە 
بەهێزی  بنەماڵەیەکی  لە  بڵێن  کەسێکە  قەولێ 
پێوەندییەکی  ــەوەوە  ئ هۆی  بە  کە  مەزهەبییە 
پشتیوانی  ئەوان  و  هەبێ  ئایەتۆڵڵاکان  لەگەڵ 
بکەن. لە ڕاستیدا پزیشکیان تەنیا پشتیوانییەکی 
خامنەییە.  دەیــڵــێ  خۆیشی  بــۆ  وەکـــوو  هەیە 
خامنەیی تەئییدی کرد، خامنەیی کردییە ڕەئیس 
ئەوەشی  و  خامنەیشە  منەتباری  و  جمهوور 
نەشاردووەتەوە. ئەساسەن من دەڵێم کەسێکە 
ببێتە ڕەئیس جمهوور لە ئێراندا ئەگەر بیهەوێ 
کارێکی نوێی بکات دەبێ خاوەن پشتیوانییەکی 
دیکە بێت جگە لە خامنەیی، خامنەیی حەتمەن 
دەبێ  ــەڵام  ب نیزام  ڕێــبــەری  وەکــوو  پێویستە 
ناچار  خامنەیی  کە  هەبێ  پشتیوان  ئەوەندەت 
بێت لەگەڵی تا بکات، یانێ مەجبوور بێ لەگەڵی 
زەمانی  لە  ئێمە  مەسەلەن  ئەوەیکە  بـــڕوات. 
خاتەمیدا دیتمان کە ئەو پشتیوانیی دەنگدەرانی 
هــەبــوو، یــا لــە ســەردەمــی ڕوحــانــیــدا دیتمان، 
جمهوور  ڕەئیس  وەکــوو  ئــەوەی  لەگەڵ  یانی 
پێشەوە  بەرنە  هیچ شتێکی جیددی  نەیانتوانی 
چونکە ڕێبەری نیزام مۆافقەتی نەکرد. نەهایەتن 
سپا بوو، ئیتڵاعات بوو، دەزگا ئەمنییەتییەکان 
کاری  نەیانتوانی  و  ئــەدا  بڕیاریان  کە  بــوون 
بوو  دەرکەوتنیان جیاواز  بەڵام  بکەن،  جیددی 
پزیشکیان  من  بڕوای  بە  پزیشکیان.  ئاغای  لە 
نە خاوەنی ئەو کەسایەتییە بۆخۆی، نە خاوەنی 

کوژرانی ئیسماعیل هەنیە، سەرۆکی دەفتەری 
چوارشەممە  بەرەبەیانیی  لە  حەماس  سیاسیی 
گرینگترین  ئــەگــەر  تـــاران،  لــە  گــەلاوێــژ  ١٠ی 
ئێران  لە  ــی  دوای ساڵەی  چەند  ئــەم  ڕووداوی 
و  گرینگترین  بــێــگــومــان  ــێ،  ــەب ن نــاوچــەکــە  و 

شوێندانەرترین ڕووداوە کە ڕووی داوە.
ــە ڕێــوڕەســمــی  ــۆ بـــەشـــداری ل  هــەنــیــە کــە ب

دەســـبـــەکـــاربـــوونـــی مـــەســـعـــوودی پــزشــکــیــان، 
لە گەڵ زۆر هەیئەتی دیکەی وڵاتان - هەڵبەت  ئێران  سەرکۆماری 
ڕێوڕەسمە  ئەو  ئامادەی  ــەورە-  گ گــەورە  زۆر  غایبی  ســەرەڕای 
و  پاسداران  سپای  میوانخانەیەکی  لە  دواتــر  سەعات  چەند  ببوو، 
وێنەکانی  کوژرا.  و  کرایە سەر  هێرشێ  نووستنەکەیدا  لە ژووری 
ببووە  گرتبوو،  ــاوەش  ب لە  یەکتریان  کە  پزشکیان  لەگەڵ  هەنیە 
جێی سەرنجی میدیاکان و تەنانەت بەشێکی زۆریش لە لایەنگرانی 
"بــەرەی  نووسیبوویان،  وێنەیە  ئەو  دانانی  بە  ئیسلامی  کۆماری 
مقاومەت لە ئامێزی ئەمن و پارێزراوی ئێران دا". هەروەها بەشێکی 
بەستبوو  ڕۆژنامەکەیان  کە شەوەکەی  تاران  ڕۆژنامەکانی  زۆری 
لە  سڵاو  و  ئیسرائیل  بۆ  مەرگ  دروشمی  چاپ،  بۆ  نێردرابوو  و 
داگرتبوون.  یەکەمی  لاپــەڕەی  چەشنە،  لەو  دروشمی  و  مقاومەت 
بەڵام ئەوان نەیاندەزانی چەند کاتژمێر دواتر ئامێزی ئەمنی ئێران 
دەگۆڕدرێ بۆ ڕیسواییەکی کەم وێنەی مێژوویی و هەر ئەو شەوە 
لەو  ڕیسوایی  دەستێندرێ.  لێ  گیانی  تاران  لە  حەماس  سەرۆکی 
ڕووەوە کە هەنیە نە لە فەلەستین و لوبنان، هەروەها نە لە سووریە 
و قەتەر، بەڵکوو لە تارانێک کوژراوە کە دەسەڵاتبەدەستانی ئیدیعای 
لە  ڕێک  ئەویش  دەکــرد،  حەماس  سەرۆکی  بۆ  جێگایان  ئەمنترین 
لە وڵاتان بۆ ڕێوڕەسمی  نێردەی زۆرێک  ڕۆژێکدا کە سەرۆک و 
هەموو  بە  و  بوون  تــاران  لە  نوێ  سەرکۆماری  دەسبەکاربوونی 

پێوانەیەک ئەو ڕۆژە ڕێوشوێنێکی توندی ئەمنی گیرابووە بەر.
کوژرانی ئیسماعیل هەنیە چەند کاتژمێر دوای ئەو ڕێوڕەسمە بە 
کاربەدەستانی کۆماری ئیسلامیی گوت؛ نەتەنیا سەرۆکی حەماس و 
کەسانی هاوشێوەی ئەو کە لە تاران بوون، بەڵکوو خودی سەرۆک 
و ڕێبەر و بەرپرسانی ئێرانیش لە ژێر نفووز و توانایی ئیسرائیل لە 
ئێراندا گیانیان پارێزراو نییە. هەر ئەم قسەیەش ڕێک چەند ساڵێک 
لەوەپێش و لە دوای کوشتنی موحسینی فەخریزادە، پیاوی ژمارە 
وەزیری  یوونسی،  عەلی  زمان  لە  ئێران  ناوەکیی  بەرنامەی  یەکی 
پێشووتری ئیتڵاعاتەوە گوترابوو. عەلی یوونسی گوتبووی،" نفووزی 
مووساد لە دامودەزگا جۆراوجۆرەکانی ئێراندا بە ڕادەیەکە پێویستە 

هەموو بەرپرسانی کۆماری ئیسلامی نیگەرانی گیانی خۆیان بن."
وەک باس کرا، ئەم ڕووداوە بۆ کۆماری ئیسلامی شەرمەزارییکی 
مێژوویی بوو، شەرمەزاری لەو ڕووەوە کە ڕووداوەکە لە نێودڵی 
تاراندا و لە ڕۆژێکی گرینگی وەکوو دەسبەکاربوونی سەرکۆمار و 
بەئامادەبوونی دەیان میوانی بیانیدا ڕووی دا و لەولاشەوە نیشانەی 
بێ ئەملاوئەولای زاڵ بوونی مووساد دەزگای ئەمنیەتی سیخوڕیی 
ئیسرائیل بەسەریاندایە. جیاواز لەوەی کە ئەم ڕووداوە چۆن چۆنی 
نێوان  داهاتووی شەڕی  و  دەبن  چی  لێکەوتەکانی  و  داوە  ڕووی 
چ  بە  ئیسرائیل  گــەڵ  لە  نیابەتیەکانی  هێزە  و  ئیسلامی  کۆماری 
ئاراستەیەکدا دەڕوا، خاڵێکی دیکەی ئەم ڕووداوە کە بەلای خەڵکی 
ئێرانەوە گرینگ و جێی هەڵوەستە لەسەرکردنە، ئەوەیە کە کوژرانی 
تاران  لە  ڕێژیم  سەربە  دیکەی  کەسی  دەیــان  و  هەنیە  ئیسماعیل 
لە بیست ساڵی ڕابردوودا ئەوەمان پێ دەڵێ کۆماری ئیسلامی و 
وڵات  وەزاڵەهاتووی  خەڵکی  گیانی  بۆ  هەر  سەرکوتەکەی  هێزی 
ڕاپەڕن. دەنا بە ڕۆژی ڕووناک دەیان جار و بەتایبەت لە نێودڵی 
خودی ڕێژیم لە ئێراندا ئیسرائیل زەبری جەرگبڕی لێ داون بەڵام 
جگە لە هاش و هووش و هەڕەشەی بێمانا توانایی هیچیان نەبووە. 
بەتایبەت  و  ئەمریکا  کە  زەبــرەی  هەموو  ئەو  دوای  شێوەیەک  بە 
ئیسرائیل لێی داون، تۆڵەی سەختی خامنەیی بووەتە جێی گاڵتە و 

گەپجاڕی خەڵک. 
وڵات  خەڵکی  ــە  ڕۆژانـ مــرۆڤــە  دژە  سەرکوتکەرە  ڕێژیمە  ئــەم 
بەتایبەتی لە کوردستان دەگرێ و دەکوژێ و لە زیندانەکاندا بەندیان 
لە  و  ژینا  بزووتنەوەی  کاتی  لە  و  ــردوو  ڕاب دوو ساڵی  لە  دەکــا، 
بنەماڵەی  هــەزاران  و  ســەدان  بە  ئێستا  تا  بزووتنەوەیە  ئەو  پاش 
دوازدە  دە  منداڵی  بە  بەزەیی  ــردوە،  ک جەرگ سووتاو  و  داخــدار 
ساڵانیشدا نەهاتوە، بە میلیۆنان دولار و میلیاردها تمەن سەروەت 
و سامانی خەڵکی ئێران خەرجی دەزگا جوراوجۆرە سیخوڕییەکانی 
دەکا، بەڵام وەک باس کرا، دەرکەوت لە هەموو ئەمانەدا تەنیا بۆ 
خەڵکی بێ دیفاع و دەسبەتاڵی وڵاتەکە زیرەکە. هەر چەند ڕۆژ پێش 
لە  حەسەن زادە  محەممەد  شەهید  لەدایکبوونی  ساڵڕۆژی  لە  بوو 
بۆکان، باوک و خوشکی ئەم شەهیدە لەلایەن دەزگا بەدناوە دژە 
دەسبەسەر  توندترین شێوە  بە  ئیتڵاعاتەوە  و  ئەمنیەتییەکانی سپا 
تەنیا  ڕێژیم  ترسی  کران.  تاکەکەسیەکان  زیندانە  ڕاپێچی  و  کران 
لەوەبوو کە ئەو بنەماڵە شەهیدە نەکا لە ڕۆژی لەدایکبوونی ڕۆڵە 
کۆ  بــەدەوریــانــدا  خەڵکیش  و  بگرن  ڕێوڕەسمێک  شەهیدەکەیاندا 

ببنەوە. 
لە کوژرانی سمایل هەنیە  نییە کە  بۆیە شەرمەزاری تەنیا ئەوە 
داوە،  دەیان و سەدان کەسی وەها ڕووی  قاسم سولەیمانی و  و 
خەڵکی  بەرانبەر  لە  ئەوەیە  گەورەتر  لــەوە  شــەرمــەزاری  بەڵکوو 
و  دڕ  ئاوها  ئاگر  و  چەک  زەبــری  بە  خۆتدا  وڵاتەکەی  بێ دیفاعی 
داپلۆسێنەر بیت، بەڵام لە بەرانبەر زەربە گورچوبڕەکانی ئیسرائیلدا 
وەها زەبوون و دەستەوەستان بی کە تەنانەت نەزانی لە کوێوە لێت 
دراوە و هەڕەشە لە خەڵک و ڕۆژنامەنووسانیش بکەی کە نابێ لە 

سەر کوژرانی سمایل هەنیە قسە بکەن دەنا دادگایی دەکرێن.

مەنسوور مروەتی

کۆمەڵگەی مەدەنی لە ڕۆژهەڵاتی کوردستان

کــۆتــایــی هــاتــنــی  دوای 
عێراق  و  ئــێــران  ــەڕی  شـ
ــی  ــدان ــزی ــە ک لـ ــر  ــ ــ و دوات
شــــــــەڕی چــــەکــــداریــــی 
ــیـــەکـــان  حـــیـــزبـــە کـــوردیـ
ــی  ــ ــ ــدن ــ ــ ــەن ــ ــەرەســ ــ ــ پ و 
و  شــارەکــان  حەشیمەتی 
ئاستی  ســەرێــی  ــە  چــوون
کەسایەتییە  دەرکەوتنی  و  لاوان  خوێندەواریی 
شاعیران  و  ــوســەران  ن وەک  فەرهەنگییەکان 
ــاوی و  لــە کــۆتــایــی ســاڵــەکــانــی دەیـــە ٦٠ی هــەت
دامەزراندنی  بە  دواوە،  بە   ٧٠ دەیەی  سەرەتای 
فەرهەنگییەکان  و  ئــەدەبــی  ئەنجومەنە  و  بنکە 
و  ئــەدەبــی  چالاکیی  چەندین  بــەڕێــوەچــوونــی  و 
زمانی  بە  چاپەمەنی  و  نوسراوە  بڵاوبوونەوەی 
کوردی، چالاکییە مەدەنییەکان دەستیان پێ کرد. 
هەڵبەت چەند ساڵ پێشتر بە دامەزرانی گۆڤاری 
سروە)١(، "تاقمێک لە ئەندامانی بەشی ئەمنیەتیی 
دوای  سپاه()٢(  اطلاعات  )ادارە  پاسداران  سپای 
دوورکەوتنەوەی هێزی پیشمەرگە لە شارەکان بە 
مەبەستی پاراستنی جەماوەر و بەرپاکردنی بنکە 
و مقەڕیان لە ئاواییەکان و شوێنە ئەستەمەکان، 
هاتبوونە سەر ئەو بڕوایە کە بۆ هێورکردنەوەی 
کوردستان "ئاوڕێکی بەخێر" لە زمان، فەرهەنگ و 
ئەدەبی کوردی بدەنەوە، ناوەندێکی فەرهەنگی بۆ 
ئەم مەبەستە وەکار بخەن"، کۆمەڵێک کەسایەتی و 

چالاکی ئەم بوارە ڕچەشکێنییان کرد.
ڕووداوەکــانــی دەیــەی حەفتا و هاتنە مەیدانی 
ئێراندا  سیاسیی  گــۆڕەپــانــی  لــە  ڕێــفــۆڕمــخــوازی 
و  بگۆڕێ  کۆمەڵگە  قازانجی  بە  دۆخەکە  توانی 
مەدەنی  جموجۆڵی  بۆ  بێت  نــوێ  سەرەتایەکی 
سەرەڕای  قۆناغەدا  لەم  کوردستان.  و  ئێران  لە 
ئەوەیکە بە گشتی خەڵک بۆ بابەتە کۆمەڵایەتی و 
بەڵکوو هێندێک  سیاسییەکان مەیدانداری دەکرد، 
سازبوونی  ــی  ڕەوتـ کــە  هــاتــن  پێک  ــەزراوە  ــ دامـ
بزووتنەوەی  ئاکامدا  لە  و  مەدەنی  کۆمەڵگەی 

مەدەنیان خێراتر و سەقامگیرتر کرد.
تەوەکوللی  خالید  دوکــتــور  پێوەندییەدا  لــەم   
سەرۆک کۆماریی  کۆتایی  ساڵی  چەند  وایە  پێی 
هاشمیی ڕەفسەنجانی لە پەرەسەندنی جموجۆڵە 
مــەدەنــیــیــەکــانــدا کــارتــێــکــەریــی هــەبــووە و لــەو 
باوەڕەدایە کە خوێندکاران لە زانکۆکان پێشەنگی 
کوردستانن.  و  ئێران  لە  مەدەنی  بزووتنەوەی 
ــێ؛ "پێشەنگی جــووڵانــەوی  ئــەو لــەم بـــارەوە دەڵ
کۆمەڵایەتی لە کوردستاندا خوێندکارەکان بوون. 
ساڵی  چەند  لە  ئێراندا  لە  گشتی  شێوەیەکی  بە 
کەمێک  ڕەفسەنجانی،  سەرۆککۆماری  ئاخیری 
فەزای سیاسی و فەرهەنگی گۆڕانی بەسەردا هات 
بتوانن  بیروبۆچوونی جیاواز کە  بە  و ڕێگە درا 
کۆڕ و کۆبوونەوە و گۆڤار و ... ببێ. یەکێکی تر 
زۆر  ڕادەیەکی  تا  بوو  ئەوە  گۆڕانکارییەکان  لە 
هەڵگیرا  زانکۆ  خوێندکارانی  ســەر  لە  "گزینش" 
وابەستە  کە  کەسانێک  بە  درا  ڕێگە  بەمجۆرە  و 
نەبوون بە حکومەت بتوانن لە زانکۆکان درێژە بە 
دەرس خوێندن بدەن. ئەم شەپۆلە کوردستانیشی 
کــە زووتـــر ڕێگەیان پێ  کــەس  گــرتــەوە و زۆر 
نەدەدرا بچن بۆ زانکۆ، دەرگای زانکۆکان بۆیان 
کەوتە سەر پشت و ڕێژەی خوێندکارانی کورد بە 
لەگەڵ  هاوکات  بــوو....  زۆر  بەرچاو،  شێوەیەکی 
ئەم بەرنامە، زۆربوونی ژمارەی خوێندکارەکان و 
هاتنە سەرکاری دەوڵەتی خاتەمی و ڕێفۆڕمخواز 
ئەوەی  بۆ  باشی ڕەخساند  ئێران، بەستێنێکی  لە 
ــخــەن  ــان خــۆیــان ڕێــک ب ــ ــوردەک ــ ــارە ک ــدک ــن خــوێ
و بــە بــۆنــەی جـــۆراوجـــۆر بــەرنــامــەیــان هەبێ. 
شەشەمی  مەجلیسی  و  شــوڕاکــان  هەڵبژاردنی 
ئیتر  و  خەڵک  ناو  هێنایە  خوێندکارەکانی  ئێران، 
نەما  زانکۆکاندا  چوارچێوەی  لە  چالاکییەکانیان 
زانکۆ  دەرەوەی  چالاکانی  لە  بەشێک  لەگەڵ  و 

پەیوەندییان بەرقەرار کرد".
ــنـــەوەی مـــەدەنـــی لــە کــوردســتــان بە  بـــزووتـ
و  خاتەمی  محەممەد  سەید  ســەرکــاری  هاتنە 
جـــۆزەردانـــی ١٣٧٦ی  لــە ٢ی  ــفــۆرمــخــوازان  ڕێ
هــات.  ــەردا  ــەب ب دیــکــەی  گوڕوتینێکی  ــاوی،  ــەت ه
لە هێزە  بەناو ئیسڵاحات بۆ زۆرێک  "سەردەمی 
هەرچەند   - فەزایەکی  کورد  تواناکانی  بە  و  لاو 
بەرتەسکی پێک هێنا و مەیدان و بەستێنی نوێ 
ــردەوە".  کـ ــورددا  کـ ڕووی  بــە  تاقینەکراوەی  و 
ــە بـــزووتـــنـــەوەی مـــەدەنـــی لە  ــک ــەوەی ــەڵ ئ ــە گـ ل
هاوگوتاری  و  هاوئاهەنگ  هیچ کات  کوردستان 
ماهییەتێکی  و  نەبووە  ئێران  لە  ڕێفۆرمخوازیی 
لە  حاشا  ــەڵام  ب هــەبــووە،  کوردستانیی  دیــکــەی 
کاریگەریی ئەم ڕەوتە سیاسییە لە سەر گەشە و 
کۆمەڵگەی  و  مەدەنی  بزووتنەوەی  پەرەسەندنی 

مەدەنی لە ئێران و کوردستان ناکرێ.
لە  کــورد  خوێندکارانی  خاتەمیدا  دەورانــی  لە 
زانکۆکانی ئێران نزیک بە حەفتا گۆڤاریان)٣( چاپ 
و بڵاو دەکــردەوە، ژینگەپارێزی لەم سەردەمەدا 

ئەنجوومەن  و  ڕێکخراو  ــان  دەی بە  و  کــران  یاسایی 
سەرکاری  هاتنە  بە  بــەڵام  دامـــەزران.  کوردستان  لە 
مەحموودی ئەحمەدی نژاد بەشی هەرە زۆریان لەنێو 

چوون. 
مەیدانی  ببوونە  هــەڵــبــژاردنــەکــان  کــوردســتــان  لــە 
بابەتە  ــاری و  داواک بەرباسی  بڵاوکــردنــەوە و هێنانە 
توانی  ئــەوانــە  هەموو  سیاسییەکان.  و  کۆمەڵایەتی 
ڕوحێکی گشتی پێک بێنێ کە لە قۆناغی دواییدا یانی 
مەجازی  فەزای  یارمەتیی  بە  بــەولاوە  نەوەدەکان  لە 
و  کــوردی  زمانی  فێرکردنی  نوێی  بنکەی  هێندێک  و 
کوردی  مەدەنیی  کۆمەڵگەی  بناغەی  ژینگەپارێزی، 
مەیدانداریی  کۆمەڵگەیە  ئــەم  ئاکامدا  لە  و  دابــڕێــژێ 
بزووتنەوەیەکی مەدەنی بکات کە گرینگترین چەمکی 
بەرباسی ئەم بزووتنەوەیە ویستی نەتەوایەتی و پرس 
کە  بە شێوەیەک  بەوەوەیە،  پێوەندیدار  بابەتەکانی  و 
هۆی  ببێتە  دەیتوانی  کۆمەڵایەتی  ڕووداوێــکــی  هــەر 

سازبوونی بزووتنەوەیەکی سەرانسەریی کوردی.
ئیسڵاحاتدا  ســەردەمــی  لــە  کــە  خۆشحاڵی  بێهزاد 
خوێندکار بووە وەک یەکێک لە چالاکانی خوێندکاریی 
لە  باس  بەم شێوەیە  دێت،  ناوی  قۆناغەدا  لەو  کورد 
هەتاویی  ١٣٧٦ی  "لــە  ــات؛  دەک خــۆی  ئەزموونەکانی 
ئــاراوە،  هاتە  باش  کرانەوەیەکی  ئێراندا  لە  لاوە  بەم 
دەوڵەتی ئیسڵاحات کاریگەرییەکی زۆری دانا؛ پرسی 
بەر  هاتنە  مەدەنی  کۆمەڵگەی  پرسی  و  دێموکراسی 
باس. من ئەوکاتە دەورەی دووهەمی دانیشجوویی خۆم 
هەبوو،  ڕۆژنامەمان  هەژدە  ڕۆژانە  کە  لەبیرمە  بوو، 
دەوڵەمەندی  و  باش  زۆر  وتــاری  کە  ڕۆژنامەگەلێک 
تێدا چاپ و بڵاو دەکــرایــەوە. زۆربــەی هــەرە زۆری 
کتێبەکانی خۆم لە سەردەمی ئیسڵاحات و سەردەمی 
کە  ــێ درا  پ بڵاوبــوونــەوەیــان  و  ئیزنی چاپ  خاتەمیدا 
دواتر لە سەردەمی ئەحمەدی نژاددا ئەو کتێبانە و زۆر 
هەڵگیران  کوردستان  کتێبخانەکانی  لە  دیکەش  کتێبی 
ئەو سەردەمانە  بڵێم  دەتوانم  کران.  بێسەروشوێن  و 
کە  بــوو  هەلێک  ــەوە  ئ بــوون،  زێڕین  سەردەمانێکی 
کۆمەڵگە توانی کەڵکی لێ وەربگرێ و قەڵەمبازێک بدا
)مــەدەنــی( فــەرهــەنــگــی  بـــزووتـــنـــەوەی  ــە گشتی  ب
لە دەیــەی دووهــەمــی دەســەڵاتــدارەتــیــی کۆماری  ی 
پێشکەوتنی  و  بــارەوە گەشەکردن  زۆر  لە  ئیسلامیدا 
بەرینتر  جوغرافیاییە وە  بــاری  لە  دیــت.  خۆیەوە  بە 
باری  لە  داگــرت.  کوردستانی  سەرانسەری  و  بــۆوە 
لە جموجۆڵی فەرهەنگیدا  توێژانەش کە  ئەو  تەرکیبی 
ئاڵوگۆڕی  بزووتنەوە  دەیــەیــەدا  لەو  بــوون،  بەشدار 
بەربڵاوتر  شێوەیەکی  بە  ڕووناکبیران  بەسەرداهات. 
لە ڕابردوو هاتنە نێو بزووتنەوەکە. خوێندکاران بوون 
بە بەشێکی سەرەکی لە تێکۆشەرانی ئەو بزووتنەوەیە 
لە  ئەوتۆیان  دەورێــکــی  پێشتر  کە  ژنــان  و  کچان  و، 
شێوەیەکی  بــە  دەیـــەدا  ــەم  ل نــەبــوو،  جموجۆڵەکاندا 
ــراوە  ــ بڵاوک ــارەی  ــ ژم درەوشـــانـــەوە.  هومێدبەخش 
نێوەی دووهەم(  )بەتایبەت  لەو دەیەیەدا  کوردییەکان 
زیادی کرد. کۆڕ و کۆبوونەوە و فستیڤاڵە ئەدەبی و 
هونەرییە جۆراوجۆرەکان هەم ژمارەیان زیادی کرد 

و هەم نێوەرۆکیان چووەسەر.
هاوکات لە گەڵ هۆکارە عەینی و دیارەکان لە سەر 
گەشە و پەرەسەندنی بزووتنەوە و کۆمەڵگەی مەدەنی 
لە کوردستان، کۆمەڵێک هۆکاری دیکەی نادیار هەن 
شیکردنەوەیان،  و  گرینگی پێدان  کەمتر  سەرەڕای  کە 
زۆر شوێندانەر و کاریگەرن کە بریتین لە؛ خەسڵەت 
و تایبەتمەندیی ماددیی چالاکانی بزووتنەوەی مەدەنی 
و پێگەی ئــەم شــێــوازە لــە خــەبــات لــە بــزووتــنــەوەی 
مامناوەندی  چینی  ئارای  هاتنە  نەتەوەیەکەدا.  گەورە 
گەشەی  لە  ڕوو  قۆناغی  هێندێک  لە  پەرەسەندنی  و 
سیاسی و ئابووری و هەروەها بەرزبوونەوەی ئاستی 
لە  گۆڕانکاری  و  نەتەوایەتی  شعووری  و  هوشیاری 
و  بەها  گــۆڕانــی  و  کۆمەڵایەتی  ڕەفــتــاری  کۆمەڵێک 
ئەرزشە کۆنەکان و جێ گرتنەوەیان بە کۆمەڵێک بەها 

و ئەرزشی دیکەی ڕەفتاری و نەتەوەیی لە کۆنتێکستێکی 
کاریگەریی  کە  نووستووانەن  هــۆکــارە  لــەو  تایبەتدا، 
خۆیان لە سەر کۆی ڕەفتاری کۆمەڵگەی کوردەواری بە 

کۆمەڵگەی مەدەنییشەوە داناوە.
هۆکارە نوستووەکان لە کۆمەڵگەدا هەن بەڵام بە هەر 
هۆیەک بێ، چالاک نین، هەندێک هۆکاری لاوەکی دیکە 
ئەم هۆکارە نوستووانه وەخەبەر دێنن. لەم پێوەندییەدا 
مەحموودزادە لە وتویژێکی تایبەت دا بۆ ئەم نامەیە دەڵێ 
"لە کۆمەڵناسیدا هەندێک هۆکار هەن پێیان دەڵێن "هۆکاری 
لە  کۆمەڵگە  فۆرماسیۆنی  هەتا  بنەڕەتدا  لە  نوستوو". 
بــوورژوازی  قۆناغی  بۆ  فیئۆدالیزمەوە  وەک  قۆناغێکی 
نەپەڕێتەوە و هەتا شاری مۆدێڕن و چینی مامناوەندی 
دەرەتانی  کۆمەڵایەتییەکان  بزووتنەوە  نەگرێ،  بیچم 
جار  هەندێک  ئەوەیە  گرینگ  بەڵام  نابێ.  سەرهەڵدانیان 
هۆکاری  دەوری  شارستانییانەش  گرینگه  هۆکارە  ئەم 

نوستوو دەبینن.
ئەو هۆکارەی لە کوردستاندا وای کردوە ئەم هۆکارە 
نەتەوایەتییە.  بزووتنەوەی  بێنەوە،  وەئاگا  نوستووانه 
دیداری  نەتەوایەتییەوە  بزووتنەوەی  دەلاقەی  لە  کورد 
کردوە.  مۆدێرنیتەوە  دەرکەوتەکانی  لە  زۆرێک  لەگەڵ 
لە  دیکەی  بزووتنەوەکانی  نەتەوایەتی،  بزووتنەوەی 
کوردستاندا کادربەندی و جومگەبەندی کردوە. واتە هەتا 
ماوەیەکی زۆر بزووتنەوەی نەتەوایەتی مۆرکی مەنتیقی 
خۆی لەسەر بزووتنەوەکانی دیکە داوە. بە دەربڕینێکی 
ڕوونتر بزووتنەوەکانی دیکە بۆ ئەوەی بوون و مانەوەی 
بکەن،  مسۆگەر  کــوردســتــانــدا  کۆمەڵگەی  لــە  خــۆیــان 
پێویستە چۆنیەتیی پێوەندیی خۆیان لەگەڵ بزووتنەوەی 
کەس  زۆر  ئێستاش  هەتا  بکەن.  پێناسە  نەتەوایەتی 
و  ئــەدەب  و  ــان  زم بــواری  لە  وا  کەسایەتییانەی  لــەو 
خەڵکی  گشتیی  نەستی  لە  چالاکن،  کوردیدا  فەرهەنگی 
کورددا وەک کەسانێک پێناسە دەکرێن کە "کوردایەتی" 
نەتەوایەتی  سیاسیی  بــزووتــنــەوەی  کــەوابــوو  دەکـــەن. 
وەک بەستێنێکی گشتیتر بۆ بزووتنەوەکانی دیکە کاری 
کردووە، بەڵام لە شیکارییەکی ورددا هۆکاری بناغەیی 

تریش بۆ ئەو بزووتنەوانە لەگۆڕێدا هەبوون".
گەورەبوونەوەی شارەکانی کوردستان و چوونەسەری 
ئاستی خوێندەواری و هوشیاریی کۆمەڵایەتی و سیاسی 
 )٤( کوردستان  لە  مامناوەندی  چینی  پەرەسەندنی  و 
ڕۆژهەڵاتی  لە  کــورد  سیاسیی  بزووتنەوەی  دۆخــی  و 
کوردستان، بزووتنەوەی مەدەنی و کۆمەڵگەی مەدەنی 

خستۆتە قۆناغێکی تایبەت و چارەنووسسازەوە.
***

پەراوێزەکان:
بڵاوکـــردنـــەوەی  "نــاوەنــدی  ــی  ــدن دامــەزران دوای   )١
ــوردی" بــە ســەرپــەرەســتــی و  ــ ــی ک ــەدەب فــەرهــەنــگ و ئ
هەتاوی  ١٣٦٤ی  ساڵی  لە  هێمن  مامۆستا  چاودێریی 
نــاوەنــدەوە چاپ و بڵاو  لە لایــەن ئەم  گۆڤاری ســروە 

کرایەوە.
٢( ئەحمەدی قازی: لاوێکی فارسی شاری ڕامسەری 
مەشایی  ڕەحــیــم  ئەسفەندیار  نـــاوی  بــە  مـــازەنـــدەران 

سەرپەرەستی ئەم تاقمەی دەکرد.
فارسی یەکان کە  بەناوبانگە کوردی و  لە گۆڤارە   )٣
لە لایەن خوێندکارانی کوردەوە چاپ و بڵاو دەکرانەوە 
ئاشتی،  ڕاڤــە،  تاڤگە،  بکەین:  ناوانە  بەم  ئاماژە  دەکــرێ 
هەوراز، پووشپەڕ، پێشڕەو، تریفە، ڕاڤە، ڕوانگە، زانست، 
زرێبار، ژوان، ژیوار، سۆما، طلوع، فرهنگ همدان و ندای 

دانشجو.
نییە  ئابووریی مەسەلەکە  لایەنی  مەبەست  لێرەدا   )٤
چونکی زۆربەی خەڵکی کوردستان لە ڕووی ئابوورییەوە 
مامناوەندیدا جێ  لە چینی  و  دەستکورتن  و  کەمداهات 
و  بیرکردنەوە  و  هەڵسوکەوت  ڕووی  لە  بەڵام  ناگرن، 
بەها کۆمەڵایەتییەکانەوە، پێرەوی لە چینی مامناوەندی 
پرسەکانی  بە  بەرانبەر  بە خۆدوورخستنەوە  و  دەکەن 
ڕووداوەکـــان  و  پــرس  بە  بەرانبەر  ڕۆژانـــە  کۆمەڵگە، 

کاردانەوە نیشان دەدەن و خاوەندرارێتی دەکەن.

ئەندێشەی سەوزمان 
)قۆناغەکانی بزووتنەوەی مەدەنی لە ڕۆژهەڵاتی کوردستان ١١-٦(ڕێبەرە

سمایل شەرەفی

داگــیــرکــەران، ساڵهای  ئـــەوەی  ســــەرەڕای 
ساڵە لە هەوڵ دان بۆ ئەوەی خاکی نیشتمانی 
ــە ئــاگــرتــێــبــەردانــی  ــر بــکــەن و ب کــــوردان داگــی
دارستانەکان سرووشتی جوانی لێ زەوت بکەن 
ئەم  هــەزاران هەوڵی دزێودا سامانەکانی  لە  و 
نیشتمانە بە تاڵان ببەن، بەڵام کەسانێک بوون 
و هەن کە لە بەرانبەر ئەم هەموو زێدەخوازی 
لەم  و  وەســتــاونــەتــەوە  نامرۆڤایەتییانەدا  و 
ئەم  لە ڕێگەی بستە خاکێکی  گیانی خۆیان  بەخشینی  لە  پێناوەشدا 
لە  پڕ  زامــدارە  نیشتمانە  ئەم  مێژووی  نەکردوە.  درێغیان  نیشتمانە 
کە  هەبێت  دیکە  نەتەوەیەکی  دەگمەن  بە  ڕەنگە  کە  تراژێدیاگەلێک 
بکات. بەچەشنێک کە زۆر جاران دەوترێ  یان دەرکی پێ  بینیبێتی 
چارەنووسی ئێمە هەر شەهیددانە، شەهیدی نان و شەهیدی ئازادی 
و رزگاری و شەهیدی ژینگە و.... چارەنووسی کورد وای خواستووە 
لە پێناو گشت جوانییەکانی ژیان و مرۆڤایەتیدا هەروا شەهید ببێ و 
شەهید بدا. ئێمە ئەشێ بمرین تا ژیان شین ببێتەوە و ناشیرینی و 

سووتان روخساری زەوی و مرۆڤایەتی لەوە ڕەشتر نەکات.
ڕۆژی ١ی گەلاوێژی ١٤٠٣، ئیسماعیل کەریمی چالاکی ژینگەیی 
و لە ئەندامانی تیمی کوژاندنەوەی ئاگری سروشتی کامێران لە کاتی 
کامێران سووتا  لە شاری  نزیک  لەوەڕگەکانی  ئاگری  کوژاندنەوەی 
و دوای دوو ڕۆژ مانەوە لە نەخۆشخانەی کەوسەری شاری سنە 
گیانی لە دەست دا؛ بەڵام پاش مەرگی خۆی باجوەرئاسا قەڵافەتی 
کوردێکی دەروەستی لە زەینی تاک بە تاکی ئەم نیشتمانە زامدارە وێنا 
کردەوە. ئەوەی پاش مەرگی سەفرازانەی ئیسماعیل کەریمی بەرچاو 
کەوت، دەکرێ لە چەند رەهەندەوە تاوتوێی بکەین؛ یەکەم ئامادەبوون 
بۆ دانانی گیان لە پێناو سەوزمانەوەی کوردستان، دووهەم ئەمەگ 
و وەفای خەڵکی کوردستان لە بەرامبەر ئیرادە و لەخۆبووردوویی 
تاکە نیشتمانپارێزەکان، سێهەم بەرزبوونەوەی ئاستی ئاگایی گشتی 
چارەنووسی  و  داهــاتــوو  و  ژیانیان  دۆخــی  بە  بەرامبەر  کۆمەڵگە 
لێک گرێدراویان، چوارەم زەبوونی و شکستخواردوویی سیاسەتەکانی 
ڕێژیم لە کاڵ و کەمڕەنگ کردنەوەی ئەکتی دەروەستانەی تاکەکان، 
پێنجەم گرینگی و سەرەتی بوونی کاری بەکۆمەڵ کە خاڵی جەوهەری 
دژایەتی کردنی سیستمی حاکمە. لە ڕاستیدا لە یەک دەیەی ڕابردوودا 
شەهیدانی ژینگە بە بەخشینی گیانیان بەم نیشتمانە زامدارە، ڕۆحی 
بە یەکبوونیان لە نێو خەڵکدا زیندوو کردەوە و رایانگەیاند کە ژیانی 
داربەڕووەکانی زاگرۆس ئەوەندە بەنرخە کە دەبێ ئامادە بیت ژیانی 

بۆ بەخت بکەی.
بــەردەوامــی دارســتــان و  ــردوودا، بە  ــ ــاوەی چەند ساڵی ڕاب لە م
لەوڕگەکانی کوردستان لە لایەن نەیارانی ژینگە و دەستوپێوەندییەکانی 
و  تــێــبــەردراوە  ئاگریان  ئێرانەوە  ئیسلامیی  مرۆڤکوژی  کــۆمــاری 
ئەمە  کەوتووە،  کوردستان  ژینگەی  بەر  زۆر  یەکجار  خەسارێکی 
توانای  و  هەوڵ  هەموو  کوردستان  ژینگەپارێزانی  کە  حاڵێكدایە  لە 
خۆیان بۆ کۆنتڕۆڵکردنی ئاگری دارستانەکانیش خستووەتە گەڕ و 
ئەوەی کە پێیان کرابێت بۆ ڕزگارکردنی دارستانەکان و گەڕاندنەوەی 

هەناسە بۆ ژینگەی زاگرۆس کردوویانە. 
ــەو تــڕاژیــدیــیــەدا خەڵکی کــامــێــران لــە ئــێــوارەی  لــە تــازەتــریــنــی ئ
بە  و  سینگ  لەسەر  دەســت  شەقامەکان،  ســەر  لە  چوارشەممەدا 
نیشانەی ئەدەب و ڕێز، بە وتنەوەی دروشمی "ئیسماعیل قارەمانە، 
نامرێ" و هەروەها بە هەڵواسینی  شەهیدی کوردستانە" و "شەهید 
نووسینی  و  کەریمی  ئیسماعیل  وێنەی  بە  نەخشێنراو  پووستێری 
ڕێبەرمانە"  سەوزت  بیروباوەڕی  چاوەکانم،  ماوی  "تۆ  درووشمی 
ڕۆڵە  لەدەستدانی  بۆ  پەژارەیان  و  خەم  دەربڕینی  لەگەڵ  هاوکات 
ڕێبازەکەی  بە  وەفــاداریــان  پەیمانی  کوردستان،  چاونەترسەکانی 
لە  و  کــردەوە  دووپــات  ژینگە  و سەرجەم شەهیدانی  کاک سماییل 
لەبیرنەکراویان  حەماسەیەکی  نیشتمانی،  پەژارەیەکی  جەرگەی  نێو 

خوڵقاند.
کۆماری ئیسلامیی ئێران لە ماوەی ساڵانی ڕابردوودا هەوڵی داوە 
کە بە بەردەوامبوون لە تێبەردانی ئاگر لە جەستەی ئەم نیشتمانە، 
مەرگ و نەمان لای خەڵکی ئێمە ئاسایی بکاتەوە و پێمان بڵێ کە ئێوە 
دارەپیرەی چیرۆکی  وەک  کە  لەوەی  بێ ئاگا  نەمان،  بە  مەحکوومن 

"جەلال مەلەکشا"، ئێمە نامرین، لەوپەڕی مەرگیشەوە هەر دێینەوە!
نیشانەی  دەیگێڕن  ســاتــەوەخــتــانــەدا  ــەم  ل خەڵک  کــە  ئەکتە  ئــەم 
ئەوپەڕی ئاگایی و گەیشتن بە دەرکێکی بەکۆمەڵە لە پێوەندی لەگەڵ 
هاوچارەنووسبوونیان و ئەرکیان بەرامبەر بە یەکتر؛ بەو مانایە کە 
هەر تاکێکی ئەم کۆمەڵگایە لەسەر شانیەتی کە لەگەڵ ئەوەی ئاگاداری 
پیلان و پلانی دوژمنان بێ دەبێ ڕێزیش لە گیانفیداکانی میللەتەکەی 
بگرێت و ڕێگا و ڕێبازەکەیان ون نەکات. ئەمە لەگەڵ ئەوەیکە دەبێتە 
هاوپێوەندیی  سازبوونی  و  زیاتر  لێک نیزیکبوونی  بۆ  هۆکارێک 
تر  نەتەوەکانی  و  تر  خەڵکانی  بۆ  ئۆلگوویەکیش  دەبێتە  ڕۆحــی 
ڕووداوە  لە  چۆن  وەک  دەناسرێ.  ئێران  بە  کە  جوغرافیایەی  لەو 
خەبات  سەرباشقەی  و  ئۆلگوو  کوردستان  هەمیشە  سیاسییەکاندا 
و تێکۆشان بووە بە دڵنیاییەوە ئەم جۆرە حەماسانە کە دەخوڵقێن 
ڕووداوەکانی  ڕەوتی  لەسەر  هەبێ  پۆزەتیڤیان  کاریگەری  دەتوانن 

دواتر.
بە شەهیدبوون و برینداربوونی ژینگەپارێز و دڵسۆزانی کوردستان 
ئەم کەتوارە دەردەکەوێ کە ڕۆڵەی بناری زاگرۆس، لە هیچ شێوە 
مەرگێک سڵ ناکاتەوە، بست بە بستی خاکی ئەم کوردستانە و لق بە 
لقی دارەکانی و دڵۆپ دڵۆپ ئاوی کانیاوەکانی ئەوەندە بەنرخن کە 
بەخشینی گیان کەمترین کارێکە دەکرێ بۆ پاراستنیان بکرێت چونکە 

دەزانن کە شەهید لوتکەی هەڵوێستی ئینسانە.
دارستانەکانی  پاراستنی  پێناو  لە  بە شەهیدبوونیان  ژینگەپارێزان 
بناغەی بونیاتنانەوەی نیشتمانیان دانا  کوردستاندا بەردێکی دیکەی 
و بە دڵنیاییەوە نەوەی داهاتووش ئەندێشەی سەوزیان ڕێبەر دەبێ

شەماڵ تەرغیبی



 ژمارە 5٨٧٦
         1٥ی گەلاوێژی  1٤٠3  _ ٥ی ئاگوستی ٢٠٢٤

سەرۆک کۆمار، یان 
بریکارێکی بێ دەسەڵات؟ ڕەزا دانشجوو

نــەداوە!  کەس  بە  بەڵێنێکی  هیچ  و  دەکــات  پەیڕەو 
مرۆڤی  تاقمێک  خەونی  کۆتایی  ڕەنگە  لێدوانە  ئەم 
بە  دڵــخــۆش  کاڵفامی  و  ساویلکە  بــێ هــەڵــوێــســت، 

گۆڕانکاری بێت.  
خاڵێکی تری جێی سەرنج لەم نێوەدا، هۆشداریی 
مەجلیسی  ئەندامانی  لە  بەشێک  جــارەی  چەندین 
بۆ  ــوو  ب پــاســداران  ســوپــای  میدیاکانی  و  ڕێــژیــم 
و  ــەری  ــ دەوروب کەسانی  بە  ســەبــارەت  پزیشکان 
وەک  کەسانی  کاریگەریی  و  دەستێوەردان  ترسی 
میدیاکانی  لە ڕاستیدا  پزیشکیان.   لە سەر  زەریف 
و  لاواز  کەسایەتیی  لە  ئاگادار  پاسداران  سوپای 
کاریگەریی  لە  نیگەرانن  پزیشکیان،  بێ دەسەڵاتی 
ململانەی  و  شــەڕ  ئــیــسلاحــات.  لــە  نزیک  کەسانی 
دەسەڵات کە بۆ سوپای پاسداران وەک گرووپێکی 
تێرۆریستی مافیایی زۆر گرنگە. هاوکات لەگەڵ ئەم 
هۆشداری دانە هەوڵەکانی ئەم میدیایانە بۆ بێ بایەخ 
چوارچێوەی  لە  سەرۆک کۆمار  پێگەی  نیشاندانی 
ــوازی خۆی  یــاســای کــۆمــاری ئــیــسلامــیــدا، بــە شــێ

سەرنجڕاکێشە.
لەم نێوەدا ڕۆژنامەی "جوان"ی سەر بە سوپای 
واژۆکردنی  ڕێوڕەسمی  سەروبەندی  لە  پاسداران، 
مەسعود  ســەرۆک کــۆمــاری  حکوومەتیی  حوکمی 
پزیشکیان لەلایەن ڕێبەری کۆماری ئیسلامییەوە، لە 
یاداشتێکدا لە ژێر ناوی "آیا تنفیذ تشریفاتی است؟" 

نووسیویەتی: 
ئیجرایی  بەشی  بەرپرسی  وەک  کۆمار  سەرۆک 
ئەستۆ  بگرێتە  خەڵک  کــاروبــاری  ئــەوەی  بۆ  وڵات 
پێویستیی بە دەسەڵات هەیە، ئەمەش بەبێ مۆڵەت 
ناکرێت.  خامنەیی(  )عەلی  فەقێهـ"  "وەلــی  ئیزنی  و 
لەو  ســەرۆک  دەسەڵاتی  سەرەکیی  بەشێکی  بۆیە 
ئەم  ڕێگەی  لە  کە  دەگــرێــت  ســەرچــاوە  مۆڵەتەوە 
جێبەجێکردنەوە دەردەچێت. بەپێچەوانەی ئەندامانی 
دەکەن،  یاسادانان  وەکالەت  پلەی  بە  کە  مەجلیس 
وەکالەت"  "بە  جۆری  لە  سەرۆک کۆمار  دەسەڵاتی 
نییە  کەسانەی  ئەو  وەکالەتی  یەکەم  چونکە  نییە، 
وەکالەت  بە  کــەس  ــەم،  دووهـ ــەداوە.  ــێ ن پ دەنگیان 
ناتوانیت لە کاروباری گشتی خەڵکدا دەستێوەردان 
بریکاری  ئەوەی کە سەرۆک کۆمار  بە هۆی  بکات. 
جێبەجێکردنی کارەکانی سیستەمی وەڵایەتی فەقێیە، 
ئەم واژۆکردنە لە لایەن ڕێبەریی وە دەیکاتە خاوەنی 

دەسەڵات لە چوارچێوەی دیاریکراو.
ــی خــامــنــەیــی، لــە یــەکــەم دیـــداریـــدا دوای  عــەل
بەئاشکرا  پزیشکیان،  مەسعوود  دەستنیشانکردنی 
گشتییەکانی  ســیــاســەتــە  و  ــان  ــ ــوورەک ســ هــێــڵــە 
هاوئاهەنگی  و  هــاوکــاریــی  داوای  و  بیرخستەوە 
وەزیرەکاندا  هەڵبژاردنی  لە  مەجلیسی  و  حکومەت 

کرد. 
سەبارەت بە هۆکاری دانانی مەسعود پزیشکیان 
ئاماژە  دەکرێت  ڕێبەری  بریکاری  وەک  کاتەدا  لەم 
بە  یەکەم  خاڵی  بکرێت.  گرنگ  خاڵێکی  چەند  بە 
ئیسلامییە  کۆماری  ئاڵۆزی  بارودۆخی  دڵنیاییەوە 
دوای ڕووداوەکانی بزووتنەوەی ژینا. لە گۆڕەپانی 
بە  دەدات  هـــەوڵ  ئــیــسلامــی  کــۆمــاری  ــێــوخــۆدا  ن
ئیسلاح تەڵەبان  بووکەڵەی  شانۆگەری  و  یارمەتی 

هەندێک  پێشنیارکردنی  و  چاکسازی  لە  باسکردن  و 
فیلتەری  لابــردنــی  وەک  ڕووتــیــن  و  ڕۆژانـــە  بابەتی 
بتوانێت  ــەت،  ڕواڵ بە  لانیکەم  کۆمەڵایەتییەکان  تۆڕە 
سەرنجی بەشێک لە جەماعەتی بێ هەڵوێست بۆ لای 
و  گــەورەکــردنــەوە  دووهــەم  خاڵی  ڕابکێشێت.  خۆی 
جەختکردن لە بنەچەی تورکی "پزیشکیان"ه کە لە کاتی 
بانگەشەی هەڵبژاردندا زۆر جەختی لەسەر کرایەوە. 
بزووتنەوەی  بەڵکوو  ئیسلامی  کــۆمــاری  هــەر  نــەک 
کە  ئێرانێک  دەزانێت  ئۆپۆزیسیۆنیش  ناوەندگەرای 
نوێنەرایەتیی ئیرادەی نەتەوەی فارس و زمانی فارسی 
و چەند پارێزگایەکی ناوەندی دەکات، لەمێژە لە نێو 
لەدەست  خۆی  ئێعتباری  ئێراندا  دیکەی  نەتەوەکانی 
داوە. پزیشکیان جگە لەوەی کە  تورکە، لە کوردستان 
لە دایک بووە و زمانی کوردی دەزانێت،  هاندان بۆ 
ســۆزداری  کەشی  جووڵاندنی  ڕێگای  لە  هاوڕێیەتی 
لە  ماندوو  ئێرانییەکانی  نەتەوە  لە  بەشێک  لانیکەم 
کۆماری  بۆ  دەتوانرێت  ناوەندگەرا،  فارسی  فاشیزم 

ئیسلامی بە ئەرێنی دابندرێت.
دانانی  بە  هیوادارە  ئیسلامی  کۆماری  ڕاستیدا  لە 
بە  فارس کە هەندێک جار  سەرۆک کۆمارێکی غەیرە 
بە  پێش  دەکــات،  قسە  فارسی  لە  جگە  تر  زمانێکی 
دابەشکردنی  شێوازی  بگرێت.  زیاتر  دووبەرەکیی 
ئەم  بۆ  باشە  ئاماژەیەکی  هەڵبژاردن  بۆ  دەنگەکان 
بۆشاییە فراوانە. نزیکەی لە هیچ پارێزگایەکی فارسی 
زماندا، پزیشکیان نەیتوانی زۆرینەی دەنگ وەدەست 
تورک  پارێزگاکانی  هەموو  لە  بەپێچەوانەوە   بێنێت. 
بەشداریش(  ڕێــژەی  کەمترین  بە  )تەنانەت  کــورد  و 

زۆرینەی دەنگەکانی وەدەست هێنا. 
 لــە گــۆڕەپــانــی نــێــودەوڵــەتــیــدا کــۆمــاری ئیسلامی 
سوپای  دانانی  بێشوماردایە.  تەحەددای  بــەردەم  لە 
پاسداران لە لیستی تیرۆریستی لەلایەن کانادا و هەندێک 
وڵاتانی تر، ترس لە هاتنەسەرکاری کۆماریخوازەکان 
و  ئەتۆمییەکان  دانوستانە  لە  کشانەوە  و  ئەمریکا  لە 
داخستنی  ئیسلامی،  کۆماری  لەسەر  زیاتر  گوشاری 
وەک  ئیسلامی  کــۆمــاری  سیخوڕییەکانی  ــدە  ــاوەن ن
ناوەندی ئیسلامی هامبۆرگ لە ئاڵمان، ئەمانە هەموو 
هەتا  دا  هان  ئیسلامییان  کۆماری  کە  حاڵەتانەن  ئەو 
ماوەبەسەرچووی  و  کۆن  کارتی  بۆ  پەنا  جارێکیتر 
کە  ئیرادە  بێ  دابینکەرێکی  وەک  ببات.  ئیسلاحات 
بەباشی لە ڕۆڵ و پێگەی خۆی تێگەیشتبێت، پێدەچێت 
بێت  دروســـت  هەڵبژاردەیەکی  بتوانێت  پزیشکیان 
ئایا  بــەڵام  ڕێــبــەری.  بەیتی  و  ئیسلامی  کۆماری  بۆ 
شیکاریی  لەگەڵ  دەرەکــی  و  نێوخۆیی  هەلومەرجی 

کۆماری ئیسلامیدا یەک دەگرێتەوە؟ 

بگووترێت:  بە ڕوونی  دەبێ  نێوخۆدا  لە گۆڕەپانی 
ڕوونی  بە  ئەو  دوای  ڕووداوەکانی  و  ژینا  شۆڕشی 
ــەی خــەڵــک و دەســـەڵات  ــ دەریــانــخــســتــووە کــە دووان
قۆناغی  چــووەتــە  و  تێپەڕاندووە  ململانێی  قۆناغی 
بۆ خەڵک  کە  تەنها شتێک  ئێستا  ڕووبەڕووبوونەوە. 
شتێکی  هیچ  لەوە  جگە  و  حکوومەتە  مردنی  گرینگە 
خەباتی  نییە.  سەرنجڕاکێش  خەڵک  بــۆ  حکومەت 
ئاشکرای دایکانی دادخواز کە بێ ترس و دڵەڕاوکێ, 
قارەمانانە بانگەشەی دژ بە کۆماری ئیسلامی دەکەن، 
ڕووبەڕووبوونەوەیە.  ئەم  دەرکەوتنی  ئاشکراترین 
ڕاستەقینە ئەوەیە کە تەنانەت بەشێک لەو کەسانەی 
ئۆپۆزسیۆنێکی  نەبوونی  وێنە  بۆ  هۆکارێک  هەر  بە 
کارا و لێهاتوو یان لە ژێڕ کاریگەری میدیایی کۆماری 
ئیسلامی فریو دراون و بەشدارییان لە هەڵبژاردنەکاندا 
لە  ئیسلامین.  کۆماری  مەرگی  چــاوەڕوانــی  ــردوە،  ک
هەرچەندە  بگوترێ  دەبێ  نێودەوڵەتیشدا  گۆڕەپانی 
لەپێوەندی  بێ بایەخ  و  بچووک  گۆڕانکاریی  ئەگەری 
هەیە،  ئیسلامی  کۆماری  و  ڕۆژئــاوا  وڵاتانی  نێوان 
بەڵام زۆر دوورە کە ڕۆژئاوا هەڵوێستی گشتی خۆی 

بەرامبەر بە ڕژێمی ئاخوندی بگۆڕێت.
نەزار  ڕوخساری  لە  پەردە  ئەوەی  بێگومان  بەڵام 
و لاواز و درۆینەی کۆماری ئیسلامی لادەبات و بێ 
دەسەڵاتێکی  هیچ  نە  ڕۆژئاوایە،  نە  دەکات،  ئابڕووی 
دەرەکی دیکە، بەڵکوو ئەوە سۆز و وشیاری نوێبووەی 
شەقامەکانە کە بانگەوازی ڕزگاری دەکات و کۆتایی 
ئــیــسلامــی دەهێنێت.   ــاری  ــۆم تــاڵــی ک بــە چــیــرۆکــی  
دەرمانی  بێ  نەخۆشی  و  کــۆن  برینی  چــارەســەری 
دابینکەرێکی  و  بریکار  کــاری  نە  ئیسلامی  کۆماری 
پزیشکێکی  هیچ  نە  "پزیشکیان"ه،  وەک  کاربەڕێکەر 
دیکە. ئەم نەخۆشییە بێ دەرمانە ڕۆژێک هەم کۆماری 
ئیسلامی لەنێو دەبات و هەم بریکارە بێدەسەڵاتەکەی

هەڵبژاردنەکانی  شانۆی  کۆتایی هاتنی  دوای 
سەرۆک کۆماری لە کۆماری ئیسلامیدا، ئەمجارە 
لە  بۆچوونیان  بــوون  ئیسلاح تەڵەبەکان  ئــەوە 
پۆستە  توانیان  و  بــوو  نزیکتر  ئاغا  بــیــروڕای 
و  گــوێــڕایــەڵ  بریکاری  وەک  حکومەتییەکان 
فەقێهـ  ــی  ــەت کــاربــەڕێــکــەرانــی دەســتــگــای وەڵای
بــۆ مــاوەیــەک بــەخــاوەن بــکــەن. ڕەوتـــی بەناو 
هاتنەسەرکاری  ســەرەتــای  لە  کە  ئیسلاحات 
پۆستە  ــەی  زۆرب خاوەنی  ئیسلامیدا  کۆماری 
حکومەتییەکان بوون و پێوەندییەکی زۆر نزیکیان 
لە سەردەمی  لەگەڵ خومەینیی دەجال هەبوو، 
ڕێبەرایەتیی عەلی خامنەییدا زۆر کەمتر لەلایەن 
و  ســەرنــج  فەقێهـ جێی  وەڵایــەتــی  دەســەڵاتــی 
ڕووداوەکانی  دوای  تایبەت  بە  بوون.  مەتمانە 
ساڵی  لە  ڕێژیم  سەرۆک کۆماریی  هەڵبژاردنی 
دوای  ڕووداوەکـــانـــی  زۆری  تێچووی  و   ٨٨
خامنەیی،  شەخسی  و  ڕێژیم  بۆ  هــەڵــبــژاردن 
گرنگەکان  پۆستە  لە  بەتەواوی  ئیسلاح تەڵەبان 
تووشی  بەشێکیان  تەنانەت  و  دوورخــرانــەوە 
ماوەی  لە  بــوون، هەروەها  زیندان و ســزادان 
ــاریـــی حــەســەن  ــۆمـ ــەرۆک کـ هــەشــت ســـاڵ سـ
و  بـــوون  گۆشەگیر  بـــەتـــەواوی  ڕوحــانــیــشــدا 
لای  بە  خامنەیی  سەرنج  و  متمانە  نەیانتوانی 

خۆیان ڕابکێشن.   
ــی مــەســعــوود  ــی ــەت ــە کــەســای ــارەت بـ ــ ــەب ســ
و  ناوبانگ  بگوترێت  دەتــوانــرێــت  پزیشکیان 
کۆماری  لە  دەســەڵات  گۆڕەپانی  لە  ئـــاوازەی 
ئیسلامیدا زیاتر دەگەڕێتەوە بۆ ڕۆڵی بێلایەنی 
خۆدوورگرتن  و  جۆراوجۆرەکاندا  پێشهاتە  لە 
هەڵوێستی  و  دەســەڵات  ململانەی  تێکڵاوی  لە 
باشترین  پزیشکیان  دوولایـــەنـــە.  و  نـــاڕوون 
نموونەیە بۆ پەندە بەناوبانگەکەی زمان فارسی 
میخ"،  به  یکی  میزنه،  نعل  به  "یکی  دەڵێت  کە 
لە  جگە  ماپیکیش.  لە  و  دەدا  پیکیشی  لە  واتــە 
پاشخانی ئەندامەتیی چالاکی ساڵەهای ساڵی لە 
بە سیستمی  پابەندبوونی  و  پاسداران  سوپای 
وەڵایەتی فەقێەم، هیچ شتێکی تایبەتیی دیکە لە 
کارنامەی سیاسی پزیشکیاندا نابینرێت. یەکەم 
دەری دەخـــات  هەڵبژاردنی  دوای  لێدوانەکانی 
و  دەستەوەستانتر  تــەنــانــەت  پزیشکیان  کــە 
عەلی  پێشووی  کاربەڕێکەری  لە  بێدەسەڵاتترە 

خامنەیی، ئیبراهیم ڕەیسیی لەنێوچوو!
هــەرچــەنــدە ســەرۆکــی کــۆمــار لــە سیستمی 
ــی کـــۆمـــاری ئــیــسلامــیــدا وەک  ــداریـ ــەڵاتـ دەسـ
ڕۆژنامەی "جوان"ی سەر بە سوپای پاسداران  
بەڵام  نییە،  زیاتر  کاربەڕێکەرێک  نووسیویەتی 
کارەشدا  لەم  پزیشکیان  مەسعوود  پێدەچێت 
هەر بێ توانا بێت. پزیشکیان کە لە دیبەیتەکانی 
ــبــژاردنــدا چــەنــدیــن جــار بــاســی لــە ڕۆڵــی  هــەڵ
ڕاستەوخۆی خامنەیی بۆ وەرگرتنی ڕەزامەندیی 
شوڕای نیگەهبانی ڕێژیم بۆ بەشداریکردنی و 
لە ڕاستیدا بەیعەت کردنی لەگەڵ بەیتی ڕێبەری 
ڕاستییەی  ــەو  ئ هەڵبژاردنیشی  دوای  کـــرد، 
خامنەیی  سیاسەتەکانی  کە  کــردەوە  ــات  دووپ

 شــۆڕشــی ژیــنــا و ڕووداوەکـــانـــی 
کە  دەریانخستووە  بە ڕوونی  ئەو  دوای 
قۆناغی  ــەڵات  دەس و  خەڵک  دووانــەی 
ململانێی تێپەڕاندووە و چووەتە قۆناغی 
شتێک  تەنها  ئێستا  ڕووبەڕووبوونەوە. 
کە بۆ خەڵک گرینگە مردنی حکوومەتە 
بۆ  حکومەت  شتێکی  هیچ  لەوە  جگە  و 
خەباتی  نییە.  سەرنجڕاکێش  خەڵک 
ئاشکرای دایکانی دادخواز کە بێ ترس و 
بە  دژ  بانگەشەی  قارەمانانە  دڵەڕاوکێ, 
ئاشکراترین  دەکەن،  ئیسلامی  کۆماری 

دەرکەوتنی ئەم ڕووبەڕووبوونەوەیە

خەڵکی ئێران بە تەواوی پێکهاتە جۆراوجۆرەکانیەوە باشتر لە هەر 
ئیسلامیی  دژبــەران و دۆستانی کۆماری  دیکەی  ڕەوت و لایەنێکی 
ئێران، ئەم ڕێژیمەیان ناسیوە و لە ماهییەت و کردەوەکانی شارەزان. 
زیاتر لە ٤٥ ساڵە گەلانی ئێران بە ڕەپێشگرتنی هەر چەشنە ڕەفتار 
و ڕێکارێکی سیاسی، ئەم نیزامە ئیدئۆلۆژیکە تەواویەتخوازەیان تاقی 
نەرم،  ناڕەزایەتیی  تا  بگرە  هاودەنگبوونییەوە  لە  هەر  کردۆتەوە. 
وتن،  "نا"  و  بایکۆت  جاریش  زۆر  و  هەڵبژاردنەکانی  لە  بەشداریی 
بەرەنگاریی چەکدارانە و ناڕەزایەتیی جەماوەری لە سەر شەقامەکان، 
خەڵکی ئەم وڵاتە لە ماوەی ئەم زیاتر لە ٤٥ ساڵەدا بە بێ ڕاوەستان 

خاوەن هەڵوێست و ڕەفتاری مانادار بووە.
 کە دەڵێین "خەڵکی ئێران"، لە هەرکام لەم ڕێکارانەی کە ئاماژەمان 
مانای جیاواز  ئێران"ە  "خەڵکی  ئەم  زەمــەن،  کات و  پێی  بە  پێکردن 
"گەلانی  یا  ئێران"  "خەڵکی  بە  ئاماژەیە  لەم  مەبەست  لێرەدا  دەدات. 
ئێران" ئەوەیە کە باس لە هێزێک لە یەکگرتوویی بەرانبەر بە نیزامێک 
بکەین کە وەک وترا بە هەموو شێوازێک لە لایەن ئەم خەڵکەوە تاقی 

کراوەتەوە.
لە دوای بزووتنەوەی ژیناوە ڕوونتر دەتوانین باس لە "خەڵکی ئێران" 
یا "گەلانی ئێران" لە پێوەندی لەگەڵ ڕووبەڕووبوونەوەی "زۆرینە"ی 
ئەم "خەڵکە" یان "زۆرینە"ی ئەم "گەلانە" بەرانبەر بە دەسەڵاتی کۆماری 

ئیسلامیی ئێران بکەین و لە هێز و کاریگەرییەکانیان تێ بگەین.
قوڵی  گۆڕانکارییەکی  لــەســەر  پـــەردەی  کــە  ژینا  بــزووتــنــەوەی 
بــەرزکــردنــەوەی  بــە  و  دا  لا  ئــێــران   کۆمەڵگەکانی  لــە  کۆمەڵایەتی 
خۆدا  لە  زاتییەی  گۆڕانکارییە  ئــەم  ــازادی  ــان.ئـ ژن.ژیـ درووشــمــی 
هەموو  ئاکامی  ڕاگەیاندنی  گرینگەکانی  پەیامە  لە  یەکێک  دەرخست، 
ئەو تاقیکارییانە بوو کە لەسەر کۆماری ئیسلامی کرابوو. ئاکامێک 
نرا،  پێدا  دانی  لە ویژدانی زۆربەی هەرە زۆری خەڵکی وڵات دا  کە 
ئەویش تێپەڕینی یەکجارەکی لە کۆماری ئیسلامیی ئێران بە هەموو 

ڕەوت و باڵەکانییەوە بوو.
و  ئیسلامی  مەجلیسی شوڕای  هەڵبژاردنی  دوو  لە  ئێران  خەڵکی 
پووشپەڕی  و  پار  ڕەشەممەی  مانگی  لە  ڕیز  بە  کە  سەرۆکۆماری  
یــان  ــوارەوە  ــ خـ کــەوتــنــە  ڕووداوی  و  بــەڕێــوەچــوون  ــســاڵ دا  ــەم ئ
ڕێژیم  پێشووی  سەرکۆکۆماری  هێلیکۆپتێری  خستنەخوارەوەی 
و  دووپاتە  ژینایان  بزووتنەوەی  پەیامەی  ئەم  ڕەئیسی دا،  ئیبراهیم 
چەند پاتە کردەوە. لە هەردوو هەڵبژاردنەکان دا زۆرینەی خەڵک بە 
نەچوونە سەر سندووقەکانی دەنگدان، وتیانەوە کە نەک هەر پەرلمان 
لە  نــاوێ.  خۆیدا  تەواویەتی  لە  ڕێژیمیان  بەڵکوو  سەرۆککۆمار،  و 
ڕێژیم،  و  دەســەڵات  لایەنگرانی  لە  جیا  رەئیسی یش،  مردنی  ڕەوتی 
"خەڵکی وڵات" ئەگەر لە ڕووی عورف و ئەخلاقەوە بۆ پێخۆشبوونی 
"زۆریشی  کە  نیشانیان دا  بەڵام  نەگێڕا،  گۆڤەندیان  و  شایی  مردنی، 

کۆڵ پێوە هەڵناگرن".
خــەڵــک،  ــگــی  دەن کــەمــتــریــن  ــە  ب پزیشکیان  مــەســعــوودی  ئێستا 
تەبلیغاتەکانی  ڕەوتی  لە  هەم  ڕواڵەت  بە  و  ڕێژیمە  سەرۆککۆماری 
سەرکۆماری و هەم ئێستا وا خۆی نیشان دەدات کە "لانیکەم دەنگی 
بکرێ".  گۆڕانکاری  پێویستە  و  بیستووە  خەڵکی  ناڕەزایەتییەکانی 
جەنابی  بە  تەواویەتی خۆی دا  لە  ڕێژیم  کە  نیە  لەوەدا  گومان  هیچ 
لە بزووتنەوەی ژینا و هەڵوێستی  پزیشکیشیانەوە پەیامی خەڵکیان 
هێنانی  خــودی  و  بینیوە  و  بیستووە  هەڵبژارددکان دا  لە  خەڵکیان 
و  ڕوون  پەیامی  و  ڕەفتار  ئاکامی  دەرچواندنیشی،  و  پزیشکیان 
لێبڕاوانەی خەڵکە. بەڵام پەیام و هەڵوێستی خەڵک ڕوو بە کۆماری 
ئیسلامیی ئێران زۆر گەرەتر و بەهێزتر لەوەیە کە ڕێژیم پێی وابێ 
و  "دەوڵـــەت"  وەک  بــێ دەســەڵاتــی  و  چووکە  زەرفێکی  لە  دەتــوانــێ 

"سەرۆکەکەی" لە یاسا و ڕێساکانی نیزام دا، وڵامێکی بۆیان هەبێت.
ــەت" و  ــ ــی "ســـەرۆکـــی دەوڵـ ــان ــەک پــێــگــەی "دەوڵـــــەت" و دەســەڵات
کابینەکەی لە حکومەتی کۆماری ئیسلامی دا، لە سێبەری زەبەلاحی 
ئەوپەڕی دەسەڵاتداریی ڕێبەری نیزام، ئەوە نیە کە بتوانێ پەیام و 
داخوازییەکانی خەڵک لە خۆی دا بکاتە هێزێک بۆ گۆڕانکاریی بنەڕەتی 

کە خەڵکی ئێران و گەلانی ئەم وڵاتە بیری لێ دەکەنەوە.
هەر لە ماوەی یەک دوو حەوتووی ڕابردوودا کە هێشتا پزیشکیان 
"ئەرک و دەسەڵاتە  نەخواردوە و عەلی خامنەیی  یاسایی  سوێندنی 
رەئیسی  دەوڵەتی  پاشماوەی  نــەکــردوە"،  "تەنفیز"  پێ  نەبووەکانی 
چەندین گەڵاڵەی دژ بە خەڵک و بۆ تۆڵەکردنەوە لە خەڵک، پەسەند 
کرد و دەزگای دادوەریی ڕێژیم خێرا و بە ئامانج، حوکمی قورس 
و لەسێدارەدانی بەسەر چەند کەس لە چالاکانی کورد و نەتەوەکانی 
دیکەدا سەپاند و حوکمی لەسێدارەدانی چەند کەسی جێبەجێ کرد. 
لە  باس  هەمووە  ئەو  تازە  سەرۆککۆماری  کە  کاتێک دایە  لە  ئەوە 
دادپەروەری و دژایەتی لەگەڵ توندوتیژی دەکات، لەسەر هیچکام لەم 

کار و بڕیارە ناڕەوایانە تەنانەت نەهاتە قسەش.
پێشوو  لە جاران و ساڵانی  بەرینتر  پانتاییەکی  لە  بۆیە هەروەک 
خەڵک بڕیاری خۆی لە سەر تەواویەتی ئەم نیزامە داوە و بە پێی 
ئاکامێک کە لە تاقیکارییەکانی خۆی لەسەر ئەم ڕێژیمە وەریگرتووە، 
ئەم  گەلانی  و  ئێران  خەڵکی  تێکۆشانی سیاسیی  دیمەنی  دوورە  لە 
وڵاتەدا بۆ گەیشتن بە سەربەستیی و رزگاریی لەدەست دیکتاتۆری ، 

هیچ دەرفەتێک بۆ کۆماری ئیسلامی نەماوەتەوە.

کۆماری ئیسلامیی ئێران 
لە ڕوانگەی خەڵکی وڵاتەکەوە

قاسملوو زیاتر لە ناوێک و پتر لە زەمەنێک

قاسملوو،  عەبدوڵڕەحمان  دوکتور  لەسەر 
زۆر  و  ــراوە  نـــووسـ ــەت  ــاب ب و  ــار  وتـ زۆر 
ــاری وڵاتــانــی  ــ کــەســایــەتــیــی بــەرچــاو و دی
قاسملوو  دواون؛  ــەســەری  ل ڕۆژاوایـــیـــش 
تێکۆشەرە  ئەو  هەموو  بۆ  ئاشنایە  ناوێکی 
پاشایەتی  دەسەڵاتی  دژبەری  سیاسییانەیە 
ئەو  بۆ هەموو  بوون و هەروەتر  پەهلەوی 
ــەی کــە دژبـــەری دەســەڵاتــی  ــخــوازان ــازادی ئ
کــۆمــاری ئــیــسلامــی ئــێــران بـــوون و هــەن. 
ــازادیــخــوازی  ئ و  سیاسی  مرۆڤێکی  هیچ 
ئێران  لە  تایبەتی  بە  نێوەڕاست  ڕۆژهەڵاتی 
نییە قاسملووی نەناسیبێ؛ هەر لە چەپەکان 
و ڕاستەکان و هەر چین و توێژێکی تایبەتی 

لە جیهانی سیاسەتی ئێراندا.
هــــەر نــــووســــەر، ڕۆژنــــامــــەنــــووس و 
سەر  خستبێتە  تیشکی  کــە  ڕووناکبیرێک 
ڕۆژهــەڵاتــی نــێــوەڕاســت و ڕووداوەکـــانـــی 
ــەم نــاوچــەیــە بە  ــردوو ل ــ شــەش دەیـــەی ڕاب
گشتی و لە ئێران بە تایبەتی، بەبێ سێ ودوو 
لێدوانەکانی  و  وتارەکانی  قاسملوو،  نــاوی 
ڕاکێشاوە.  سەرنجی  و  بەرچاو  هاتۆتەوە 
جێگەی  و  شیاو  پرسیارێکی  خۆی  ئەوەش 
ڕەوشتی  و  یاد  و  ناو  بۆ چی  کە  ئاماژەیە 
گــەورە،  و  بەهێز  چەترێکی  وەک  قاسملوو 
ناوچەیەدا کێشاوە و هیچ  باڵی بەسەر ئەم 
ناوێک توانایی بەربەرەکانی لەگەڵ ناو و یاد 
و ڕەوشتی ناوبراوی نییە؟ بۆچی قاسملوو 
و  دایکان  نیوەشەوانی  لایەلایەی  بە  تێکەڵ 
پەند و ئامۆژگارییەکانی بابەکان و خەون و 
بەشێوەیەک  بووە؛  کورد  لاوانی  خولیاکانی 
کە هیچ گۆشە و کەناری مێژووی کورد نییە 

کە قاسملووی لێ نەدۆزییەوە.
لەڕاستیدا قاسملوو ئەندێشەکەی، ناوەکەی 
و فکرەکەی وەک دەزوویەک وایە دەنکەکانی 
تەسبێح لەلای یەکتری ڕادەگرێ؛ ئەو ڕەمزی 
لێک بەستراوەیی  و  یەکگرتوویی  نــادیــاری 

کوردە. 
قاسملوو،  عەبدوڵڕەحمان  دوکتور  ڕاستە 
ــەری بــلــیــمــەت و  ــبـ ــان ڕێـ ــ یــەکــێــکــە لـــە دەیـ
کۆڵنەدەری کورد کە هەتا دوا هەناسەکانی 
ژیانی لەسەر بیر و بڕوای خۆی مایەوە و 
بۆ ڕزگاری و ئازادی گەلی کورد تێ کۆشا و 
خەونی مەزنی دەستەبەرکردنی گشت مافە 
غەدرلێکراوەی  میللەتە  ئەو  زەوتکراوەکانی 
ــۆ چی  ــووە، بـــەڵام ب ــ ــردا ب ــک ــە زێــهــن و ف ل
پڕشەنگداری  ئەستێرەیەکی  وەک  قاسملوو 
ئاسمانی ڕێبەرانی کوردە کە سەرنجی  نێو 
زیاتر  ئاسمانە  ئەو  و سەیرکەرانی  بینەران 

بۆ لای  خۆی ڕادەکێشێ؟ 
شاخەکانی  هــەڵــۆی  کــە  ئاشتی  کــۆتــری 
ــدا،  ــنـ زاگـــــرۆس بـــوو لـــە بـــەرامـــبـــەر دوژمـ
مەسیحی کوردانە؛ قاسملوو نەتەنیا سەرۆک 
کــوردە  گەلی  ڕێــبــەری  و  سیاسەتمەدار  و 
تــەواوە  و  پووخت  وانەیەکی  وەک  بەڵکوو 
هەموو  لە  دەکرێ  کە  هێمایەکە  و  ژیان  بۆ 
ئۆلگوو  و  نموونە  وەک  ــان  ژی بەشەکانی 
چاوی لێ بکرێ. ئەو بە فکری، قسەکانی و 
هەموو  بە  ژیان  کە  کردین  فێری  ڕەوشتی 
شیرینی و خۆشییەوە، ئەوەندەی بایەخ نییە 
کە بە ئازادی و سەربەستی تێپەڕی نەکەین 
ڕزگــاری،  بە  گرینگی  و  بایەخ  ئەوەندەی  و 
ئۆکسیژن  مەگەر  کە  داوە  ماف  و  ــازادی  ئ
نرخی  و  بایەخ  ــە  ڕادەی ئەو  هەتا  ژیاندا  لە 
هەبێ؛ قاسملوو جگە لە ڕێبەرێکی کاریزما، 

ڕێبەرێکی مەعنەویشە.
ئاگاهی  کە  وایــە  بــاوەڕیــان  بووداییەکان 
و  بـــوودا  بۆتە  و  مــرۆڤــەوە  قالبی  هاتۆتە 
گەورەترین  عیسا  کە  دەڵێن  مەسیحییەکان 
نــیــشــانــەی خــودایــە و لـــەلای کـــوردەکـــان، 
قــاســمــلــووبــوون لــووتــکــەی مــرۆڤــایــەتــی و 

دێمۆکراسی و ژیانی بەختەوەرانەیە.
خومەینیی  و  تـــاران  بــە  لەکاتێکدا  ــەو  ئ
ئاوا  لەکاتی  کەسێک  دەگمەن  کە  نا،  گوت 
ئەستەمدا،  وەها  دۆخێکی  لە  و  هەستیاردا 
وشەیەکی  لــە  بیر  هەیە  بوێرییەکی  ــا  وەه
خومەینی  کە  کاتەدا  لەم  بکاتەوە؛  لەمجۆرە 
ئێران  تــەواوی گەلانی  دار و دەستەکەی  و 
وەک  و  دا  فریو  جیهانی  وڵاتانی  هەموو  و 
و  ڕزگاریدەری خەڵک  فریشتەی  و  مەسیح 
ناوچەکە دەرکەوت، ئەوە دوکتور قاسملوو 
بوو کە لە بەرامبەریدا ڕاوەستا و بە دەنگێکی 
دلێر و بە پشت ئەستووریی میللەتی کورد بە 
نی،  فریشتە  تەنیا  نە  تۆ  نا،  خومەینگکووت 

بەڵکوو جەللادێکی خوێنمژی!

ــەی  ــچــەوان ــێ ــە پ ــوو بـ ــل ــاســم ــور ق ــ ــت ــ دوک
ئێران  سەرشەقامەکانی  سیاسی  شەپۆلی 
ناوچەیی  سیاسەتی  و  مــیــدیــاکــان  نێو  و 
فکر  نــێــوەرۆکــی  زوو  زۆر  نێودەوڵەتی  و 
تــارانــی  مــەلاکــانــی  و  خومەینی  زێهنیی  و 
لــەم دۆخە  کــوردی  ــەوت و گەلی  بۆ دەرکـ
تەنیا  بە شانازییەوە کورد  ئاگادار کردەوە. 
بوو  جوگرافییە  چوارچێوە  ئــەم  نــاو  گەلی 
ڕژیمی  ســەرکــاری  هاتنە  دەسپێکی  لە  کە 
و  ڕێفراندۆم  هەموو  بە  ئیسلامی  کۆماری 
ئێستاش  هەتا  و  کــووت  نای  ڕاپرسییەکان 
کاک  ــژراوەی  ــ داڕێـ سیاسەتە  ــەم  ئ لــەســەر 

دوکتور قاسملوو بەردەوامە.
لەکاتێکدا کە دەسەڵاتی خومەینی لە تاران 
و  پێکهاتن  دیالۆگ و  هــەر جــۆرە  ــای  دەرگ
بە  جیهادی  فیتوای  و  داخست  سازانێکی 
دژی گەلی کورد دا و خوێنی کورد و ماڵ و 
گیان و ژیانی کوردی بە حەڵاڵ پێناسە کرد، 
د. قاسملوو لێرەدا گوتی ئێمە شەڕمان ناوێ، 
سەپاندین.  بەسەردا  شەڕیان  ئــەوان  بــەڵام 
چارەسەرکردنی  لەپێناو  ئاشتی  پێغەمبەری 
ئاشتییانەی پرسی کورد، گیانی خۆی بەخت 
و  تاران  مێشك ڕەشەکانی  و  دڵ  بەڵام  کرد 
جەماران، ئێستاش هەر باوەڕیان بە ئاشتی 
و ماف و پرسی کورد نەهێناوە. چوون هەتا 
بەدژی  خومەینی  جیهادی  فیتوای  ئێستاش 
کورد بەردەوامە؛ هەرچەند بە فەرمی باسی 
سیاسەتەکانی  و  کـــردەوە  لە  بــەڵام  ناکەن 
ــەم ڕاستییە  ئ ــە کــوردکــوژە،  ــەم دەســەڵات ئ
دەردەکەوێ کە بە هەموو شێوەیەک هەوڵی 
خۆیان دەدەن کورد بتوێنەوە و لە شوناس 
بەشێک  و  بکەنەوە  پاکیان  پێناسەکانیان  و 
گیانی  ــەی  ڕۆژان ستاندنی  بە  پرۆژەیە  لەم 
ڕاپەڕینی  دەدەن.  ئەنجام  کــورد  ڕۆڵەکانی 
دەرکەوتنی  بــۆ  بــوو  بەڵگە  باشترین  ژینا 
ڕووخساری تاران بەرامبەر بە گەلی کورد.

بە هاتنی قاسملوو بۆ جیهانی پڕ لە ستەم و 
داگیرکاری کوردان، چەند خاڵی بەهێز هاتنە 
لەنێو  قووڵ  بنەڕەتی  ئاڵوگۆڕێکی  و  ئاراوە 
هەناوی شۆڕش و بەرگری و تێکۆشانی ئەم 

میللەتەدا پەیدا بوو کە بریتین لە:
تێڕوانین:  بــازنــەی  فــراوانــکــردنــەوەی   -١
بە  دوکتور قاسملوو یەکەم ڕێبەری کوردە 
هەمانکاتدا  لە  و  ئاکادمیک  زۆر  شێوەیەکی 
کێشەکانی  و  پــرس  لە  چــاوی  سیاسییانە، 
کورد لەسەر ئاستی جیهان دەکرد و لە پرس 
دەیڕوانییە  نێودەوڵەتییەکاندا  ململانێ  و 
و  نێوەڕاست  ڕۆژهەڵاتی  ئاڵۆزی  ناوچەی 
لەمیشەوە ڕۆ دەبوە نێو کێشە و ئاڵۆزییەکانی 
لەدوای  پێکهاتووەکانی  وڵاتە  نێو  لە  کورد 
نیگا  ئــەمــجــۆرە  دووەم؛  جیهانی  جەنگی 
بــەتــایــبــەتــی  ــورد  ــ ک ــرد  کـ وای  ــە  ــن ــی ڕوان و 
سیاسەتڤانانی کورد بە ڕوانگەیەکی دروست 
کورد  پرسی  بڕوانە  تر،  واقەعبینانە  و  تر 
مەنیتقی  بەرەو  ئێحساسییەوە  مەنتقی  لە  و 

ئەقڵانییەوە هەنگاو هەڵبێنەوە.
٢- ڕاهێنانی سیاسی بە قسە و بەکردەوە: 
سیاسەتڤانە  ــەم  ل یــەک  قاسملوو  دوکــتــور 
ــوو کە  ــەر ئــاگــایــانــە بـ ــ ــەڕادەب ــ ــار و ل وشــی
چالاکییە  و  کار  شێوەیەک  بە  دەدا  هەوڵی 
بە  کــە  بـــەرێ  پێش  ــەرەو  بـ سیاسییەکانی 
وانــەی  و  ڕاهێنان  لە  بێ  بەشێک  جۆرێک 
سیاسی و ئەمەش لە قسەکانی و لە هەڵس و 

کەوتیشیدا بەدی دەکرێ.
٣- چاندنی تۆوی دێموکراسی: یەک لە کارە 
گرینگ و شوێندانەرەکانی دوکتور قاسملوو، 
دێموکراسی  ــۆوی  ت چــانــدنــەوەی  ــارە  دووبـ
ــڕن و ســەردەمــیــانــە لە  ــوازی مــۆدێ بــە شــێ
حیزبی  ــەی  ڕۆژانـ سیاسەتی  چــوارچــێــوەی 
ئەوە  دابــوو؛  ئێران  کوردستانی  دێموکراتی 
بوو بە هۆی ئەوەی کە لە نەبوونی دەوڵەت 
و دەسەڵاتی کوردی لە کوردستان، حیزبی 
سیاسی،  بەرپرسایەتی  لە  جگە  دێموکرات 
کەلتووریش  و  کۆمەڵایەتی  بەرپرسایەتی 
وەئەستۆ بگرێ و لە ڕێگەی جۆراوجۆرەوە 
هەوڵ  جیددی  شێوەی  بە  بــوارانــە  ئــەم  بۆ 

بدات و تێ بکۆشێ.
٤- جێگیرکردنی ئێتیکی سیاسی: یەک لە 
کارە دەگمەن و ناوازەکانی دوکتور قاسملوو 
کە بەڕاستی دەکرێ وەک شاکارێکی هونەری 
نێوەڕاستدا  ڕۆژەهەڵاتی  سیاسی  دنیای  لە 
سەیر بکرێ، جێگیرکردنی ئەخلاقی سیاسی 
تەنانەت  زەمەنێکدا؛  و  کات  هەموو  لە  بوو 
ئەخلاقە  بەم  پێبەندبوون  کە  کاتانەی  لەم 
لەپێناو  دێــمــوکــرات  حیزبی  بــۆ  سیاسییە 
بووە.  تەواو  گران  بە  گشتیدا  بەرژەوەندی 
فکری  دێــپــارتــمــانــی  ــە  ل سیاسی  ــی  ــەخلاق ئ
دوکتور قاسملوو جێگەی تایبەتی هەبووە و 
هەمیشە لە قسە و کردەوەکانیدا ئەو بەشە 
بە ڕوونی دیار و بەرچاو بووە؛ بۆ نموونە لە 
شەڕی سێ مانگەی کوردستاندا کە ڕێژیمی 
چەشنە  هیچ  لە  دەستی  ئیسلامی  جمهوری 

جینایەتێک نەدەپاراست و ڕۆحمی بە ژن و 
منداڵ و خەڵکی سیڤیل نەدەکرد، سیاسەتی 
ئوسوولی  پاراستنی  و  سیاسی  ئــەخلاقــی 
شەڕ و یاسای شەڕ لەلایەن پێشمەرگەکان و 
هێزەکانی حیزبی دێموکرات بە دەستووری 
ئەوە  و  دابوو  لووتکە  لە  قاسملوو  دوکتور 
بۆ  کە  مێژووییە  بەڵگەی  ســەدان  لە  یــەک 
کورد و حیزبی دێموکرات جێگەی شانازییە

خوێندنەوە  و  خوێندن  بە  گرینگیدان   -٥
و خۆپێگەیاندن: یەک لەم بەشانەی دوکتور 
کردوە  لێوە  باسی  بەردەوامی  بە  قاسملوو 
و هەوڵی بۆ داوە، خوێندن و خوێندنەوە و 
خۆپێگەیاندنی ئەندامانی حیزبەکەی و لاوان 
کۆمەڵگەی  توێژەکانی  و  چین  هــەمــوو  و 
کوردەواری بوە؛ دوکتور قاسملوو بەباشی 
ــە بــەشــێــک لە  لـــەم بــەشــە تــێــگــەیــشــتــووە ک
داگیرکەرانی  بەرفراوانی  هــەرە  سیاسەتی 
و  پێگەیشتن  ــە  ل پێشگرتن  ــان،  ــوردســت ک
خەڵک  پێکی  و  ڕێک  و  ئوسوولی  خوێندنی 
بۆیە  کــۆمــەڵــگــەیــە.  تــوێــژەکــانــی  و  چین  و 
بڕوایە  ئەو  لەسەر  قاسملوو  دوکتور  کاک 
لە  زیاتر  دەبێ  بەتایبەتی  کورد  لاوانی  بوو 
لاوانی میللەتانی دیکە گرینگی بە خوێندن و 
خۆپێگەیاندن بدەن و ئەم ڕێگەیە بکەن بە پرد 
میللەتەکەیان  و  خۆیان  بەختەوەرکردنی  بۆ 

لە پێناو ئازادی و ڕزگاریدا.
بوون:  لەسەرپێ  و  باوەڕبەخۆبوون   -٦
دوکـــتـــور قــاســمــلــووی لـــێـــزان، وردبـــیـــن و 
پێ  هەست  بەشەی  ئەم  باشی  بە  مامۆستا 
داگیرکەران و دوژمنانی کورد،  کردبوو کە 
وەک  مەترسیدارانەی  کەرەستە  لــەم  یــەک 
ــەکــاری دەهــێــنــن، چــانــدنــی تــۆوی  ــامــراز ب ئ
باوەڕبەخۆنەبوونی و دەستەوئەژنۆوەستان 
بووە؛ ئەوان بە پیلان و بەرنامە بە بەردەامی 
و  دەروونـــی  بـــواری  لــە  کــە  داوە  هەوڵیان 
فیکرییە وەها کار لەسەر کورد و کۆمەڵگەی 
ــوردەواری بــکــەن کــە تــووشــی کێشەی  ــ ــ ک
لەم  و  بن  ئێحساسی  و  فکری  دەروونـــی، 
ڕێگایەوە ئەم میللەتە کۆنترۆڵ بکەن و کۆتی 
بکەن. د. قاسملوو لە پەنا ئەم هەموو ئەرک 
لەم بەشەشدا زۆر  تێکۆشانەدا،  و هەوڵ و 
و  شــانــازی  کــە  دەدا  هــەوڵــی  مامۆستایانە 
ڕا  لەسەرپێ  میللەتە  ئەم  باوەڕبەخۆبوونی 
میللەتە  ئەم  کە  بێنێتەوە  وەبیریان  و  بگرێ 
و  ــدوو  ــن زی میللەتێکی  ســاڵــە  هــــەزاران  بــە 
و  کەرامەت  بەم شێوەیە  و  بوە  پێ  لەسەر 
باوەڕبەخۆبوونی گەڕاندەوە بۆ میللەتەکەی 
کوردێکت  هیچ  ــراودا،  ــاوب ن لەسەردەمی  و 
کوردبوونی  بە  شانازی  کە  نەدەکرد  بەدی 

ــردن و پــەرەپــێــدان بە  ــەوک ــت لــەڕاســتــیــدا پ
پاراستنی بەرژەوەندی نیشتمانی  سیاسەتی 
لە کاتێکدا کە نیشتمانت دابەش کراوە و هیچ 
دەوڵەتێکت نییە، یەکێک لە ئەرکە هەرە قورس 
و ئەستەمەکانە کە لە هەمانکاتدا لە زۆربەی 
قاسملوو  دوکتور  گرینگترە؛  تر  ئەرکەکانی 
سیاسەتێکی  وەک  نیشتمانییانەی  هێڵە  ئەم 
ئێستادا  لە  و  ــاراوە  ئ هێنا  گشتی  و  نەگۆڕ 
سیاسی  ڕەوشتی  لە  بەشێک  بووەتە  ئەوە 

گەلی کورد لە ڕۆژهەڵاتی کوردستان.
لێهاتووییەکانی  کاتێک چاو لە ژیاننامە و 
بەشە  ئەو  دەکەین،  قاسملوو  دوکتور  کاک 
هەر  لە  ناوبراو  کە  بەرچاو  دێتە  دیارەمان 
کوردەوە  پرسی  بە  پێوەندی  کە  زانستێکدا 
ئاگایی  لەسەری  بــووە  پێویست  یان  بــووە 
هەبێ بەجوانی لێی شارەزا بووە و هەوڵی 
ــۆ نــمــوونــە ســیــاســەت،  داوە فــێــری بــبــێ؛ ب
و چالاکی  کــار  و  ــی  ــەوان ــان زم ئـــابـــووری، 
لە  هتد.  تەشکیلاتی و سازمانی و  مەیدانی، 
ڕاستیدا ئەمەش وایکردوە کە هەر تاکێک و 
ڕۆڵەیەکی کورد ئۆلگوو و هێمایەکی باشی 
سەرکەوتوویی  و  پێگەیاندن  خۆ  بۆ  هەبێ 
پێناو  لــە  تێکۆشان  هــاوکــات  و  ــدا  ــان ژی لــە 
هێندێک  کاتێک  دا؛  میللەتەکەی  ئامانجەکانی 
دوورتر ڕادەوەستی و سەیری دیمەنی ئەو 
دەکەی،  هەڵکەوتووە  و  گەورە  کەسایەتییە 
دێتە  کەسیت  ــەک  ی ئــەرتــەشــی  ــەک  ی تەنیا 
بەرچاو کە بەتەنیایی بەقەرا قەندیل بوێر و 

بەهیمەت و بەلیمەت بووە!
ــن ســـاڵـــوەگـــەری  ــ ــی ــ ــە تـــاڵـــیـــادی ٣٥م ــ ل
تێرۆرکردنی دوکتور قاسملوو و هاوڕێیانی 
کە لەسەر مێزی وتووێژ بۆ چارەسەرکردنی 
پێشکەشی  خــۆیــان  گیانی  کـــورد،  پــرســی 
بارەگای ئازادی کرد، پرسیارێک فکر و دڵ 
بەخۆیەوە  کــورد  تاکێكی  هەر  ــی  دەروون و 
ســەرقــاڵ کـــردوە و وەک خــۆرە بــەر بۆتە 
گــیــانــی؛ ڤــیــیــەن کــەنــگــێ دەیـــهـــەوێ ڕۆحــی 
لەبەرچاوگرتنی  بە  کورد  میللەتی  برینداری 
یاسا بۆ ئیجرای عەداڵەت لە هەمبەر تێرۆری 
تیمار  هاوڕێیانی،  و  قاسملوو  دوکتور  کاک 
لەشی  لەسەر  ســەرشــۆڕی  پەڵەی  و  بکات 
دێموکراسی وەڵاتی خۆی خاوێن بکاتەوە و 
لابەرێ؟ چوونکە ڕوح و کەرامەتی کوردان 
لەم تاڵیادەدا دوو جار ڕووشا و خەوشدار 
و  تێرۆری سەرکردە  بە  یەکەم  کرا؛ جاری 
گوێنەدان  بە  دووهــەم  جــاری  و،  ڕێبەرانی 
گەڕاندنەوەی  بۆ  دێموکراسی  وانەکانی  بە 

سەروەری عەداڵەت لەلایەن ڤییەنەوە!

زانیار حوسێنی

ــری و  ــوێ ــات و بـــەوپـــەڕی ب ــەک خـــۆیـــەوە ن
و  دوژمــن  بەرامبەر  لە  لەخۆباییبوونەوە 

داگیرکەراندا ڕانەوەستێ.
گەلی  سیاسی  ئاگایی  پێشکەوتنی   -٧
گەورەکانی  هەرە خزمەتە  لە  یەکێک  کورد: 
بە  ئێران  کوردستانی  دێموکراتی  حیزبی 
بە  تایبەتی  بە  قاسملوو  دوکتور  و  گشتی 
گەلی کورد، ئەوەیە ئەم میللەتەیان لەبواری 
وەپێش  لەسەرهێڵبوون  و  سیاسی  ئاگایی 
کورد  میللەتی  کە  بەشێوەیەک  خستووە؛ 
هاوکات  و  نییە  ــی  ــەت دەوڵ کــە  ئێستادا  لــە 
ــەن چـــوار دەوڵــەتــی داگــیــرکــەری  ــەلای کــە ل
ئەم  لە  بەڵام  دەچەوسێنرێتەوە  جینایەتکار 
و  وشــیــارتــر  ــانــە  ــەت دەوڵ سێحەب  میللەتە 
ڕووداوە  هاتنەپێشی  بە  ئەمەش  ئاگاترن. 
کەلتوورییەکان  و  کــۆمــەڵایــەتــی  سیاسی، 
پشتگیریکردنی  ــەوێ؛  ــ دەردەکـ ڕوونـــی  بــە 
پارچەپارچەکراو  و  دابــەشــکــراو  کــوردانــی 
ڕاپەرینی  نموونانەیە و  لەم  یەک  یەکدی  لە 
ئاگایی  لووتکەی  نیشاندەری  ژیناش  مەزنی 
و وشیاری میللەتی کوردە کە جیهانی هێنایە 
سەر هێل و بووە مایەی شانازی و ڕێزگرتنی 

هەموو جیهان لە کورد و کوردستان.
٨- پتەوکردنی هێڵی نیشتمانی لە هەمبەر 
هێڵی حیزبی: د. قاسملوو بە لەبەرچاوگرتنی 
کوردستان  کۆماری  وانەکانی  و  ئەزموون 
لە  محەممەد  قـــازی  پێشەوا  فکرییەتی  و 
سەردەمی حکومەتی کۆماری کوردستان لە 
ڕوونی  و  بەباشی  کوردستاندا،  ڕۆژهەڵاتی 
کردی  و  کرد  دیــاری  نیشتمانییەکانی  هێڵە 
بە بەشێك لە سیاسەتە گشتییەکانی حیزبی 
ئێستادا  لە  و  ئێران  دێموکراتی کوردستانی 
تێفکرینی  لە  بەشێک  بووەتە  سیاسەتە  ئەو 
کوردستانیش؛  ڕۆژهەڵاتی  خەڵکی  سیاسی 
بەشیک لەم سیاسەتە دەڵی کە بە بێ گوێدان 
دەبێ  بە سنوورە دەسکردەکان، کوردەکان 
ــە هـــەر جـــۆر و  هـــاوکـــاری یــەکــتــر بــکــەن ب
شێوەیەک کە بۆیان دەلوێ. لە هەمانکاتیشدا 
چوار  بەسەر  کــورد  دابەشبوونی  هۆی  بە 
سیاسەتی  ــۆر  جـ ــوار  چــ بــوونــی  و  وڵات 
کــوردی هیچ  ــە کە  وای باشتر  داگــیــرکــاری، 
ــە شــێــوازی خەباتی  ل ــەت  دیــخــال بــەشــێــک 
مەگەر  نــەکــات  تــر  بەشەکەی  کــوردەکــانــی 
یارمەتیدان  و  هاوکاریکردن  مەبەستی  بە 
بــەرژەوەنــدی  پێناو  لە  هەمانکاتیشدا  لە  و 
لەگەڵ  تێ دەکۆشین،  بۆی  کە  بەشەی  ئەم 
داگــیــرکــەرانــی دیــکــەی کــوردســتــان تێکەڵاو 
یان  بەشەکە  بــۆ  خــەســار  ببێتە  کــە  نەبین 
دابەشکراو.  کوردستانی  دیکەی  بەشەکانی 

بابەتی  و  دەدەن  بابەتەکانیان  بژارکردنی 
سازکراویان بەرهەمی بەشداریی ئەندامانە. 
پادکێسێتەکان فایلگەلی دەنگی و ویدیۆیین 
ئینتێرنێتیان  لە  هاوبەشکردن  توانای  کە 
هــەیــە. فــرومــەکــان کــە لــە ســەردەمــی بەر 
ــراوە  ــەنـ ــەیـ ــی چــەمــکــی ڕاگـ ــوون ــب ــک لـــە دای
کۆمەڵایەتییەکان چالاکییان هەبوو، بۆشایی 
بوارگەلی  لــە  وتــووێــژ  و  بــەربــاس  هێنانە 
جۆراوجۆریان پڕ کردبۆوە. )کامیۆنێتەکان 
هاوبەشی کردنی  و  بەڕێوەبەری  ئیمکانی 
وێنە،  وەک  نێوەرۆک  لە  تایبەت  جۆرێکی 
پێک دێنن.  لینک  یان  دەق  ویدیۆیی،  فایلی 
تــۆڕە  لــە  تێکەڵەیەک  کــە  میکرۆبلاگەکان 
بە  بچووکن،  وێبلاگی  و  کۆمەڵایەتییەکان 
کورتەبابەتی بەکارهێنەران بەڕۆژ دەبنەوە. 
ســەرەوە  پێناسەی  لە  کە  شێوەی  بەو   
یەکێک  تۆڕە کۆمەڵایەتییەکان  دەردەکەوێ 
لە جۆرەکانی ڕاگەیەنراوە کۆمەڵایەتییەکانن. 
تۆڕە کۆمەڵایەتییەکان پێکهاتوو لە تاکەکان 
یان  یەک  لەڕێگای  کە  ڕێکخراوەکانن  یان 
گرێ  پێکەوە  تایبەت  خولیای  جۆر  چەند 
خۆشەویستی،  وەک  پێوەندیگەلی  دراون؛ 
ــی، بـــەرژەوەنـــدیـــی هـــاوبـــەش،  ــەت ــای خــزم
ئاڵوگۆڕی ماڵی، خولیای تایبەت بە بابەتێکی 
ــەر.  ــســت و هــون ــەش، زان ــاوبـ ــاوەڕی هـ ــ بـ
و  کۆمەڵایەتییەکان  تۆڕە  شەنوکەوکردنی 
بۆمان  بەردەست  تیۆریەکانی  لێکدانەوەی 
ڕوون دەکەنەوە کە سەرەکیترین تێبینی لە 

هەر تۆڕێک، پێوەندییە.
ــۆڕە  ــ "بــــویــــد" و "ئـــێـــلـــی ســــــــوون"  ت
پێناسە  شــێــوەیــە  بــەو  کۆمەڵایەتییەکان 

دەکەن:
خزمەتگوزاری  کۆمەڵایەتییەکان  تۆڕە   
بە  ئیمکانە  ئەو  کە  وێبێکن  بنەمای  لەسەر 

خەڵک دەدەن بتوانن:
سیستمێکی  چـــوارچـــێـــوەی  لــە   -١    
نیوە  و  هاوبەش  پڕۆفایلگەلی  دیاریکراو 

تایبەت درووست بکەن.
لە  بەکارهێنەرانەی  ئــەو  لەگەڵ   -٢    
سیستم دان ئاڵوگۆڕی بۆچوون و زانیاری 

بکەن.
و  خۆیان  پێوەندییەکانی  لیستی   -٣    

ئەوانەی لە سیستم دان، ببینن.
لە  یــەک  کۆمەڵایەتییەکان  بــزووتــنــەوە   
تایبەتمەندییە بەرچاوەکانی دونیای مۆدێرنن 
نۆزدەوە  سەدەی  کۆتاییەکانی  لە  لانیکەم 
بەو لایە مێژووی دەوڵەتە مۆدێرنەکان بە 
کۆمەڵایەتییەکان  بزووتنەوە  کارتێکەری 
"جانستۆن"  بارەوە  لەو  هەڵکێشراون.  تێک 
کۆمەڵایەتی  ــنــەوەی  "بــزووت پەرتوکی  لــە 
چیە؟" پێ دادەگرێ کە بزووتنەوەکان دەبێ 
بە دووانەی دەوڵەتە مۆدێرنەکان دابندرێن. 
دەوڵەتی  دەرکەوتنی  تر  بۆچوونێکی  بە 
مۆدێرن هاوکات لەگەڵ ئەکتەرێکی گرینگ 
بە  بــووە  دیکە  بەردەوامێکی  و  تێکەڵاو  و 
هاوچەرخ.  کۆمەڵایەتیی  بزووتنەوە  ناوی 
لە  هەمیشە  کۆمەڵایەتییەکان  بزووتنەوە 

بەستێنی دوڵەتەکان ڕوو دەدەن؛ پێوەندی 
دوولایەنە و چالاکانەیان هەیە و پالەپەستۆ 
دەخەنە سەر یەکتر. کێشە ئەوەیە زۆربەی 
بــەڕاحــەتــی  ــەڵات  دەســ سیاسی  نــوخــبــەی 
ــە دەرەنــجــامــی  دەســتــاودەســت نــاکــەن. ل
شکڵگرتن و سازبوونی هاودەنگی، هاودڵی 
و وەزاڵەهاتنی خەڵک بە درێژایی مێژوو بۆ 
نوخبەی سیاسی  ڕاگرتنی  یەکدا  لەهەمبەر 
بەرباسی  ئاسایی و خستنە  لەگەڵ خەڵکی 
یەک  کۆمەڵگە  داواکارییەکانی  و  داخوازی 

پێشەکی
  لە نیوەی دووهەمی دیەی ١٩٩٠ بەدوا 
بوارەکانی  لە  ئینتێرنێت  لە  کەڵک وەرگرتن 
ئابووری، سیاسی و کۆمەڵایەتی لە وڵاتانی 
ــەک وڵاتــانــی  ــ ــا ڕادەیـ گــەشــەســەنــدوو و ت
لەحاڵی گەشە ڕووی لە زیادبوون کردوە. 
و  ئینتێرنێت  گەشەی  لە  ڕوو  کاریگەری 
بەسەر  ئاڵۆگۆڕی  کۆمەڵایەتییەکان،  تۆڕە 
هێناوە.  ۆمەڵایەتییەکانیشدا  بــزووتــنــەوە 
بەربڵاو  چینێکی  لەخۆگرتنی  بە  ئینتێرنێت 
لە ئەکتەر و چالاکانی سیاسی کۆمەڵایەتی 
لە دونیای مەجازی )و سایبرنتیکی( خۆی، 
بانگەشە  بۆ  کــەرەســەیــەک  بۆتە  لــەلایــەک 
چــالاکــانــی  هێماکانی  ــەوەی  ــ ــردن ــ بڵاوک و 
لەلایەکیتر  و  جـــۆراوجـــۆر  کــۆمــەڵایــەتــی 
زانیاری  دانی  بۆ  گرینگی  سەرچاوەیەکی 
هاندەرێکی  و  خەڵک  بە  سیاسی  چالاکانی 
گرینگی هەڵسوکەوتی ڕەخنەگرانە و هێنانە 
جیهاندا  لە  ناڕازییەکان  دەنگە  هێڵی  سەر 
بە ئەژمار دێت و، هەر بۆیە دەکرێ بڵێین 
هێمای  و  دەرکەوتن  گرینگترین  ئینتێرنێت 
لە  ڕێــکلام  و  شوناس سازی  نمادینی  هێز، 
ئاڵوگۆڕی  نوێیە و سیاسەت و  سەردەمی 
سیاسی تا ڕادەیەکی بەرچاو  پشت بەستوو 
لەو  جیهانییەیە.  و  ــەربڵاو  ــ ب ــۆڕە  تـ بــەو 
ڕاستایەدا ئەو وتارە پڕژاوەتە سەر پرسی 
کۆمەڵایەتییەکان  بــزووتــنــەوە  ئــاڵــوگــۆڕی 
ــۆڕە  ــ ــێــت و ت ــێــرن ــت ــن ــی ــی ئ ــ ــەردەمـ ــ ــە سـ ــ ل
کۆمەڵایەتییەکان. بەر لەوەی بپڕژێینە سەر 
کۆمەڵێک  پێویستە  سەرەکییەکان  بابەتە 
وێب  ــا  واتـ مشتومڕ  جێگای  چەمکگەلی 
تۆڕە  کۆمەڵایەتییەکان،  ڕاگەیاندراوە   ،٢.٠
کۆمەڵایەتییەکان، بزووتنەوەی کۆمەڵایەتی 

و دێموکراسی بەشداری پێناسە بکرێن.
ــەنـــراوە  ڕاگـــەیـ لـــە  زۆر  پــێــنــاســەگــەلــی 
کۆمەڵایەتییەکان هەیە، بەڵام ناسراوترینیان 
ــراوە  ــەنـ ــەیـ ــە ڕاگـ کـــــاپلان و هــانــلــیــنــن کـ
پێناسە  شــێــوەیــە  بــەو  کۆمەڵایەتییەکان 
کۆمەڵایەتییەکان  ــراوە  ــەن ــەی "ڕاگ ــەن:  دەکـ
بنەمای  ــەســەر  ل بــەرنــامــەیــەکــی  کــۆمــەڵــە 
ئینتێرنێتن کە لەسەر بناغەی ئایدیۆلۆژی و 
تێکنۆلۆژی وێب ٢.٠ دامەزراون و ئیمکانی 
بابەتی داڕێژراو و  ئاڵۆگۆڕی  دامەزران و 
سازکراو لە ڕێگای بەکارهێنەر پێک هێناوە". 
ــرێ  دەک کۆمەڵایەتییەکان  ــراوە  ــەن ــەی ڕاگ
ڕیزبەندی  سەرەکیدا  گرووپی  حــەوت  لە 
وێــبلاگ،  کۆمەڵایەتییەکان،  تــۆڕە  بکەین: 
کامیونێتەکانی  ــروم،  ف پادکێسێت،  ویکی، 

بابەتی و میکرۆبڵاگەکان.

ئەندامانیان  بە  کۆمەڵایەتییەکان  تــۆڕە   
ــان و ســازکــردنــی لاپــەڕەی  ئــیــجــازەی دانـ
شــەخــســی و دامــــەزرانــــی پـــێـــوەنـــدی و 
سازکردنی تۆڕ لەگەڵ هاوڕێیانی ئانلاینیان 
نــاســراوتــریــن  کــە  وێـــبلاگـــەکـــان  دەدەن. 
بە  کۆمەڵایەتییەکان  ڕاگــەیــەنــراوە  جــۆری 
کە  ئانلاینن  ڕۆژنــامــەگــەلــی  ــن،  دێ ئــەژمــار 
بەڕۆژ  بەکارهێنەران  نوێیەکانی  بابەتە  بە 
کە  گەلێکن  سایت  ویکی یەکان  دەبــنــەوە. 
و  زیــادکــردن  ئیجازەی  بەکارهێنەران  بە 

پێداویستی بووە.
ــەوە کــۆمــەڵایــەتــیــیــەکــان  ــنـ ــزووتـ  بـــۆ بـ
بــزووتــنــەوەی  کـــراوە  زۆر  پێناسەگەلی 
ڕێــکــخــراوێــکــی  ــە  ل بریتییە  کــۆمــەڵایــەتــی 
مەبەستی  بە  کە  دیار  و  تەواو شکڵگرتوو 
بەرگری یــان بــەربڵاوتــر کــردن و یــان بە 
ئامانجی تایبەت بە ڕیزبەندی و پێکهاتەکان 
ئەندامانی ڕادەگات. هەروەها، بزووتنەوەی 
کۆمەڵایەتی هەوڵی بەکۆمەڵ بۆ بەرەوپێش 
بردنی بەرژەوەندی هاوبەش یان دابینکردنی 
کردەوەیەکی  ڕێگای  لە  هاوبەش  ئامانجی 
فەرمییەکان  دامـــەزراوە  پانتایی  لە  بــەدەر 
دیانی  ماریۆ  و  لاپــوورتــا  ــاتلا  دۆن دەدات. 
بزووتنەوە کۆمەڵایەتییەکانیان بەو شێوەیە 
تۆڕگەلی  "هاودەنگ بوونی  کردوە:  پێناسە 
گرووپەکان  تاکەکانی  کارلێکی  نافەرمی 
بناغەی  لەسەر  پێکهاتوو  ڕێکخراوگەلی  و 
ــدی کە  ــوەن ــێ ــاوپ ــاوەڕی هـــاوبـــەش و ه ــ بـ
لە  بـــەردەوام  کەڵک وەرگرتنی  ڕێگای  لە 
و  هەڵبڕین  دەنگ  جۆراوجۆرەکانی  جۆرە 
جێگای  بابەتگەلی  دەوری  لە  خۆپێشاندان 
ناکۆکی و مشتومڕ. هەموو ئەو پێناسانەی 
خراویتنە  کۆمەڵایەتییەکان  بزووتنەوە  بۆ 
خاڵە  ئەو  هەیە،  هاوبەشیان  خاڵگەلی  ڕوو 
هاوبەشانە بریتین لە: "گرووپی سازماندراو 
و  تایبەت  ئایدیۆلۆژی  بوونی  چالاکان،  لە 
هەوڵدان بۆ پێکهێنانی ئاڵوگۆڕ یان ڕاگرتنی 
لەو  کۆمەڵگە.  دامـــــەزراوەی  لــە  بەشێک 
پێوەندییەدا هەوڵدان بۆ پێکهێنانی ئاڵوگۆڕ 
دامــەزراوەکــانــی  لە  بەشێک  ڕاگرتنی  یــان 
کۆمەڵایەتییەکان  بزووتنەوە  ئاماژەپێکراو. 
گرووپێکی  بکرێن:  پێناسە  ئــاوا  دەکـــرێ 
لە چالاکان  تەواو ڕێکخراو و سازماندراو 
جۆراوجۆرەکانی  شــێــوازە  ڕێگای  لە  کە 
بە  گەیشتن  پێناو  لە  بەکۆمەڵ  کــردەوەی 
ئاراستە  لەسەر  کاریگەری  یان  ئامانجێک 
ئاسایی  وەدەستهێنانی  بــۆ  کــۆمــەڵــەکــان 
کۆمەڵایەتییەکان  بزووتنەوە  کۆمەڵگەن". 
جیاواز لە ئەحزابی سیاسی و گرووپەکانی 
ڕێکخراوێکی  سیاسی  ئەحزابی  فــشــارن، 
ــک و ڕێــکــوپــێــکــن کە  ــی ــرات ــۆرۆک تــــەواو ب
مکانیزمگەلی تایبەتیان هەیە بۆ ئەندامگیری 
شێوازەکانی  لــەڕێــگــای  دەدەن  هـــەوڵ  و 
دەســەڵات  هەڵبژاردن  وەک  دێموکراتیکی 
بزووتنەوە  لەحاڵێکدا  بگرن.  بەدەستەوە 
داوی  نــەکــەوتــوونــەتــە  کۆمەڵایەتییەکان 
لەبەرچاو  بە  ئــەوان  ــوێ،  ن بۆرۆکراسیی 
و  لووتکە  وەک  ئایدیۆلۆژییەک  گرتنی 
کۆڵەکەی تێفکرینی تایبەت لەپێناو پێکهێنانی 
بەستێنی گشتی دێموکراتیک و هەوڵی بردنە 
ژێر پرسیاری مەشرووعیەتی نیزامەکان و 

ئاڵوگۆڕی بنەڕەتی بۆشایی ژیان دەدەن.

گۆشەنیگاکانی گەشبینانە
لە  ئینتێرنێت  لە   خێرایی کەڵک وەرگرتن 
چالاکییەکانی سەردەم و خاڵە بەهێزەکانی 

دیجیتاڵی.  گەشبینی  بە  دەگات  چالاکی  بۆ 
گەشبینی دیجیتاڵ هیوادارە کە سرووشتی 
بە  بــگــۆڕێ  دیجیتاڵ  تــۆڕەکــانــی  ــە  ل هێز 
سرووشتی هێز لە دونیای واقعی، بۆوەی 
کە تۆڕەکانی دیجیتاڵ زیاتر لە هەر کاتێک 
لایەنێکی  تــێــکــاڵاون.  ئێمە  ژیــانــی  لــەگــەڵ 
دیکەی گەشبینی دیجیتاڵ ئاماژە بەوە دەکا 
کە بەکارهێنەران بەها و واتای تێکنۆلۆژی 
لێی  ــن  ــرت ــک وەرگ ــەڵ ک چۆنیەتیی  ــەگــەڵ  ل
کەڵک وەرگرتن  وێنە  بۆ  دەکەن.  درووست 
یوتیوب  وەک  ــواردن  ڕابـ پلاتفۆرمێکی  لە 
جێگرەوە.  سیاسی  بابەتی  ڕاگوازتنی  بۆ 
گەشبینانە  گــۆشــەنــیــگــای  شــێــوەیــە  بـــەو 
ــەتــر  دادپــەروەران و  باشتر  داهــاتــوویــەکــی 
کەرەسەیەک  وەک  و  بــەردەســت  دەخەنە 
ئەو  داهاتوویە  بــۆو  دەست ڕاگەیشتن  بۆ 
ئاسایی  بەکارهێنەری  بە  دەدات  تواناییە 
ــا بــخــوڵــقــێــنــێ. گــۆشــەنــیــگــاگــەلــێــک کە  ــ وات
باوەڕیان بە گەشبینی دیجیتاڵ هەیە لایەنە 
بەهێزە و باشەکانی ئینتێرنێت بۆ چالاکانی 
ڕێکخستنی  کــە  بــەربــاس  دێننە  بەکۆمەڵ 
ــە جــیــهــانــی بــوونــی  خــۆپــێــشــانــدانــەکــان، ب
ڕێبەری  و  کۆمەڵایەتییەکان  بــزووتــنــەوە 

ئاسۆیی لەخۆ دەگرن.

ئەلف- ڕێکخستنی خۆپێشاندانەکان
ئینتێرنێت  ــردی  ــ ــارک ــ ک گــریــنــگــتــریــن   
نوێ  کۆمەڵایەتییەکانی  ــەوە  ــن ــزووت ب لــە 
هاودەنگ  و  خۆپێشاندانەکان  ڕێکخستنی 
ئینتێرنێت  کــە  بـــۆوەی  چــالاکــانــە.  کــردنــی 
خۆپێشاندانەکان  ڕێکخستنی  یارمەتیدەری 
شوناس  قۆناغی  دوو  پێشتر  پێویستە  بێ 
هێنابێ.  پێک  ــۆڕی  ت پێکهێنانی  و  ســازی 
بۆ  هــەیــە  زۆری  تــوانــایــێــکــی  ئینتێرنێت 
سازکردنی شوناسی بەکۆمەڵ. بە پێکهێنانی 
پێوەندی، ئاڵوگۆڕی زانیاری و باوەڕەکان 
شوناسگەلی  کە  سایبرنتیکییە  ــەزای  ف لە 
بــاوەڕی هاوبەش  تاک و کۆمەڵی خــاوەن 
کۆمەڵایەتی  بــزووتــنــەوەیــەکــی  دەتــوانــن 
دامەزرێنن. هەروەها ئێستا سازکردنی تۆڕ 
کۆمەڵایەتییەکان  تۆڕە  بــۆوەی  هۆکارێکە 
هەبێ  سەرووتریان  کۆمەڵایەتی  هێزێکی 
ــەراورد لــەگــەڵ ئــەحــزاب و گرووپی  ــ بــە ب
بریتین  کۆمەڵایەتییەکان  تۆڕە  سودمەند. 
پێوەندییەکانی  ــەنـــە،  دولایـ پــێــوەنــدی  ــە  ل
ڕێساکەگەلی  و  ــاوەڕ  ب ڕێکخراوەیی،  نــاو 
و  ــەزم  ــ ن پێکهێنانی  بـــۆ  کـــە  ــەشــن  ــاوب ه
ڕاکێشانی  و  بزووتنەوە  لەناو  دیسیپلین 
وا  هەیە.  گرینگییان  لایەنگران  و  چالاکان 
وێدەچێ ئێستا بەکەمکردنی متمانەی گشتی 
و  کۆمەڵایەتی  بــزووتــنــەوە  سیاسەت،  بە 
ڕێکخراوە نادەوڵەتییەکان ڕۆڵی سەرەکییان 
ناڕەزایەتی  هەڵسوکەوتی  ڕێکخستنی  لە 
کۆمەڵگە  ــە  ل نــاڕەزایــەتــی  نــیــشــانــدانــی  و 
دێموکراتیکەکان هەبێ. لە نیوەی دووهەمی 
و  هــانــدان  لــە  ئینتێرنێت  ــەدواوە  ــ ب  ١٩٩٠

ڕێکخستنی ناڕەزایەتی بەربڵاوی نەتەوەیی، 
بەشێوەی سەرهێڵ  ناوچەیی و جیهانی چ 
لە فەزای سایبرنتیکی و چ بەشێوەی واقعی 
کاریگەری  جۆراوجۆرەکاندا  کۆمەڵگە  لە 
گەیاندنی  بە  ئینتێرنێت  هەبووە.  بەرچاوی 
کێشەگەلی  بــــواری  ــە  ل ــرا  خــێ ــی  ــاری ــی زان
گەیاندنی  ــەشــەری،  ب کۆمەڵگەی  تــونــدی 
هێماکانی ناڕەزایەتی و بزواندنی هەست بە 
کردەوەی ناڕەزایەتی بەربڵاو ڕۆڵگێڕ بووە. 
دژی  ناڕەزایەتی  ڕێکخستنی  لە  وێنە  بۆ 
سیاتێل  لە  جیهانی  تیجارەتی  ڕێکخراوی 
لە ساڵی ١٩٩٩ ئینتێرنێت ڕۆڵی گرینگی لە 
گەیاندنی زانیاری بە خەڵک و هاندانیان بۆ 
دانیشتنی  دژی  خۆپێشاندان  و  ناڕەزایەتی 
چالاکانی  ــوو.  ــەب ه ڕێــکــخــراو  ئــەنــدامــانــی 
کۆمەڵایەتییەکان  ــەوە  ــن ــزووت ب ســیــاســی 
توانیان  ئێلێکترۆنیک  پۆستی  ڕێــگــای  لــە 
نوێنەر و چالاکانی بەرچاو لە گرووپەکان 
بۆ  کەنەوە  کۆ  یەک  دەوری  لە  لە سیاتێل 
وێنە دەکرێ ئاماژە بە بەشداریی نوێنەری 
ڕێکخراوەکان یان یەکیەتییەکانی کرێکارانی 
لە وڵاتان، نوێنەرانی بزووتنەوەی  بەشێک 
ئورووپای  لە  پۆپۆلیست  ڕادیکاڵی  ڕاستی 
و  گـــرووپ  نوێنەری  ــاکــوور،  ب و  ڕۆژاوا 
مافی  سرووشتی،  ژیانی  بزووتنەوەکانی 
ــکــرێ. لە  ــرۆڤ و لایــەنــگــرانــی ســوڵــح ب مـ
و  ڕاگــەیــەنــدراوەکــان  عەڕەبییش  بــەهــاری 
تویتێر،  نوێ-یوتیوب،  کۆمەڵایەتی  تۆڕی 
نووسانی  ــبلاگ  وێـ ــرای  وێـ فــەیــســبــووک- 
پێکهێنانی  لە  هەمڕاە  تەلەفۆنی  و  ئانلاین 
ــدی، هــاوئــاهــەنــگــی و چـــاوەدێـــری  ــوەن ــێ پ
ــاوچــەی  ــدان لـــە ن ــێــشــان جـــەڕەیـــانـــی خــۆپ
ئەفریقا  ــووری  ــاک ب و  ناڤین  ڕۆژهــەڵاتــی 
توونس  و  میسر  هەبوو.  ڕۆڵی سەرکییان 
دوو وڵاتن کە شۆڕشی کۆمەڵایەتی تێیاندا 
چین  هاوئاهەنگی  وڵاتانە  لەو  سەرکەوتن، 
ئاڵوگۆڕخوازانە  کــردەوەی  و  توێژەکان  و 
لە ڕێگای تۆرە کۆمەڵایەتییەکانی گەورەی 
وەک تویتێر و فەیسبووک بەرنامەڕێژی بۆ 
کرا. هەڵبەت پێویستە ئاماژە بەوەش بکرێ 
نێوانەدا  لــەو  کۆمەڵایەتییەکان  ــۆڕە  ت کــە 
بوون  ئاڵوگۆرەکان  ڕێکخەری  و  خێراکەر 
نەک دەست پێکەری جموجۆڵ و ڕاپەڕین. 
ڕۆڵی فەیسبووک و تویتێر لە ڕاپەڕینەکانی 
پڕ ڕەنگ و  بە چەشنێک  بەهاری عەڕەبی 
بەرچاو بوو کە بەشێک لە لێکۆڵەران وەک 
وەک  چەمکگەلی  لــە  ڕۆیتێر  هەواڵنێری 
شۆڕشی  ــان  ی و  فەیسبووکی  شــۆڕشــی 
تویتێری بۆ ئاماژە بە ڕاپەڕینەکان کەڵکیان 

وەردەگرت.

بزووتنەوە  بوونی  بەجیهانی  ب- 
کۆمەڵایەتییەکان

ــی بـــەجـــیـــهـــانـــی بـــوون  ــ ــەردەمـ ــ ــە سـ ــ  ل

خوێندنەوەیەکی شیکاری بۆ دۆخی ئیستای بزووتنەوە کۆمەڵایەتییەکان 

فواد خاکی بەیگی

جیهانی نوێ، ئینترنێت و بزووتنەوە کۆمەڵایەتییەکان

درێژەی بۆ ل ١٠

تێیاندا  کۆمەڵایەتی  شۆڕشی  کە  وڵاتــن  دوو  توونس  و  میسر 
کردەوەی  و  توێژەکان  و  چین  هاوئاهەنگی  وڵاتانە  لەو  سەرکەوتن، 
وەک  گــەورەی  کۆمەڵایەتییەکانی  تۆرە  ڕێگای  لە  ئاڵوگۆڕخوازانە 
تویتێر و فەیسبووک بەرنامەڕێژی بۆ کرا. تۆڕە کۆمەڵایەتییەکان لەو 
نێوانەدا خێراکەر و ڕێکخەری ئاڵوگۆرەکان بوون نەک دەست پێکەری 
ڕاپەڕینەکانی  لە  تویتێر  و  فەیسبووک  ڕۆڵی  ڕاپەڕین.  و  جموجۆڵ 
بەشێک  کە  بوو  بەرچاو  و  ڕەنگ  پڕ  چەشنێک  بە  عەڕەبی  بەهاری 
شۆڕشی  وەک  چەمکگەلی  لە  ڕۆیتێر  هەواڵنێری  وەک  لێکۆڵەران  لە 
فەیسبووکی و یان شۆڕشی تویتێری بۆ ئاماژە بە ڕاپەڕینەکان کەڵکیان 

وەردەگرت

ــۆی   ڕادی دڵــگــری   و  هه ست بزوێن  مــارشــی  
هیوابه خشی   ڕسته ی   كه   كوردستان  ده نگی  
"سه رنج بده ن سه رنج بده ن"ی  به دوا دا دەهات ، 
بۆ ڕۆڵه كانی  گه لی  كورد له  كوردستانی  ئێران 
ڕزگاریخوازانه ی   بــزووتــنــه وه ی   دۆستانی    و 
گه له كه مان موسیقایه كی  دڵنه واز و ئاهه نگێكی  
ڕادیۆی  كه   هه موو جارێ   بوو .  ئاشنا  به گوێ  
كوردستان له نێو خه به ره كاندا ئه و ماڕشەی  لێ 
و  ده یگرتن   دڵ خۆشی   و  ڕادیۆ شاگه شكه ی  شادی   گوێگرانی   ده دا 
ده یانزانی كه  پێشمه رگه  قاره مان و كارزانه كانی  حیزب سه ركه وتنێكی  

گه وره تریان له  خه بات دژی  دوژمنانی  ئازادیدا وه ده ست هێناوه .
له  ئاكامی  كارامه بوون و قاڵبوونه وه ی  خه باتگێڕانی  حیزبه كه ماندا 
هەمیشە خەڵکی  دڵ پڕ له  ئاواتی  كورده واری  زیاتریان گوێ  له  نركه ی  
دلێرانه ی  "سه رنج بده ن سه رنج بده ن" بووه  و زۆرتر دڵیان به  خه به ری  
سه ركه وتنی  ڕۆڵه  پێشمه رگه كانیان گه شاوه ته وه . بێ  له خۆبایی بوون 
ده توانین بڵێین زۆر مانگی ساڵ و تەنانەت هه موو هه فته  و ڕۆژێکی  
شاهیدی  یه كێك یان چه ند سه ركه وتنی  گه وره ی  به رچاوی  كوره كانی  
گه ل  و تێكشكانی  هێزه  سه ركوتكه ره كانی  ڕێژیمی  کۆماری ئیسلامی 
بووین. هه ربۆیه ش كه م هه فته  هه بووه  كه  جارێك دووجار ئه م ده نگه  
و سه رانسه ری   له  كوردستان  ئازادی   ئۆگرانی   به گوێی   دڵپه سه نده  
بوو  فەرماندەرانە  لەو  یەکێک  قەیتەران  عومەر  نه گا. شەهید  ئێران 
بۆ  لایەکی  هەموو  سەرنجی  گەورەکان  عەمەلیاتە  بە  زۆرجــار  کە 
لای هێزەکەی ڕادەکیشا و زۆرجار سەرنج بدەنی هەست بزوێن بۆ 
عەمەلیاتەکانی ئەو ڕۆڵەیەی دێموکرات بوو. لەو دەرفەتە دا یادێک لە 
قەیتەران  گەلەکەمان شەهید عومەر  قارەمانی  تێکۆشانی  و  خەبات  

فەرماندەری هیزی شەهید ئەفشین لە نەغەدە دەکەینەوە. 
گوندی  لە  هەتاوی  ١٣٣٥ی  ساڵی  لە  قەیتەران  عومەر  شەهید 
گەرمی  باوەشی  لە  مەهاباد  شاروێرانی  ناوچەی  لە  "گردی یاقوب" 
بوو  گــەورە  کە  بەرەبەرە  بــوو.  لەدایک  زەحمەتكێش  بنەماڵەیەکی 
لەگەڵ دەرد و کویرەوەریی ژیانی گەلی کورد بەتەواوی ئاشنا بوو، 
هەر بۆیە بە ڕەگ و پێستەوە هەستی بە چەوسانەوە دەکرد. کاتیک 
شۆڕشگیر  دەرجەدارێکی  وەک  سەرکەوت  ئێران  گەلانی  شۆڕشی 
ڕووی کردە ڕیزی تێکۆشەرانی دیموکراتەوە و وەک پێشمەرگەیەکی 
تیکۆشانی  بە  دەستی  پێشەوادا  هێزی  لە  ئینزیبات  بە  و  دڵسۆز 

سیاسی کرد.
عومەر قەیتەران لە ماوەیەکی کورتدا نیشانی  دا کەسێکی بەتوانایە 
و بە هەموو وجوودییەوە لە خزمەت نەتەوەکەی دایە. هەر بۆیەش زوو 
جێگای خۆی لەنێو دڵی هاوسەنگەرانی و خەڵكی ناوچە دا کردەوە  و 
بەدڵ وگیان خۆشیان دەویست. ئازایەتیی ناوبراو بوو بەهۆی ئەوە 
کە بە جێگری لکی دووی هێزی شەهید پێشەوا دیاری کرا. عومەر 
لە چەندین عەمەلیاتی سەرکەوتووانە توانی  بە بەشداری  قەیتەران 
لەو بەرپرسایەتییە ڕووسوور بێتەدەر و بەحەق توانی بە سەداقەت  
و ئیمان ئەرکەکانی بەڕێوەبەرێ. بۆیە ساڵی١٣٦٠ لەلایەن حیزبەوە 
وەک جێگری هێزی شەهید ئەفشین لە ناوچەی نەغەدە دیاری کرا. 
لە ماوەی کاری جێگری هیزیشدا چەندین عەمەلیاتی سەرکەوتوانەی 
بەڕێوە برد و، توانایی ولێهاتوویی وکارزانی لە کاری نیزامی دا بووە 
هۆی ئەوە ساڵی ١٣٦٣ی هەتاوی لەلایەن دەفتەری سیاسییەوە بە 

فەرماندەری هیزی شەهید ئەفشین دیاری بکرێ. 
بە  پیرۆزەکانی  ئەرکە  توانی  پۆستەشدا  لەو  قەیتەران  فەرماندە 
ڕێکوپێکی بەڕێوە برد، چەندین عەمەلیاتی قارەمانانەی وەک: جادەی 
پەسوێ، گوندەکانی مەحمەشە  و ماسوێ، شەڕی نێو شاری نەغەدە، 
ڕەش،  قەڵاتە  قەسرێ،  چیای  شــەری  مەهاباد،   – پەسوێ  جــادەی 
پایەگای  مەهاباد،   – نــەغــەدە  جــادەی  وکێلێ،  بابەکراوێ  شــەری 
و شەڕی  کەڵەکۆک  پایەگای  قەڵاتەسوور،  پایەگای  قوڕێ،  دەشتی 
حەماسە  لەو  چووکەن  نموونەیەکی  خــوارێ  ســەرێ  و  گەرگولی 
و  نەغەدە  ناوچەکانی  لە  ناوبراو  فەرماندەیی  بە  قارەمانەتییەی  و 

مەهاباد بەڕێوە چوون.
کاتی  تــا  پێشمەرگایەتیی  یەکەمی  ڕۆژی  لــە  عــومــەر  شەهید 
شەهیدبوونی ڕۆڵی فەرماندەیەکی گێڕا کە جگە لە ئەرکی پیرۆزی 
بوو،  خۆشەویست  خەڵک  کۆمەڵایەتی  و  کەسێکی  پیشمەرگایەتی. 
ڕێزی بۆ خەڵک دادەنا و خەڵکیش ڕیزی تایبەتیان دەگرت. بەجۆرێک 
کە لەو ناوچەیە لە هەموو بارێکەوە ببووە کۆڵەکەیەکی قایم  و جێگای 

متمانە و باوەڕی خەڵك و حیزبەکەی.
شەهید عومەر فەرماندەی بەجەرگ و ئازای گەلەکەمان هەمیشە 
لە سەنگەری یەکەمدا هاوڕێیانی ڕێنوێنی  و فەرماندەیی دەکرد. ناوی 
ناوێکی  نەغەدە  خەڵكی خۆڕاگری  پێشمەرگەکان  و  هەموو  بۆ  ئەو 
ئاشنا و لەسەر زارو زمانان بوو. شەهید عومەر زۆرجار دەیگوت 
"دەبێ خۆمان ئامادە بکەین و بتوانین بەربەرەکانی بکەین  و نەهێڵین 
ئێستا کە لە مەیدانی ڕووبەروو لەگەڵ دوژمنێکی دڕندەداین نەتوانێ 
هەرکات  ئەگەر  بکەینەوە،  پووچەل  پیلانەکانی  بــدا،  لێ  زەبــرمــان 
بدا  لێ  نەدەین زەربەمان  ڕێگا  بە حەولی خۆمان  هێنا  دەرفەتیشی 

بۆیە هەمیشە بە وشیاری و زیرەکی هەڵسوکەوت بکەین."
رۆژی ٣١ی خەرمانانی سالی ١٣٦٤ی هەتاوی هێزەکانی ڕیژیم 
هێرشیان کردە سەر گوندی گەرگولی نەغەدە. ڕۆڵەکانی دێموکرات 
زەبرێکی  سەعات  چەندین  پــاش  ــەوە.  داویـ دوژمنیان  بەرپەرچی 
عومەر  شــەڕە دا  لەو  بەداخەوە  بــەڵام  وەشاند،  دوژمــن  لە  باشیان 
بە  دیکە  قارەمانی   ٨ خوێنی  بە  تێکەڵ  خوێنی  قارەمان  قەیتەرانی 
ساوجبڵاغی،  مەحەممەد  شیخاڵی،  ڕەحمان  خاکی،  سەلاح  ناوکانی: 
سەید عەلی تەریتە، قەرەنی ڕەسووڵی، ڕەسوول عەرەب، محەممەد 
کاروانی  ڕێزی  چوونە  و  بوو  مەحموودی  برایم  و  ڕەسوول پوور 

شەهیدانی کوردستان.
یادیان هەرمان و سەنگەری خەباتیان ئاوەدان.

برایم چووکەڵی

سەرۆک کۆمارێکی بێ فەڕ
ڕەوەزێک

 بە شانی مێرخاسێکەوە

شەهید عومەر قەیتەران 

نـــوێ ســوێــنــدی یاسایی  کــاتــێــک ســەرۆکــێــکــی 
دانیشتووان  لەنێو  هیواکان  زۆرجـــار  دەخـــوات، 
لە سیاسەتدا  پێشکەوتن  ئاراستەیەکی نوێ و  بۆ 
زۆر دەبن. بەڵام لە ئێراندا کە دەسەڵاتی سیاسی 
ئایینییەوە  ســەرکــردایــەتــیــی  ــەن  ــەلای ل بــەتــونــدی 
کۆنترۆڵ کراوە، ئەم هیوایانە بێ بنەمان. ڕێوڕەسمی 
دەستبەکاربوونی سەرۆک کۆماری نوێ بەڕوونی 
و  مانۆڕدان  شوێنی  چەندە  کە  دەردەخــات  ئەوە 
سەرۆک کۆمارێک  بۆ  ســنــووردارە  هەڵسووڕان 
کە ناچارە لەژێر نیسێی دەسەڵاتی خامنەییدا کار 

بکات.
خامنەیی،  دەوری  لە  ئێران  سیاسیی  قــەوارەی 
ــە کــۆنــتــرۆڵــی  ــەوە ک ــت ــێ ــم دەخــول ــژی ڕێـــبـــەری ڕێ
دەسەڵاتی  چــەکــدارەکــان،  هێزە  بەسەر  تـــەواوی 
هەیە.  وڵاتــدا  ڕاگەیاندنی  دەزگاکانی  و  دادوەری 
ئــەم چــڕبــوونــەوەی دەســەڵاتــە وای کــردوە هیچ 
ئــەگــەر بیشیهەوێ  ئــێــران  لــە  ســەرۆک کــۆمــارێــک 
ئاو  لە  قامک  خامنەیی  ڕەزامەندی  بەبێ  نەتوانێ 

ڕۆ بکات.
تازە  ســەرۆک کــۆمــاری  پزیشکیان،  مەسعوود 
دووهەمین  وەک  کاتێکدا  لە  ئێران،  بۆ  دیاریکراو 
پیاوی دەسەڵاتدار سەرکردایەتیی وڵاتێکی خاوەن 
پێکهاتە سیاسییە ئاڵۆزەکان و کێشەی ڕەگداکوتاو 
کارەکەیدا  دەسپێکی  لە  هەر  کە  ئەستۆ،  دەگرێتە 
ڕووبەڕووی ئاڵنگاریی زۆر گەورە بووەتەوە. بە 
سەرنجدان بە دینامیکی سیاسی و چڕبوونەوەی 
ئایا  کە  ــەوەی  ئ پرسیاری  ئێراندا،  لە  دەســەڵات 
پزیشکیان شانسی ڕاستەقینەی سەرکەوتنی وەک 
سەرۆک کۆمار هەیە یان نا؟ لێرەدا بە کورتی ئەو 
سیاسیی  قـــەوارەی  ســەر  لە  تایبەتییانە  هۆکارە 

ئێران  دەستنیشان دەکەین:

قەوارە و پێکهاتەی سیاسی ئێران
ڕێبەری  تێیدا  و  تیۆکراسییە  ڕێژیمێکی  ئێران   
عەلی  ئێستادا  ــە  -ل ئــیــسلامــی  کــۆمــاری  مــەزنــی 
نیزامە  لــەو  هەیە.  ڕەهــای  دەســەڵاتــی  خامنەیی- 
سەرۆکی  سەرۆک کۆمار،  ئەگەرچی  سیاسییەدا 
ــە، بـــەڵام  ــ ــران ــ ــی وەزی ــجــوومــەن ــەن دەوڵـــــەت و ئ
ڕێبەری  هەژمۆنیی  لەسۆنگەی  دەسەڵاتەکانی 
باڵاوە بەتوندی سنووردار کراوە. ڕێبەری کۆماری 
داهات  سەرەکییەکانی  جومگە  هەموو  ئیسلامی 
بڕیارێکی  هەر  و،  دەستە  بە  وڵاتی  دەسەڵاتی  و 
وڵاتیش  دیکەی  دەسەڵاتەکانی  و  سەرۆک کۆمار 
نەگونجێ،  خامنەیی  عەلی  ویستی  لەگەڵ  بێتوو 
ڕێگری لێ دەکرێ و دەرفەتی بەدیهاتنی نادرێتێ. 
ئۆرگانە  کــۆنــتــرۆڵــکــردنــی  ڕێــگــەی  لــە  خامنەیی 

زلهێزەکانی وەک شوڕای نیگابان کە سەرپەرشتی 
هەڵبژاردن و پەسەندکردنی کاندیدەکان و هەروەها 
هەڵبژاردنی  ئەرکەکەی  کە  خوبرەگان  مەجلیسی 
توانایەکی  ئــەوە،  کــاروبــاری  چاودێری  و  ڕێبەر 
ئــاڕاســتــەکــردنــی  ــۆ  ب داوە  نــیــشــان  بـــەردەوامـــی 
سیاسەتی وڵات. ئەم ئۆرگانانە پڕن لە ئەندامانی 
نــەیــاری  و  خامنەیی  بــۆ  دڵــســۆز  کۆنەپەرستی 
لە  هەڕەشە  وابێت  پێیان  کە  گۆڕانکارییەک  هەر 

بناغەکانی کۆماری ئیسلامی دەکەن.

پزشکیان و وتاری دەسپێکی کابینەکەی:
دەسپێکی  وتـــاری  لــە  پزیشکیان  مــەســعــوود 
دەســت بــەکــاربــوونــیــدا جــەخــتــی لــە دڵــســۆزیــی 
و  خۆمەینی  بارەگای  هەردوو  بۆ  لەبن نەهاتووی 
خامنەیی کرد و ڕایگەیاند ڕێنوێنیەکانی خۆمەینی 
و  خامنەیی سەرمەشقی کار و بڕیارەکانی دەبن. 
گوێڕایەڵیی  و  دڵسۆزی  نیشاندانی  بە  پزیشکیان 
خۆی ئەو سیگناڵەی نارد کە بەنیازی ئاڵنگاری و 
ملبەملە لەگەڵ دەسەڵات و سیاسەتەکانی خامنەیی 
نییە، بەوەش چاوەی هیوای هەموو ئەو کەسانەی 
لە  ئــەوەیــان  چاوەڕوانییەکی  کە  کـــردەوە  کوێر 

پزشکیان هەبوو.

ئاڵنگارییەکانی ئابوورییەکان
یەکێک لە گەورەترین ئاڵنگارییەکانی پزیشکیان 
لەمێژە  وڵاتە  ئەو  پشتی  ئێرانە.  ئابووریی  دۆخی 
چەماوەتەوە،  نێودەوڵەتییەکانەوە  سزا  بەدەست 
سیاسەتە  سۆنگەی  لە  سزایانەی  ئەو  بەتایبەتی 
لە  پشتیوانی  و  ڕێــژیــم  قەیرانخوڵقێنییەکانی 
ناسەقامگیرکردنی  و  نێودەوڵەتی  تێرۆریزمی 
ــەوە لــەلایــەن  ــوەڕاســت ــێ ــی ن ــەڵاتـ نــاوچــەی ڕۆژهـ
سەپێنراون.  ڕێژیمەدا  ئــەو  ســەر  بە  ئەمریکاوە 
سەرۆک کۆمار  بە  دیاریکردنی  پێش  پزیشکیان 
باشترکردنی  و  ــووری  ــاب ئ چاکسازیی  بەڵێنی 
بــەڵام  داوە،  خەڵکی  ــی  گــوزەران و  ــان  ژی دۆخــی 
بەهۆی  چاکسازییانە  ئەو  جێبەجێکردنی  توانای 
گەمارۆکان  سنووردارە.  بەتوندی  گەمارۆکانەوە 
و  نێودەوڵەتی  بازرگانی  بۆ  ــە  وڵات ئــەو  تــوانــای 
ڕاکێشانی وەبەرهێنان سنووردار دەکەن، ئەمەش 
باشترکردنی  بۆ  حکومەت  توانای  بەرامبەردا  لە 
هەڵگرتنی  بەبێ  دەکـــات.  ــووردار  ســن ــابــووری  ئ
چۆنیەتیی  و  چییەتی  بە  ڕاستەوخۆ  کە  سزاکان 
ــە لــەگــەڵ  ســیــاســەتــەکــانــی خــامــنــەیــی بــۆ مــامــەڵ
کۆمەڵگەی جیهانی بەستراوەتەوە، ئەستەمە بزانین 
چۆن دەتوانرێت کەمترین پێشکەوتنێکی بەرچاوی 

ئابووری بەدی بهێنرێت.

پـــــێـــــوەنـــــدیـــــیـــــە 
نێودەوڵەتییەکان

ــواری  ــ ــەبـ ــ ــان لـ ــیـ ــکـ ــشـ ــزیـ پـ
نێودەوڵەتییشدا  کـــاروبـــاری 
ــگ  ــەن ــاســت ڕووبــــــــــــەڕووی ئ
زۆرە  ســاڵانــێــکــی  ــەوە.  ــت ــێ دەب
لەگەڵ  ئــێــران  پێوەندییەکانی 

ئەمریکا  بەتایبەت  و  ڕۆژئـــاوا 
جەختکردنەوەکانی  ســەرەڕای  تێکەوتوە.  ئاڵۆزی 
لەگەڵ  پێوەندییەکان  پەرەپێدانی  لەسەر  خامنەیی 
ڕووســیــد و چــیــن، بـــەڵام ئـــەم وڵاتــانــە نــاتــوانــن 
بـــەتـــەواوی جــێــگــەی ئـــەو دەرفـــەتـــە ئــابــووریــیــانــە 
بگرنەوە کە باشتربوونی پەیوەندی لەگەڵ ڕۆژئاوا 
دەیهێنێت. ڕووسید و چین لە پشتیوانیکردنی ئێراندا 
و  هەیە  خۆیان  سنوورداربوونی  و  بــەرژەوەنــدی 
زیانانە  ئەو  قەرەبووی  ناتوانێت  پاڵپشتییەکانیان 
تووشی  ڕۆژئــاواوە  سزاکانی  بەهۆی  کە  بکاتەوە 

بووە.

ئاڵنگارییەکانی سیاسەتی نێوخۆیی
بەرچاوی  دژایەتییەکی  پزیشکیان  نێوخۆشدا  لە 
لەهەمبەر هەر چاکسازییەکدا بەرەوڕوو دەبێتەوە. 
فراکسیۆنی  لــە  ــڕە  پ ئــێــران  سیاسیی  سیستەمی 
دژایەتی  بەتوندی  کە  کۆنەپەرستەکان  بناژۆخوازە 
هەڕەشە  وایە  پێیان  کە  دەکەن  گۆڕانکارییانە  ئەو 
لە بەها و نەریتە ئیسلامییەکانی وڵات دەکەن. ئەم 
کاریگەرییەکی  و  دەســەڵات  کۆنەپەرستانە  هێزە 
زۆریان هەیە و پەشی زۆری جومگەکانی دەسەڵات 
هەر  ئوسولگەراکان  ــردوە.  ک پــاوان  وڵاتەیان  لەو 
کۆماری  بناغەکانی  لە  هەڕەشە  کە  گۆڕانکارییەک 
ئیسلامی بکات بە هەڕەشەیەکی ڕاستەوخۆ بۆ سەر 
ئەو  دژایەتیکردنی  بۆ  و  دەزانن  دەسەڵاتی خۆیان 
بێت  لەدەست  هەرچییەکیان  گۆڕانکاریانە  جــۆرە 

دەیکەن.

ئەنجام
گۆڕانکاری  بۆ  پزیشکیان  سەرکەوتنی  شانسی 
لە  نزیک  و  بەتوندی سنووردار  بیشیهەوێ  ئەگەر 
سفرە، ئەویش لە سۆنگەی پێکهاتەی سیاسیی وڵات، 
نێودەوڵەتییەکان.  پەیوەندییە  و  ئابووری  ئاڵنگاری 
ناوبراو هەرچەندە بەڵێنی چاکسازی و باشترکردنی 
داوە، بەڵام بێگومان بەشێکی تەنیا بۆ کۆکردنەوەی 
سندووقەکانی  ســەر  بــۆ  خەڵک  هێنانی  و  دەنــگ 
دەنگدان بووە، ئەگینا لە ڕاستیدا بەهۆی دەسەڵاتی 
زاڵی خامنەیی و ئەو هێزە کۆنەپەرستانەی دژایەتی 
زەبوونتر  و  دەستەوەستان  دەکــەن،  گۆڕانکاری 

لەوەیە بتوانێ پەل ببزێوێت.

حەسەن قارەمانی

داهاتووی شێری ماڵەوە و ڕێویی دەرەوە
پــەراوێــزەکــانــی  لــە  یەکێک 
لە  هەنیە  ئیسماعیل  کوشتنی 
ــادا  وەه کاتێکی  لــە  و  تـــاران 
ئێران  ــی  دەرکــەوتــنــی لاوازیـ
گرینگترین  ــنــی  ــاراســت پ لـــە 
کە  شێوەیەک  بە  میوانیەتی، 
تەنانەت نازانرێ چۆن بووە! 
ئەو لاوازییە وەک ڕاستییەکی 
کۆماری ئیسلامی لە لایەن زۆر چاودێرەوە باسی 
تورک  ڕۆژنامەنووسێکی  وەکو  هەر  دەکــرێ،  لێ 
ئێران بە بەبری کارتۆنی، یان هەمان پاڵەوان فس 

فس دەشوبهێنێ. 
ئەو لاوازییە بە جۆرێک زەق بۆتەوە کە هەموو 
کردۆتەوە  پڕۆپاگەندەی  بۆ  ڕێژیم  تێچووەکانی 
بە هیچ، ئیتر نەک دوژمنەکانی کۆماری ئیسلامی 
لەو  ڕێژیمیش  بــە  ســەر  تێرۆریستانی  بەڵکوو 
چونکە  نیشتووە،  ڕێ  زۆریــان  ترسێکی  لاوازییە 
ڕووبەڕووی ئەو پرسیارە بوونەتەوە کە ئەگەر لە 
تاران و لە نێوەڕاستی ماڵە پارێزراوەکانی سوپای 
نەبن،  پارێزراو  نووستندا  ژوری  لە  و  پاسداران 
چۆن  دۆخیان  دەبــێ  دیکە  شوێنەکانی  لە  ئــەدی 

بێت؟
دەرەوە  نەیارانی  نیسبەت  بە  ڕێژیم  ــی  لاوازی
کۆماری  تایبەتمەندییەکی  هەر  بیانی  وڵاتانی  و 
ئیسلامی نییە، بەڵکوو هەموو نیزامە سیاسییەکانی 
ــێــش لـــە کـــۆمـــاری ئــیــسلامــیــیــش زەبــــــوون و  پ
بێدەسەڵات  دەرەکــیــدا  هێرشێکی  هەر  لەهەمبەر 
تایبەتمەندیی  ــەوەش  ئ ــوون.  ب دەستەوەستان  و 
عەجەم، مەبەست دەوڵەتەکانی ناوەندیی ئێرانە کە 
وێڕای هەموو دڕەندەییەکانیان بە نیسبەت نێوخۆ، 
گەوهەری شێوازی حوکمڕانیی ئەوانە. لە کۆتاییدا 
نــاتــوانــن بە  لــە نێوخۆش  ئـــەوەش دەردەکــــەوێ 

دڕەندەیی تا سەر بەردەوام بن، بەڵکوو دەسەڵاتی 
ئەو بەبرە کارتۆنیە بە دەستی خەڵک دەڕووخێ، 

دەسوتێنرێ و دەبێ بە خوڵەمێش.
مێژووی ئێران پڕە لەو ڕاستیانە، قاجار کە لە 
بەرانبەر وڵاتانی بێگانەدا هەمیشە لاواز و زەلیل 
کوشتنیان  و  تــێــرۆر  و  ــم  زوڵ نێوخۆ  لــە  بـــوون، 
ــداری". ڕەزاخـــان کە  ــەت "تەدبیری دەوڵ کــردبــووە 
بووە پاڵەوانی خەیاڵیی شاپەرستان، چەند دەیە بە 
توندترین شێوە لەگەڵ خەڵکی نێوخو جووڵایەوە 
و، هەرچی هونەر و دەرفەت و هێزیان هەبوو، لە 
ئەرتەشدا بەکاریان هێنا. بەڵام نەک یەک شەو لە 
بەرانبەر هێرشی وڵاتانی بیانی لە سەرەتای شەڕی 
بە  هەر  بەڵکوو  نەگرت،  دووەمــدا خۆی  جیهانیی 
بڵاوبوونەوەی پەڕی کاغەز و ئاگاهیی نووسراوە 
داڕووخا و، تەنانەت یەک سەربازی بۆ بەرگری 
پاڵەوانە  ئەو  ڕووسیا  و  بریتانیا  بوو  ئەوە  نەما. 
دوور  فارسەکانیان  ناسیۆنالیستی  خەیاڵییەی 
نێوخۆیاندا  لە  ئێرانیان وەک شووتی  و  خستەوە 
دابەش کرد. ئەوە لە دۆخێکدا بوو کە پێشتر یەک 
سەربازی ڕەزا شا دەیتوانی هەرچی پێی خۆشە 

بە خەڵکی بکات، بە تایبەتی لە کوردستان.
هەمان  هەر  قەزاقیش  ڕەزا  کوڕی  حەمەڕەزای 
ڕێچکەی بابی گرتە بەر. لە نێوخۆ دیکتاتۆرێک بوو 
دڕندە. ساواکێکی دروست کردبوو  کە کوشتنی 
خەڵکی بەلاوە وەک خواردنەوەی ئاو بوو، بەڵام 
زەلیل،  و  دامـــاو  دەروەدا  وڵاتــانــی  بــەرانــبــەر  لــە 
یەکەمین مەترسیدا، نەک جارێک و  لە  بەجورێک 
دووجار، چەندین جار ئێرانی بە بنەماڵەوە بەجێ 

دەهێشت، هەتا دواجار بۆ هەمیشە هەڵات. 
خونکاری  تەختی  لــەســەر  مــحــەمــمــەدڕەزاشــا 
و  دەکــرد  لێ  هەڕەشەیان  بیانییەکان  دیپلوماتە 
ئەوەی پێیان خۆش با بە سەریاندا دەسەپاند. ئەو 

جێژنی ٢٥٠٠ ساڵەی شاهەنشایی بەڕێوە برد بۆ 
بڵێ ٢٥٠٠ساڵە بە شکۆوە حوکم دەکەن،  ئەوەی 
لە کاتێکدا لە ئاوارەیی و بێ وڵاتیدا دەوروبەری 
بوو جەستەی مردووی  میتر خاک  بــەدوای دوو 
تێدا بشارنەوە. لە کاتێکدا پێشتر ساواکی حەمەڕەزا 
ئێرانی پان وبەرینی بۆ خەڵک کردبووە زیندانێکی 

دوو میتری.
کارەساتی  هەر  بوارەدا  لەو  ئیسلامی  کۆماری 
خوڵقاندوە. ئەوان کە بە ناوی سەربەخۆیی ئێرانەوە 
ــرەوە گوماشتە و  ژێ لە  بە دووڕوویــیــەوە  هاتن، 
"ماموری" ئەم وڵات و ئەو وڵات بوون، بە جورێک 
بۆ  نامەی  ئایدیالیان  خومەینیی  پێشدا  لە  جارێ 
ئەمریکا دەنارد کە من دژی بەرژەوەندیی ئێوە نیم 
بەڵام لە سەرەوەش هاواری مردن بۆ ئەمریکایان 
هەر  دەدا،  فریو  پێ  خەڵکیان  و  دەکــردەوە  بەرز 
تێرۆر و  بە  نێوخۆ  لە  ئیسلامی کە  ئەو کۆماری 
سەرکوت توانیویەتی هەتا ئێستا خۆی ڕاگرێ لە 
دەرەوەش بە فرۆشتنی ئێران بە چین و ڕووسیە 
درێژ  خــۆی  تەمەنی  دەیــهــەوێ  دیکە  وڵاتــانــی  و 
ڕۆژانە  ئیسلامییەی  کۆماری  ئەو  هەر  بکاتەوە. 
کۆڵبەران لە سەر سنورەکان دەداتە بەر دەستڕێژ، 
بەرانبەر  لە  خۆشی  خەوی  ژوری  ناتوانێ  بەڵام 

فیشەکی بێگانەدا بپارێزێ.
ئۆپۆزیسیۆنی  و  ئێران  خەڵکی  بڵێین  ماوەتەوە 
و  سەرکەوتوو  خەباتێکی  بە  ڕێژیم  ڕاستەقینەی 
ئیرادەی یەکگری زۆر ئاسان دەتوانن بەسەر ئەو 
پاڵەوان فس فسەدا سەر بکەن و دوای ڕووخانیشێ 
و  دەبێتەوە  ڕوون  لایــەک  هەموو  بۆ  ئاسانی  بە 
ئاوا  ڕێژیمەی  ئەو  بوو  ئەوە  کە  پرسیار  دەبێتە 

خەڵکی دەتوقاند  و بانگەشەی بەهێزیی دەکرد؟!
***

ئەلبورز ڕوویین تەن

         1٥ی گەلاوێژی  1٤٠3  _ ٥ی ئاگوستی ٢٠٢٤

چەند بڕگەیەك لە 79 ساڵ خەباتی پڕ لە شانازی

ــی  ــزب ــی "حــی ــ ــ ــەزران ــ ــ دام
لە  كوردستان"،  دێموكراتی 
تەشكیلاتی  بناعەی  ســەر 
كـــۆمـــەڵـــەی "ژكــــــــاف" بــە 
و  ــازی  ق پێشەوا  هیممەتی 
ــە ڕوونــاكــبــیــر  كــۆمــەلــێــك ل
ــورد،  ــازادیــخــوازانــی ك و ئ
گـــــەلاویـــــژی  ٢٥ی  لـــــە 
خاڵێكی  هەتاویدا،  ١٣٢٤ی 
وەرچەرخان بوو لە مێژوویی خەباتی سیاسی و 
ڕۆژهەڵاتی  و  گشتی  بە  كورد  گەلی  نەتەوایەتی 
كوردستان بە تایبەت و سەرەتایەك بوو لە پێكهێنانی 
لەو  مودێرندا.  و  پێشكەوتوو  سیاسی،  حیزبیكی 
ڕۆژەوە حیزبی دێموکرات وەك حیزبیكی سیاسی 
_ نەتەوەیی و دێموكراتیك هاتە گوڕپانی خەبات 
و تێكۆشانەوە و خۆی وەك نوێنەری تێکڕای چین 
كوردستان  ڕۆژهەڵاتی  كۆمەڵگەی  توێژەكانی  و 
نێو  لە  دێموكرات  حیزبی  ڕووەوە  لەم  ڕاگەیاند. 
ڕووداوە سیاسییە گرنگ و چارەنووسسازەكانی 
مێژوویی سیاسیی هاوچەرخی كوردستاندا، ڕۆڵی 
دیاری هەبووە و وەك حیزبیكی خاوەن هەڵویستی 
نەتەوەیی  جــووڵانــەوەی  پێشەنگی  جــەمــاوەری، 
هەروەها  بووە.  كوردستان  ڕۆژهەڵاتی  لە  كورد 
دێموكراتی  حیزبی  هەڵویستەكانی  و  سیاسەت 
بە چارەسەركردنی  ئیران سەبارەت  كوردستانی 
كورد  نەتەوەیەتییەكانی  و  سیاسی  مافە  پرسی 
بە گشتی و ڕۆژهەڵاتی كوردستان بە تایبەت، لە 
مێژوویی سیاسی خەباتی ڕەوادا، بۆ دابینكردنی 
و  تایبەت  بایەخی  نەتەوایەتی،  و  سیاسی  مافی 

گرنگیی خۆی هەیە.
بڕگەی  هێندیك  بە  ئاماژە  كورتی  بە  لێرەدا   
گرینگی مێژوویی-سیاسی و پڕ لە سەروەریی و 

شانازی حیزبی دێموكرات دەكەم:
خاڵێكی  بە  كوردستان،  كۆماری  دامەزرانی   -
ــە مــێــژوویــی خــەبــاتــی سیاسی  وەرچـــەرخـــان ل
سیاسی  مێژوویی  لــە  و  گشتی  بــە  كــوردســتــان 
بەتایبەتی  ئێراندا  كوردستانی  دێموكراتی  حیزبی 
دادەنرێت. چونكە دامەزرانی كۆماری كوردستان، 
لە هه ڵومه رجێكی مێژوویی، سیاسی و كۆمه ڵایه تی 
ــه  هــه ر چــوار  نـــه تـــه وه ی كـــورددا بــوو. چونكه  ل
پارچه ی كوردستان نه ته وه ی كورد ڕووبه ڕووی 
ئاسیمیلاسیۆن ببۆوه . ڕاگه یاندنی ده وڵه ت_نه ته وه  
له  لایه ن ڕه زاشا و كه ماڵ ئاتاتۆركه وه  كه  هه وڵی 
یه كده ست كردنی ئه و وڵاتانه  له  پێناو دروست كردنی 
نه ته وه ی  ده  دا،  نه ته وه یان  یه ك  و  ــه ت  ده وڵ یه ك 
كه   ــه وه وه  ،  ــدن ــوان ت ته نگانه ی  خستبووه   ــوردی  ك
له  پێناو  و   تواندنه وه  بۆ  په رچه كرداری  ــووا  ده ب
له   هەبا.  خۆیدا  نه ته وه یی  شوناسی  له   به رگری 
وه ها بارودۆخێكدا، ڕاگه یاندنی كۆماری كوردستان 
باشترین وەڵام بوو بۆ به رپەرچدانه وه ی توانه وه ی 
نه ته وه ی كورد. بۆیه كۆماری كوردستان بوو به  
ڕووخانیشی  و  هه ره سهێنان  پاش  كه    هۆكاریك 
هه ر  لــه   كـــوردى  ناسیۆناڵیزمی  نــوێ  فۆرمێكی 
پارت  دامه زراندنی  به   كوردستان  پارچه ی  چوار 
بــه گــوێــره ی  ــرن،  ــودێ م ــكــخــراوه ی سیاسی  ڕێ و 
له   كام  هه ر  سیاسی  و  كۆمه ڵایه تی  هه ڵومه رجی 

پارچه كان په ره  بستێنن.

- پاش هەرەسهێنانی كۆماری كوردستان و لە 
سێدارەدرانی سەركۆمار و هاوڕییانی و گرتن و 
زیندانی كردنی سەدان كەس لە ئەندامانی حیزبی 
دێموكرات و نفوزی ساواك لە تەشكیلاتی حیزبی 
لە  كوردستان،  دێموكراتی  حیزبی  ئێران،  تودەی 
١٣٣٤ی  ساڵی  لە  خۆیدا  كۆنفرانسی  یەكەمین 
هەتاویدا لە گوندیكی نزیك مەهاباد، بە هیممەت و 
تێكۆشانی كادرە لاوەكانی و لەژێر ڕێنوینی كادر 
لاو "عەبدولرەحمان قاسملوو"، پیوەندی تەشكیلاتی 
خۆی لە گەڵ حیزبی تودەی ئێران پچراند. پاشان 
كوردستان  ڕۆژهــەڵاتــی  لە  خــۆی  چالاكییەكانی 
ڕۆژنامەی  سەرلەنوێ  هەروەها  خستەوە.  ڕێك 

كوردستانی بە چاپ گەیاندەوە.

لــە شانازیی  ــەریــن و جــووڵانــەوەی پــڕ  - ڕاپ
بە  هەتاوی   ١٣٤٦-١٣٤٧ ساڵەكانی  چەكدارانەی 
دژی ڕێژیمی حەمەڕەزاشای پەهلەوی لە بەشێك 
بڕگەیەكی  كوردستان  ڕۆژهەڵاتی  جوغرافیای  لە 
ڕاپەرینە  و  ئەو جوڵانەوە  قوناغەیە.  ئەو  زیڕینی 
 ١٨ بە  نزیك  شۆڕشگیرانەیە  و  چارەنووسساز 
چارەنووسسازە  شــۆڕشــە  ئــەو  خایاند.  مانگی 
و  پێشمەرگە  و  كـــادر  ــان  دەیـ شەهیدكرانی  بــە 
ــەوخــۆی  ــری ڕاســت ــەم ــە ئ ــبـــەری، ب ــدامــی ڕێـ ــەن ئ
ئێرانەوە  شای  ئەڕتەشی  لەلایەن  شا  حەمەرەزا 
دامركایەوە. سەرهەڵدانی جووڵانەوەی چەكدارانە 
ــورد بە  و شــۆڕشــگــێــڕانــەی ڕۆڵــەكــانــی گــەلــی كـ
لــە دژی  كــە  ــمــوكــرات،  دێ ڕێــبــەرایــەتــیــی حیزبی 
ــوو، ئەو  دەســەڵاتــی ســـەرەڕۆی حــەمــەڕەزاشــا ب
ــە یــەكــەم ڕاپــەریــنــی بـــەكـــردەوە لە  ــەوەی جــووڵان
هەتاوی  ١٣٣٢ی  گەلاویژی  ٢٨ی  كودیتای  پاش 
دەسەڵاتداریی  دژی  لە  ئیران  و  كوردستان  لە 
حەمەڕەزاشادا  ئارامی  دوورگــەی  و  سەرەڕۆیی 
بوو. هەر بۆیە ئەو جووڵانەوە چەكدارییە لەلایەك 

بڕگەیەكی زیڕین لە مێژوویی پڕ لە شانازیی حیزبی 
دێموكراتی كوردستانی ئێرانە و لە لایەكی دیكەوە ئەو 
جوڵانەوە چەكدارییە بڕگەیەكی پڕشنگداریی مێژوویی 
نەتەوەی كورد لە ڕۆژهەڵاتی كوردستانە كە ڕابردوو 
گەلی  دێموكراتیكی  و  نەتەوایەتی  خەباتی  ئیستای  و 
كوردی لە ڕۆژهەڵاتی كوردستان پێكەوە گرێدەداتەوە

- گەڕانەوەی دوكتور عەبدولڕحمان قاسملوویە لە 
ساڵی ١٣٤٩ هەتاوی )١٩٧٠ی زایینی( بۆ كوردستانی 
ــاشــوورە. پــاش گــەڕانــەوەی دوكــتــور قاسملوو بۆ  ب
ــدەوەی  ــووژانـ ــە مــەبــەســتــی بـ ــراق ب كــوردســتــانــی عــی
قــەوارەی  داڕشتنی  و  دێموكرات  حیزبی  تەشكیلاتی 
حیزب، حیزبی دێموكراتی كوردستانی ئێران بۆ یەكەم 
كۆنگرەی  لە  پاشان  و  سێهەم  كۆنفرانسی  لە  جــار 
ئەساسنامەی  و  بەرنامە  خــاوەن  بە  بــوو  سێهەمدا، 
خاڵێكی  بــە  كــە  ــرن،  ــودێ م و  پێشكەوتوو  حیزبیكی 
نەتەوایەتی  و  سیاسی  خەباتی  مێژووی  لە  مێژوویی 

حیزبی دێموكراتی كوردستانی ئێران دادەنرێت. 
شەهید دوكتور قاسملوو وەك ڕێبەر و سكرتیری 
ــاوەڕە بــوو كە  ــ ــمــوكــرات، لــە ســەر ئــەو ب حیزبی دێ
جووڵانەوەی کورد دوو ئەرکی گرینگی دەکەوێتە سەر 

شان كە بریتین لە:
یــەکــەم: جـــووڵانـــەوەی كـــورد دەبـــێ خـــۆی وەک 
فاکتۆرێکی سەربەخۆ نیشان بدات. واتا هەموو دونیا 
بببینێ و قەبووڵ بکا كە جووڵانەوەی کورد لە ئێراندا 
هیچ  بە  پەیوەندی  و  سەربەخۆیە  جووڵانەوەیەکی 
پرسی  پێویستە  دووهــەم:  نییە.  دەرەكییەوە  لایەنێكی 
جیهانی.  و  نێونەتەوەیی  ڕۆژەڤــێــکــی  بکرێتە  کــورد 
هەروەها شەهید دوكتور قاسملوو لایەنگری ئاشتی و 
دێموكراسی بوو و هەوڵیدەدا كە پرسی كورد لە ئێرانی 
پاش شۆڕشی گەلانی ئێران بە ئاشتی و لە چوارچێوەی 
دێموكراسیدا چارەسەر بكرێت. بەڵام چونكە ڕێژیمی 
خومەینی لە ئاشتی و دێموكراسی دەترسا و فەلسەفەی 
ڕێژێمەكەی لەسەر شەڕ و ئاژاوەنانەوە بونیاد نراوە، 
هەرگیز ئامادە نەبووە پرسی سیاسی نەتەوەی كورد 
دێموكراسیییەوە  ئاشتی و  لە ڕێگای  ئێران  و گەلانی 

چارەسەر بكات. 

- پاش ڕووخانی ڕێژیمی حەمەڕەزاشای پەهلەوی لە 
ساڵی ١٣٥٧ی هەتاویدا، حیزبی دیموكراتی كوردستانی 
سیاسیی  خەباتی  دیكەی  قوناغێكی  نایە  پێی  ئێران 
ــازە بە دەســەڵات  ت لە ســەردەمــی ڕێژیمی  خــۆیــەوە. 
ڕۆژهــەڵاتــی  هــەلــومــەرجــی  خومەینیدا،  گەیشتووی 
بــە ســەردا  بنەڕەتیی  ئــیــران گــۆڕانــی  كــوردســتــان و 
لەگەڵ  دێموكرات  حیزبی  خەباتی  نوێ  قوناغی  هات. 
ڕێژیمی  نەناسراوی  و  ئەزموون نەكراو  سیستەمێكی 
گەلی  نەتەوایەتییەكان  مافە  وەدیهێنانی  بۆ  خومەینی، 
دێموكراتی  حیزبی  بارودۆخێكدا  وەها  لە  بوو.  كورد 
ژیانی  و  نهینی  خەباتی  ســال   ٣٢ پــاش  كــوردســتــان 
ئاوارەیی سەر لە نوێ خەباتی ئاشكری خۆی لە متینگی 
١٠٠هەزار كەسیی ١١ی ڕەشەممەی ١٣٥٧ی هەتاوی 
لە شاری مەهاباد ڕاگەیاند. ڕۆژهەڵاتی كوردستان بۆ 
یەكەم جار پاش ڕووخانی كۆماری كوردستان تامی 
ئازادیی ڕاستەقینەی دەچێشت و دەسەڵاتی ناوەندی بە 
سەرەوەی نەبوو. بەڵام بەداخەوە پاش بێ ئاكام بوونی 
كورد  گەلی  نوێنەرایەتی  هەیئەتی  نێوان  وتــووێــژی 
كۆماری  گەیشتووی  دەســـەڵات  بە  ــازە  ت ڕێژیمی  و 
ئیسلامی، ڕێژیمی خومەینی بریاری دا كێشەی كورد 
ئابوورییەوە  گەمارۆی  و  نیزامی  هێرشی  ڕێگای  لە 
لە نەورۆزی سالی ١٣٥٨ی  یەكلا بكاتەوە. هەر بۆیە 
هەتاویدا ڕێژیمی خومەینی هێرشێكی بەربڵاوی نیزامی 
بۆ سەر شاری سنە دەستی پێ كرد. پاشان خومەینی 
بە دەركردنی فتوای جیهاد لە ٢٨ی گەلاویژی ١٣٥٨ی 
هەتاوی بە دژی گەلی موسولمانی كورد، لەشكركێشی 
ڕوڵەكانی  كوشتاری  بــۆ  ڕێــژیــم  نــەزانــی  پــاســدارانــی 
پێ  دەست  كوردستان  ڕۆژهەڵاتی  لە  كورد  نەتەوەی 

لە شێوەی  ئێستاش  تا  نابەرانبەرە  ئەو شەڕە  كە  كرد، 
جۆراوجۆردا لە ڕۆژهەڵاتی كوردستان هەر بەردەوامە. 

لە  هەر  ئەوەیە  وردبــوونــەوە  جێگای  و  گرنگ  خاڵی 
دێموكراتی  حیزبی  ئێراندا  گەلانی  شۆڕشی  سەرەتای 
قاسملوو،  ــور  ــت دوك شەهید  ــەری  ــب ڕێ بــە  كــوردســتــان 
كە  بــوو  كوردستان  و  ئێران  ئاستی  لە  حیزب  یەكەم 
بە  تاقمەكەی  و  خومەینی  پاوانخوازییەكانی  هــەوڵــە 
مەزهەبیی  دیكتاتوورییەتی  دامــەزرانــدنــی  بۆ  هەوڵێك 
وەلایەتی فەقهی لە ئیران لە قەڵەم دا. هەر بۆیە حیزبی 
دێموكرات ڕێفراندۆمی گۆڕینی سیستەم لە "پادشایی" بۆ 
دامەزراندنی "كۆماری ئیسلامی"ی بایكوت كرد. بەڵام هەر 
ئەوكات زۆر لایەنی چەپ و ماركسیزم، ئەو باوەڕەیان لا 
دروست ببوو كە خومەینی لە دژایەتیكردنی ئیمپریالیزم 
و بە تایبەت ئامریكا هەنگاو دەنێت و ئەو لایەنە چەپانە 
هەڵویستەكانی  و  سیاسەت  لە  پشتیوانییان  كــردەوە  بە 
ڕێژیمی خومەینی دەكرد. كاتێك باڵوێزخانەی ئامریكا لە 
١٣ی خەزەڵوەری ١٣٥٨ هەتاویدا لە لایەن تاقمێك بە ناو 
خوێندكارەوە دەستی بەسەر داگیرا، زۆر لایەن پشتیوانیان 
كرد.  خومەینی  پێرەوی  خوێندكارانی  حەرەكەتەی  لەو 
ڕێبەری  بە  ئێران  دێموكراتی كوردستانی  بەڵام حیزبی 
دوكتور قاسملووی نەمر ئەو كردەوەی ڕێژیمی خومەینی 
ئامریكای  باڵویزخانەی  دەسبەسەرداگرتنی  و  گرتن  بۆ 
مەحكووم كرد و بە كردەوەیەكی دژ بە یاسا و ڕیساكانی 
ئافەرینی  جێگای  بۆتە  ئیستا  كە  زانــی.  نێونەتەوەیی 
زۆربەی حیزب و ڕێكخراوە سیاسییەكانی كورد و ئێرانی 

و جهانی پیشكەوتوو. 

-له  سه رده می  جیهانی  دوو جه مسه ری   و شه ڕی  سارد 
ڕزگاریخوازی   و  خه باتی   ده نگی   كه   ڕێگایه ك  ته نیا  دا، 
مافویستیی نه ته وه ی  كوردی له  ڕۆژهه ڵاتی كوردستان،  
وه ك ڕه مزی  خۆڕاگری و مانه وه ی  شوناسی  نه ته وه یی 
گوێی  جیهان  بــه   ڕه واكــانــی  مافه   كردنی  ده ســتــه بــه ر  و 
ده گه یاند ، خه باتی  چه كداری  بوو . به ڵام حیزبی دێموكراتی 
ئه ده بیاتی  سیاسیی   و  له  گوتار  و  ئێران   كوردستانی 
وه ك  چـــه كـــداری  خــه بــاتــی   ــدا،  حــۆی هیڵەگشتییەكانی 
خستنه   گوشار  بۆ  ــردوه ،  ك لێ  چاو  خه بات  تاكتیكێكی  
ــاران، به  مه به ستی   ســه ر ده ســه ڵاتــدارانــی  بــڕیــارده ری ت
ناچاركردنیان به  هه ڵبژاردنی ڕێگای  دیالۆگ  و وتووێژ، بۆ 
چاره سه ركردنی  مافە سیاسی و   نه ته وایه تییەكانی  گه لی  
و  ئاشتی   ڕێگای  لە  كوردستاندا  ڕۆژهەڵاتی  له   كورد 
وتووێژ و چەسپاندنی  بنەماكانی  دێموكراسی لە یاسایی 
كە  ئیستاشدا  لە سەردەمی  بۆیە  بووە.  ئێراندا  بنەڕەتی 
شار  خەباتی  مــرۆڤ،  مافی  دێموكراسی،  چەمكەكانی 
تەوەر و  ڕاپەرین و شۆڕشی جەماوەری،  و  و شەقام 
ئێران  گەلانی  خواستەكانە  و  باس  سەرەكی  میحوەری 
وەك  كوردستان  و  كوردستانە  ڕۆژهــەڵاتــی  خەڵكی  و 
ئێران،  بۆتە چاو و چرا گەلانی  پێشەنگی خەباتی شار 
سەر چاوەگرتوو لە باوەڕمەندبوون و واقیعبین بوون لە 
سیاسەت و هەڵویستەكانی حیزبی دێموكراتی كوردستانی 
دێموكراسی  بە  باوەڕمەندبوون  كە  ئیستا  بووە.  ئێراندا 
و مافی مرۆڤ و خەباتی شار بۆتە فەرهەنگی خەباتی 
مافە  بۆ  ئێران،  گەلانی  نەتەوایەتی  و  ڕزگاریخوازیی 
حیزبی  كە  دەردەكەوێت  نەتەوایەتییەكانیانە،  و  سیاسی 
دێموكراتی كوردستان هەر لە كاتی دامەزرانی تا ئیستا 
و  پێشكەوتنخوازترین  واقیعبین ترین،  دووربینترین، 
مودێرنترین حیزب سەر گۆڕەپانی سیاسی كوردستان 
و ئیرانە بووە كە باوەڕی قوڵی بە خەباتی مەدەنی، شار 
و شەقام هەیە و هەبووە. هەر بۆیە ئیستاش پاش ٧٩ 
و  نەتەوایەتی  مافی  لەپێناو  تێكۆشان  و  خەبات  ســاڵ 
چوارچرا  قوتابخانەی  و  ڕێباز  دێموكراسی،  و  ئــازادی 
بەڵكوو  نەنێشتووە،  لــێ  كۆنبوونی  تــۆزی  هــەر  نــەك 
كوردستان  ئاسمانی  لە  پرشنگدار  ئەستێرەیەكی  وەك 
ڕیگای  ڕێبازی  گونجاوترین  وەك  و  دەدرەوشــێــتــەوە 
ڕزگاریخوازیی بۆ نەوەی نوێ شۆڕشی ژینا و گەیشتن 
بە مافی نەتەوایەتی گەلی كورد لە ڕۆژهەڵاتی كوردستان 

لە گوڕەپانی خەباتدا دەركەوتوە.

ناسر ساڵحی ئەسڵ

79 گەلاوێژ
وێــــــــــستگەوێــــــــــستگە

دێموکراتی  حیزبی  سیاسیی  ــژووی  ــێ م لــە 
ڕۆژی  وەک  گەلاوێژ  ٢٥ی  ئێراندا،  کوردستانی 
دامەزرانی ئەم حیزبە، گرینگییەکی تایبەتی هەیە. 
و  دێموکرات  حیزبی  بۆ  تەنیا  نــەک  ڕۆژە  ئــەم 
لایەنگرانی بەڵکوو بەگشتی وەکوو وێستگەیەکی 
ڕزگــاریــخــوازیــی  خەباتی  مــێــژووی  لــە  گرینگ 
نەتەوەی کورد لە ڕۆژهەڵاتی کوردستاندا چاوی 

لێ دەکرێت، هەر بۆیە هەموو ساڵێک لەم ڕۆژەدا 
هەوڵ دەدرێت وردبینانەتر لە ڕابردوو چاو لەو مێژووە پڕ هەوراز 
و نشێوەکەی بکرێت و بە دەرس وەرگــرن لە نسکۆ و دابڕانەکان و 
هەروەها ئەزموونە تاڵ و شیرینەکانی مێژووی ئەو حیزبە، هەوڵ بۆ 

گەشەپێدان و پێشەنگ مانەوەی بدرێت.
نەتەوەیی،  ئەزموونی  خــاوەن  حیزبێکی  وەک  دێموکرات  حیزبی 
ماوە  لەم  و  دەکات  تێپەڕ  دامەزارنی خۆی  ساڵی  ٧٩ـەمین  خەریکە 
زەمەنییەدا توانیویەتی وەک حیزبێکی هەڵقوڵاو لە ویست و داخوازی 
لە  کــارامــە  بــەجــێ، جــیــددی و  هــەنــگــاوی  کــوردســتــان،  کۆمەڵگەی 
چوارچێوەی بونیاتنانەوەی کۆمەڵگەی کوردستاندا هەڵ بگرێت. ئەم 
حیزبە، لە مێژووی خۆیدا، وێڕای کارکردن لەسەر پرسی نەتەوەیی 
لە   کــورد  نەتەوەی  چارەنووسی  بەدەستەوەگرتنی  بۆ  هەوڵدان  و 
ئەو  دیکەی  بابەتەکانی  و  پرس  لە  هیچ کات  کوردستان،  ڕۆژهەڵاتی 

کۆمەڵگەیە خافڵ نەبووە و بە بەردەوامی هەوڵی بۆ داوە. 
هاوکات لەگەڵ پرسی نەتەوەیی، پرسە جیاوازە کۆمەڵایەتییەکان، 
پرسی ژینگە، پرسی ئابووری، جوگرافیا و دێموگرافیای کوردستان، 
ئەم  کــاری  دەستووری  لە  دیکە  پرسی  بە ســەدان  و  مێژوو  پرسی 
حیزبەدا بووە و هەوڵی داوە بە گونجاندنی ئەم بابەتانە لە چوارچێوەی 
پێڕەو و پرۆگرامی خۆیدا کاریان لەسەر بکات. یەکێک لەو پرسانە کە 
لە بەرنامە و پێڕەوی حیزبی دێموکراتدا لە سەرەتای دامەزرانیەوە، 

گرینگیی پێ دراوە، پرسی ژنان بووە.
و  گرینگ  پرسێکی  هەمیشە  دێموکرات،  حیزبی  لای  ژن  پرسی 
جێی بایەخ بووە و هەر لە گەلاوێژی ١٣٢٤ی هەتاوییەوە هەتا ئێستا 
کە خەریکە ٧٩ ساڵ بەسەر دامەزرانی ئەم حیزبەدا تێدەپەڕێت، بە 

بەردەوامی هەوڵ دراوە کاری بۆ بکرێت.
مافەکانی  چوارچێوەی  لە  دێموکرات  حیزبی  تێکۆشانی  و  هەوڵ 
ژناندا، تایبەت بە قۆناغێکی دیاریکراو لە خەباتی ئەم حیزبە نەبووە، 
بەڵکوو بەرنامەیەکی درێژخایەن بووە کە تا ئێستا بەردەوام بووە و 

بێگومان بەردەوامیش دەبێ.
ئەوەی کە سەبارەت بە پرسی ژنان لەم حیزبەدا گرینگە، ئەوەیە 
کە لە هیچ قۆناغێکدا ئەم پرسە پەراوێز نەخراوە و هاوکات لەگەڵ 
و  ژنان  چەوسانەوەی  دژی  خەبات  نەتەوەیی،  پرسی  بۆ  تێکۆشان 

دابینکردنی مافەکانیان، بابەتێکی هەستیار و گرینگ بووە.
شێوازی کار و تێکۆشانی حیزبی دێموکرات لەسەر پرسی ژنان، بە 
پرۆسەیەکی درێژخایەنی مێژوویییدا تێپەڕیوە، بە جۆرێک کە دەتوانین 
بڵێین، ئەکتی شۆڕشگێرانەی ژنان لە کۆمەڵگەی ئێستای کوردستاندا، 
لەمبارەوە  دێموکرات  حیزبی  ئەرکوەخۆگریی  و  تێكۆشان  بەرهەمی 
بووە. هەر لە یەکەم هەنگاوەکانەوە حیزبی دێموکرات بە دژایەتیکردنی 
نەریتە ناشیرین و دژەژنەکان هەوڵی دا پشتیوانێکی قایم بۆ ژنان بێت 
و ئەمەش بە تێپەڕبوونی کات توانی تا ڕادەیەکی زۆر، هەستی متمانە 
بە خۆبوون بۆ خەبات دژی چەوسانەوە و هەڵاواردن لەواندا زیندوو 

بکاتەوە.
ئەوەی کە لەم چەند ساڵەی دواییدا لە ژنان بینراوە، ئاکامی ئەو 
پشتیوانییە قایمە بووە کە توانیویەتی ژنان بێنێتەوە گۆڕەپانی خەباتەوە 
و بیانکات بە پێشەنگی خەباتەکە. ئەڵبەت نابێ ئەوەمان لە بیر بچێ کە 
لە پاڵ ئەم پشتیوانییەدا، خودی ژنانیش هەوڵیان داوە لە ژێردەستەیی 
هەنگاونان  و  قۆناغەکانی خوێندن  بڕینی  و  بە خوێندن  و  دەر  بێنە 
لە بازنەی کۆمەڵایەتی و ئابووری، سەربەخۆییەک بەدەست بێنن و 
وەرگرتنی  بۆ  مەیدان  هاتنە  و  بکەنەوە  پێناسە  مرۆڤ خۆیان  وەک 

مافەکانیان بە ئەرکی خۆیان بزانن.
لە دوو ساڵی ڕابردوودا و لە چوارچێوەی شۆڕشی ژینادا، ئەکتی 
خەباتکارانەی ژنان، بەشێکی زۆری پێوەندیی بەو متمانەبەخشینەوە 
دێموکراتدا  حیزبی  گوتاری  و  بەرنامەی  چوارچێوەی  لە  کە  هەبوو 
پێناسی بۆ کرا، هەروا کە حیزبی دێموکرات باسی لە ئازادیی ژنان و 
پێشەنگایەتیی خۆدی ژنان بۆ چارەسەرکردنی پرسە پێوەندیدارەکان 
گۆڕەپانی  ئەکتەری  سەرەکیترین  بە  ئەوانی  و  دەکــرد  خۆیان  بە 
خەبات دژ بە چەوسانەوەی ڕەگەزی دەزانی، ژنانیش بەرەوپیری ئەم 
ڕوانینەوە چوون و بە خۆ تەیارکردنی دووبارە بە زانست و تێگەیشتن 
و بە خوێندنەوەی دروست لە پێگەی خۆیان وەک بەشێکی بەرچاو لە 

کۆمەڵگە، پێگەی ڕاستەقینەی خۆیان دۆزییەوە.
ئێستا کە ٧٩ ساڵ بەسەر دامەزارنی حیزبی دێموکرات وەک حیزبی 
پێشەنگ لە ڕۆژهەڵاتی کوردستاندا تێدەپەڕێت، نابێ لەبیرمان بچێت 
کە هەر لە چوارچێوەی ئەم حیزبەدا ژنان هاوتەریب لەگەڵ خەبات بۆ 
بەدەستهێنانی مافی خۆیان، خەبات بۆ نەتەوەشیان بە ئەرکی خۆیان 
زانیوە و لەم ڕێگایەدا قورسترین نرخەکانیان داوە. ٧٩ گەلاوێژە کە 
ژنان لە چوارچێوەی حیزبی دێموکراتدا ئاڵاهەڵگری خەباتی نەتەوەیی 
و خەباتی ڕەگەزین و بە ئیلهاموەرگرتن لە وتە و ئاکاری ڕێبەران و 
بە پشتبەستن بە بەرنامە و پرۆگرامی ئەم حیزبە لەم چوارچێوەیەدا 

هەنگاو هەڵدەگرن.
دوکتور قاسملووی نەمر لە کۆبوونەوەیەکدا هاوکات لەگەڵ باسکردن 
ئەگەری  لە  کە  دەکاتەوە  ئــەوە  لەسەر  جەخت  ژنــان  پرسی  لەسەر 
نەتەوەییشتماندا، هەوڵەکانی ژنان بۆ دەستخستنی  دابینبوونی مافی 
مافەکانیان هەر دەبێ بەردەوام بێ، هەر بۆیە نەک تەنیا بە گەڕانەوە 
بۆ ئەم ٧٩ ساڵە بەڵکوو، بە تێگەیشتن لە خەبات و تێكۆشانی ژنانی 
کۆمەڵگەی  بە  سەبارەت  دروســت  خوێندنەوەی  و  جیهان  پێشەنگی 
کوردستان و بەستێنی خەبات، دەبێ هەنگاوەکان بۆ دەستەبەرکردنی 
مافی ژنان بەردەوام بێت و ئەم ئەرکە، بەبێ جیاوازی دەبێ ئەرکی 

قورسی سەر شانی هەموو تاکە ئازادیخوازەکانی کوردستان بێت.  

ئاسۆ مینبەری

قاسملوو

لە  ئێران  گەلانی  شۆڕشی  سەرکەوتنی  بە 
دێموکراتی  حیزبی   ،١٣٥٧ ڕێــبــەنــدانــی  ٢٢ی 
کوردستان پاش ٣٠ ساڵ خەبات و تێکۆشانی 
نهینی، لە ڕۆژی ١١ی ڕەشەممەی ساڵی ١٣٥٧دا 
لایەن  لە  چالاکییەکانی  و  کــار  ئاشکرابوونی 
دوکتور قاسملووی مەزنەوە لە متینگێکی گەورە 
لە شاری مهاباد ڕاگەیەندرا. بە دوای ئەم متینگە 
گەورە و گرینگەدا حیزبی دێموکرات بە ڕێبەریی 
تۆکمەی  بەرنامەیەکی  بە  و  قاسملوو  دوکتور 
شارەکانی  زۆربــەی  لە  نیزامی  و  تەشکیلاتی 
لەنێو  ڕێکخستنی سیاسی  کوردستان خەریکی 
پێشمەرگە  هــێــزی  ڕێکخستنەوەی  خــەڵــکــدا، 
بوو.  حیزبییەکان  ڕێکخراوە  دامــەزرانــدنــی  و 
دەشتوانم بڵێم لە ماوەیەکی کورتدا لە زۆربەی 
ڕێکخراوە  کوردستان  شارەکانی  زۆری  هەرە 
لە  نــوێ  و وەرزێــکــی  بــووژانــەوە  حیزبییەکان 
کار و تێکۆشانی حیزبی و سیاسی دەستی پێ 

کردبوو.
سەروبەندەدا  لــەو  هــەر  لەبیرمە  چــاک  زۆر 
ــەک لە  ــ ــارەی ــ ــور قــاســمــلــوو لـــەگـــەڵ ژم ــتـ دوکـ
هاوڕێیانی پێشمەرگە کە چەند خاتوونێکیشیان 
لەگەڵ بوو، و ڕێکخراوەکانی حیزبیان لە شارە 
جۆراوجۆرەکانی کوردستان بەسەر دەکردەوە؛ 
هــاتــنــە شــنــۆ. ئێمە هــەمــوومــان بــەگــشــتــی  لە 
قاسملوو  دوکتور  دیتنی  تامەزرۆی  ڕادەبــەدەر 

لە نزیکەوە بووین. 
بەهەیبەتەوە  ــەزن  مـ قــاســمــلــووی  ــور  ــت دوک
گەیشتە جێ و لەلایەن خەڵک و پێشمەرگەکانی 
گەرمی  پێشوازییەکی  ئــەوکــات  "کێلەشین"ی 
کچانیشەوە  گرووپی  ئێمەی  لەلایەن  کــرا.  لێ 
سروودێک بە ناوی "پێشمەرگەی کوردستانین"  
ئامادە کرا بوو کە لە سەرەتای بەرنامەکەدا بۆ 
کرد.  پێشکەشمان  دوکتور  کاک  بەخێرهێنانی 
دوکتور قاسملوو لەو کۆبوونەوەیەدا کە چاوی 
زۆر  کـــەوت،  ژن  پێشمەرگەی  ژمــارەیــەک  بە 
ژنان  ئێمە  لەوەیکە  خۆشحاڵ  بــوو.  خۆشحاڵ 
گەیشتووین  هەستە  و  شعوورە  و  دەرک  بەو 
بۆ  و  بین  مەیداندا  لە  مافەکانمان  ستاندنی  بۆ 
لەدەستی  چاومان  هەر  مافەکانمان  وەرگرتنی 
کە  لێو  ســەر  کەوتبووە  بــزەی  نەبێت.  پیاوان 
دەیدی ژنانی شاری شنۆ باوەڕیان بەوە هێناوە 
کردنی  دەستەبەر  بۆ  یــەک  وەک  پیاو  و  ژن 
پێویستە  گەلەکەیان  نەتەوەیی  و  مافەئینسانی 
حزووری مەیدانی و بەکردەوەیان هەبێت. هەر 
ڕەزامەندیی  دیــت،  ژنانی  ئێمە  ڕیــزی  کە  بۆیە 
ئافەرین  ئافەرین!  فەرمووی:  و  دەربــڕی  خۆی 

سەر دەکەوین... .

ئەمن یەک لەو ژنانە بووم کە قسەی لەگەڵ کردم. 
فەرمووی: حیزب لە هەوڵ دایە بۆ ژنان ڕێکخراوی 
دابمەزرێنێ.  کوردستان  سەرانسەری  لە  تایبەت 
ــدەن  ــی شــنــۆ لـــەو بـــــوارەدا هـــەوڵ ب ــان ــوەش ژن ــێ ئ
کێشەکانتان  و  هەبێ  خۆتان  تایبەتیی  ڕێکخراوێکی 
لەو ڕێکخراوەدا بێننە گۆرێ و کارەکان بەڕێکخراو 
بەرپرسی  لەگەڵ  قاسملوو هەروەها  بکەن. دوکتور 
و  کرد  قسەی  شنۆ  ئەوکاتی  شارستانی  کۆمیتەی 
پێشنیاری ڕێکخراوی یەکیەتیی ژنانی دا و فەرمووی: 
و  دێــمــوکــرات  حیزبی  پەنا  لــە  ــان سەربەخۆ  ژن بــا 
ڕێکخراوەکانی و لەژێر ڕێنوێنی و یارمەتی کۆمێتەی 
شارستاندا، لەو ڕێکخراوەیەدا کار و چالاکی بکەن. 
ڕێنوێنی  هێندێک  وردبینییەوە  و  ژیــری  بە  ــر  دوات
کردین و هانی داین، لەگەڵ ئەوەشدا لێو بەبەزە و 
بە شۆخی و جەفەنگ فەرمووی: دەبێ ئێوە ژنان بە 
لە  و  کەون  پیاوەکان  وەپێش  و چالاکیەکانتان  کار 

داهاتوودا ڕێبەریی ئەو حیزبە وەئەستۆ بگرن. 
ئێمە بەو قسانەی دوکتور قاسملوو و پێشنیاری 
گەلێک  ژنـــان  تایبەتی  ڕێــکــخــراوی  ــی  ــدن ــەزران دام
خۆشحاڵ و دڵگەرم و ڕازی بووین. دیار بوو کاک 
پیاو  یەکسانیی ژن و  بە  باوەڕێکی قووڵی  دوکتور 
هەبوو.  کۆمەڵگەدا  لە  ژن  کێشەی  چــارەســەری  و 
کــورد چەندە دەچەوسێتەوە و  ژنــی  دەیــزانــی  ئــەو 
بە  پێویستی  و  بێ پشتیوانە  و  بــێ دەرەتــان  چەندە 

پشتیوانییەکی قایم و پێگەیشتن و تێگەیشتن هەیە. 
باش لەبیرمە دوکتور قاسملوو فەرمووی: هێندێک 
لە کۆمەڵی کــوردەواریــدا هەن کە  ــاردەی ناحەز  دی
لــە دواکــەوتــوویــیــدا هێشتۆتەوە و  ژنــانــی کـــوردی 
ژن  پێشمەرگەی  ئێوە  کراوە.  لێ  زۆریان  زوڵمێکی 
دەبێ بەدژی ئەو ستەمانەی بە هاورەگەزەکانتانەوە 
ڕەوا دەبینرێ بوەستنەوە و بە کار و چالاکیەکانتان 
بەرپەرچی ئەو نەریتە ناحەز و دزێوانە لە کۆمەڵی 
ــوارەدا  ب لــەو  بــدەنــەوە. مەشترسێن،  ــدا  ــوردەواری ک
حیزبی دێموکرات لەگەڵتانە و لە پشتتان ڕاوەستاوە. 
هەروەها زۆر چاک لە بیرمە هەر ئەوکات کچێک لە 
بەرخوێن  بە  داب ونەریتی کۆن  بەگوێرەی  شنۆ کە 
لای  هێنایە  کــۆمــەڵایــەتــی  سکاڵایەکی  و  ــوو،  ــ دراب
دوکتور قاسملوو و دوکتور قاسملووش بە کۆمیتەی 
خاتوونە  ئەو  گرفتی  دەبێ  کە  ڕاگەیاند  شارستانی 

چارەسەر بکەن.
کۆنگرەی ٤ی حیزب لە ڕێکەوتی ٣٠ی ڕێبەندانی 
و  ــازاد  ــ ئ ەواوی  ــە  ب کــەشــوهــەوایــەکــی  ــە  ل  ١٣٥٨
دێمۆکراتیکدا بە بەشداریی ژمارەیەکی زۆر کەسایەتی 
و ژنان و چین و تووێژەکانی خەڵکی کوردستان لە 
سینەما ئۆمێدی مەهاباد گیرا. لە ڕاستیدا ئەوە یەکەم 
کۆنگرەی دوای ئاشکرابوونی کار و چالاکی حیزبی 
دێموکرات بوو، و لەم کۆنگرەیەدا ژنانیش بە ئەندامی 

ناوەندی  کۆمیتەی  ڕاوێژکاری  و  ناوەندی  کۆمیتەی 
کە  خست  دەری  کۆنگرە  ئاکامەکانی  هەڵبژێردران. 
دیار  قاسملوو  د.  بۆچوونەکانی  ڕووناکایی  لەژێر 
بوو هەوڵ دەدری ژنان پاڵپشتی بکرێن و خۆیان لە 
ناوەندەکانی بڕیار و جێبەجیکردندا بدۆزنەوە. بەڕاستی 
کاک دوکتور پێی خۆش بوو هەر کار و چالاکییەکدا 
دەست وپەنجەی ژنانی پێوە دیار بێ و ژنان لە هەموو 

کایە سیاسی و کۆمەڵایەتییەکاندا بەشدار بن.
ــاوی،  هــەت پــووشــپــەڕی ســاڵــی ١٣٥٨ی  لــەبــیــرمــە 
لە  بەشداری  بۆ  کرا  شارستانەکان  کۆمیتە  لە  داوا 
سیاسیی  دەورەی  یەکەم  -کە  سیاسی  دەورەیــەکــی 
حیزبی دێمۆکرات پاش ئاشکرابوونی بوو- ژمارەیەک 
بناسێنن،  حیزب  تەشکیلاتی  ناوەندی  بە  پێشمەرگە 
ژنیش  پێشمەرگەی  کــرابــوو  تەئکیدش  و  تەوسییە 
بە تەشکیلاتی  پیاو  ئەمن و دوو هاورێی  بێ.  لەگەڵ 
دەورە سیاسییە  ئەم  بەشداری  و  ناسێندراین  حیزب 
چوار  من  بێجگەلە  بــوویــن.  مەهاباد  "خــڕەجــۆ"ی  لە 
بوون.  بەشدار  سیاسییەدا  دەورە  لەو  دیکەش  کچی 
دڵخوازی  سیاسیدا  دەورەی  لە  ژن  پێنج  بەشداری 
دوکتور قاسملوو نەبوو، ئەو پێی خۆش بوو ژمارەی 

ژنانی بەشدار زۆر لەوەندە زیاتر بان. 
دوکتور قاسملوو بۆ خۆی یەکێک لە مامۆستاکانی 
سیاسییە:  دەورە  ئەو  مامۆستاکانی  بــوو.  ــە  دەورەک
مامۆستا  شەرەفکەندی،  دوکتور  قاسملوو،  دوکتور 
عــەبــدوڵڵا حـــەســـەن زادە، کــاک جەلیل گــادانــی، کاک 
بــوون.  مــەدەنــی  کــاک حوسێن  حەسەن شــەرەفــی و 
هەموو کارەکانی ئەم دەورەیە بەگرووپ و بەکۆمەڵ 
و  شوشتن  جلوبەرگ  پاک وخاوینی،  لە  دەمانکردن. 
ئاشپەزی کردن و قاپ وقاچاغ ڕا بگرە هەتا دەگەیەشتنە 
کاری پاسەوانی و پارێزگاری. هەرکام لەو گروپانەش 
ژنێکی تێدا بوو. ڕۆژانە بە کار و بەشداری لە کلاس و 
شەوانەش لە دەوری یەک دەست دەکرا بە هەڵپەرین و 
گەڕەلاوژە. زۆر چاک لەبیرمە کاک دوکتور قاسملوو 
کەسانەی  ئــەو  گوتنی  گــۆرانــی  بۆ  ڕێگا  ئـــەوەی  بۆ 
شەرمیان دەکرد خۆش بکات، بۆخۆی دەستی کرد بە 
گۆرانی کوتن و گۆرانیی "کراس زەردێ"ی مامۆستا 
تاهیر تۆفیقی  گوتەوە. بەشدارانی دەورە هەم پێیان 
سەیر بوو، هەم شاگەشکە ببون کە د. قاسملوو بەو 
هەیبەتەوە چەندە خۆماڵی، سادە و خاکەڕا بوو. ئەو 
و  جــوان  ئەوەندە  قاسملوو  دوکتور  هەڵسوکەوتەی 

بەرز بوو قەت لە بیرمان ناچێ.
دیکەی  پێبوونی  باوەر  و  بەرجەستە  نموونەیەکی 
دوکتور قاسملوو بە ژن و هەروەها ئاوڕدانەوە لە ژنان 
و گرینگیدان بە وجوودی ژنان لە ڕێبەرایەتی حیزبی 
دێمۆکراتدا بوو. کاتیک حیزبی دێموکراتی کوردستانی 
ئێران بەفرانباری ساڵی ١٣٦٦ی هەتاوی کۆنگرەی ٨ی 
خۆی بە بەشداریی دەیان کادر و پێشمەرگە لە شاری 
سلیمانی )باشووری کوردستان( گرت، لەو کۆنگرەیە 
بــووم.  من  بــوو  کۆنگرە  بــەشــداری  کە  ژنێک  تەنیا  ا 
بۆ هەر من؟ ئەوەش بە هۆی ئەوەوە بوو حیزب لە 
بارودۆخێکی نالەباردا لە تاراوگە و دوور لە مەیدانی 
هەلومەرجێکی  لە  و  خۆی  تێکۆشانەکەی  و  خەبات 
زۆر ناخۆشدا دەژیا. لە بەر دووری و سەختیی ڕێگا 
کەمتر  ژنان  ژیان  دیکەی  سەرەکی  هۆی  هێندێک  و 
جەزبی حیزب دەبوون. هەربۆیە ژمارەیەکی کەم ژن 
هەمیشە  ئاکامدا  لە  و  بــوون  بزووتنەوە  بەشداریی 
ژمارەیەکی کەم لە ژنان بەشداری کۆنگرەکان دەبوون. 
لە یەکێک لە ڕۆژەکانی بەڕێوەچوونی کۆنگرەدا شەهید 
دوکتور قاسملوو بانگی کردم و فەرمووی: پێم خۆشە 
خۆت بۆ جێگری کۆمیتەی ناوەندیی حیزب دابنێ. من 
هەم پێم خۆش بوو، هەم دەترسام. لە وەڵامی داواکەی 
دوکتور قاسملوودا کوتم: کاک دوکتوور بۆ من جارێ 
زوور زووە و لە عۆدەی ئەو ئەرک و بەرپرسایەتییە 
فێر  مەبە،  نیگەران  فــەرمــووی:  دەر.  نایەمە  قورسە 
وەسواس  من  بەداخەوە  لەگەڵتین.  ئێمەش  و  دەبیت 

بووم و دەترسام و قبووڵم نەکرد... .
دوکتور  خەونەکانی  و  هەڵسوکەوت  و  هزر  بەڵێ 
قاسملوو لە مەڕ پێگەیشتنی ژن و چارەسەر کردنی 
ئەگەر  بوو.  بەرفراوان  و  جوان  زۆر  ژن  کێشەکانی 
بارودۆخی  بێ شک  مابا  ژیاندا  لە  قاسملوو  دوکتور 
بەسەردا  ئاڵوگۆری  زیاتر  حیزبدا  لە  بەتایبەت  ژنان 
دەهات و ژنان خۆیان لە فەزا و کەشێکی کراوەتردا 
ــەوە و دەرگــایــەکــی ڕوونــاکــتــر بــە ڕوویــانــدا  ــ دەدۆزی
دەکرایەوە و زووتر پەیژەکانی پێگەیشتنیان تا لوتکە 

دەپێوا.
***

خەج مەعزووری

وەدەست هێنا  جیهان  لە  تایبەتیان  پێگەیەکی  و  جێگە  ڕاگەیاندنەکان 
و بـــوون بــە هــۆکــاری بەشێک لــە ئــاڵــوگــۆڕەکــان کــە تــا ئــەوکــات 
نەببوون. سرووشتی ئەو ڕاگەیاندنانە سەروو نەتەوەیی و نەبوونی 
پێیانی ئاسان کردووە.  لە ئێستادا دەست وێڕاگەیشتن  سنوورە کە 
بۆ  ئینتێرنێت  لە  کەڵک وەرگرتن  ــواری  ب لە  پێشرەو  نموونەیەکی 
زاپاتیسەکان  ڕاپەڕینی  بزووتنەوە کۆمەڵایەتییەکان  بەجهیانی کردنی 
نیزامییە گرژی  بە هێرشە  لە وڵامدانەوە  لە مێکزیکە. زاپاتیستەکان 
بابەتە  ئەو  بە ڕاگەیەنراوکردنی  دا  خوڵقێنەکانی حکومەت، هەوڵیان 
گوێی  بە  خۆیان  ناڕەزایەتیی  ئینتێرنێت  لە  وەرگرتنی  کەڵک  و 
جیهانیان بگەیێنن. زاپاتیستەکان زانییان کە تاقە ڕێگای سەرکەوتن 
ئامانجەکانیان وەدەستهێنانی لایەنگری و پشتیوانییە  بە  و گەیشتن 
بزووتنەوەیە،  ئەو  بوونی  ئینتێرنێتی  و   مێدیایی  بە  جیهانییەکانن. 
توندی  و  توند  تۆڵەکردنەوەی  لەبەردەم  بوو  سەرەکی  بەربەستی 
بزووتنەوەیە زوو  ئەو  نێونەتەوەیی کردنی  لە  ئینتێرنێت  حکوومەت. 
ڕۆڵی خۆی گێڕا. تۆڕی ئینتێرنێت بۆ گرووپی بچووکی زاپاتیستەکان 
پێکهێنا  نێونەتەوەیی  و  نەتەوەیی  تریبۆنێکی  مێکزیک  کۆمەڵگەی  لە 
دژایەتی  بە  زاپاتیستەکان و  لە  بە لایەنگری  و ڕای گشتی جیهانی 
بابەتی  باشتر  واتایەکی  بە  کــردەوە  کۆ  مێکزیک  حکومەتی  لەگەڵ 
دادگای  بــەردەم  هێنایە  و  کرد  جیهانی  بە  زاپاتیستەکانی  ناوچەیی 
عەڕەبیدا  بەهاری  بزووتنەوەکانی  لە  هەروەها  جیهانی.  ڕای گشتی 
ئینتێرنێت و تۆڕە کۆمەڵایەتییەکان ڕۆڵی سەرەکییان لە گەیشتنی ئەو 
بزووتنەوانە بۆ بەشوێنەکانی جیهان و بەتایبەت وڵاتانی ئوروپایی 
هەبوو. لەو ناوچەیەش ڕاگەیاندنە نوێیەکان بە دانی بەوەختی هەواڵ 
هان  وڵاتانەی  ئەو  خەڵکی  عەڕەبی،  دیکەی  وڵاتانی  بە  زانیاری  و 
دەدا کە دەتوانن دژی دیکتاتۆڕی وڵاتەکانیان ڕاپەڕن و سەرکەون. 
لە بزووتنەوەی داگیرکردنی واڵ ئێستریتیش بارودۆخ بەو شێوەیە 
بزووتنەوەیە  ئــەو  تایبەتمەندییەکانی  گرینگترین  لە  یەکێک  بــوو، 
جیهانە.  تــری  شوێنەکانی  بە  گەیشتن  و  گوازتنەوە  هەلومەرجی 
ڕەنگدانەوەی  بزووتنەوە،  جۆغەرافیایی  بواری  لە  خێرا  بــەربڵاوی 
ئینتێرنێت  تۆڕی  بوو.  ئینتێرنێت  لە   w وایرووسی  بڵاوبــوونــەوەی 
بۆ بزووتنەوەی واڵ ئێستریت لە کۆمەڵگەی ئەمریکا، ڕاگەیاندنێکی 
نەتەوەیی و نێونەتەوەیی پێک هێنا و ڕای گشتی جیهانی بە لایەنگری 
نیزامی سەرمایەداری  و  لەگەڵ حکومەت  دژایەتی  و  بزووتنەوە  لە 
مەوجود هێنایە سەرهێڵ و بە واتایەکی باشتر بابەتی بزووتنەوەی 
واڵ ئێستریتی بەجیهانی کرد و بە کێشایە بەردەم دادگای ڕای گشتی 
جیهانی. بۆیە سەروو نەتەوەیی بوون و بەسیجی جیهانی بووە بە 
کۆمەڵایەتییەکان  بزووتنەوەی  پێکهاتەکانی  سەرەکیترین  لە  یەکێک 
بەربڵاوی  پرسە  ئەو  هۆکاری  دەبێ،  بەربڵاوتر  داهاتووشدا  لە  کە 
کە  ماهوارەیی  ئینتێرنێتی  وەک  کەرەسەگەلی  لە  کەڵک وەرگرتن 
وێڕاگەیشتن  دەست  بــەردەم  لە  ئاستەنگەکان  لە  بەرچاو  بەشێکی 
بە ئینتێرنێت لەسەر ڕێ هەڵدەگرێ و ئەوەش بوار بۆ هاوئاهەنگی 
بزووتنەوە  لە  زەوی  گۆی  سەرتاسەری  لە  چالاکان  هاوکاری  و 

کۆمەڵایەتییەکان دا پێک دێنێ.

جێ- ڕێبەری ئاسۆیی
بــەراورد لەگەڵ ڕاپەڕینە گەورە و کلاسیکەکانی دونیا و بۆ   بە 
لە  غایبەکان  هۆکارە  لە  یــەک  "ڕێــبــەری"  ئیسلامی  ڕاپەڕینی  وێنە 
ڕاپەڕینی ٢٥ی ژانویە لە میسر و هەروەها شۆڕشی توونس بوو. 
حیزبی  یان  آوانگارد  ڕێبەری  توونس  و  میسر  ڕاپەڕینی  واقعدا  لە 
پێشەنگیان لە سەرووی بزووتنەوەیان نییە. لەو بزووتنەوانە ڕێبەری 
سفەتێکی بەکۆمەڵ و نادیار لە تاکی دیارە و بزووتنەوەی کۆمەڵایەتی 
بەرلەوەی لە دەوری تاکێک کۆبێتەوە بە دەور ئایدیۆلۆژییەکی تایبەت 
یان دێموکراسیخوازی بسیج و  یەکسانیخوازی، مافی مرۆڤ  وەک 
کۆ دەبنەوە. لەو ڕاپەڕینانە ڕێبەری کاریزماتیک جێگای بە ڕێبەریی 
بەکۆمەڵ دا کە زۆربەی کات لە فەزای مەجازی پێک دێ و دواتر 
کار دەکا. شۆڕشی میسر هیچ ڕێبەرییەکی نەبوو و هیچ حیزب و 
گرووپێکی تایبەتیش ڕێنیشاندەری نەبوو و ئەوە خودی خەڵک بوون 
کە لە ڕێگای ڕاگەیاندنەکانی نوێ و لە سەرووی هەموان ئینتێرنێت 
دەستیان کرد بە ڕێکخستن و بەڕێوەبەری ڕێڕەوی ناڕەزایەتییەکان 
و خۆپێشاندانەکان. یەک لە لایەنە تۆخەکانی ڕاپەڕینی میسر پێکهاتەی 
لەرزۆک و نەبوونی ڕێبەرییەکی ناسراو بوو، ئەو بزووتنەوەیە تەواو 
بۆ  لە خوارێ  ئاسۆیی و زیاتر شۆڕشێک  لە دەرەوەڕا و  خەڵکییە 

سەرێ بوو.
 ئەو بزووتنەوانە زیاتر لەوەی بەکردەوەیەکی تاکەکەسی لە ڕێگای 
یەک یان چەند کەسێکی کاریزماتیک بناسرێن، بە ڕەوتی بەکۆمەڵ 
و کاریگەری بەسیجی گرووپەکان بەشێوەی ئانلاین دەناسرێن. بۆیە 
ئەو بزووتنەوانە لە ژێر ناوی "شۆڕشە بێ ڕێبەرەکان" پێناسە دەکرێن. 
نەبوو  ڕێبەرییەکی  هیچ  ئێستریتیش  واڵ  داگیرکردنی  بزووتنەوەی 
ڕێبەری  بێ  نێونەتەوەیی.  نە  و  نەتەوەیی  نە  ناوچەیی،  ڕێبەری  نە 
کۆڵەکەیەکی سەرەکی بوو کە لە هەر قۆناغێک کەسێک هەوڵی دەدا 
ڕۆڵی سەرەکی بە دەستەوە بگرێ بەوپەڕی ئیرادە و هێز لەلایەن 
زۆربەی داگیرکەران بەڕێوە دەچوو. ئەسڵی بێ ڕێبەری لەڕاستیدا 
لەو  بوو.  کۆمەڵایەتی  بزووتنەوەی  ڕێکخستنی  بۆ  تاقیکردنەوەیەک 
بزووتنەوەیەدا کۆمەڵێک کارکردی ڕێبەری هەبوون بەڵام ئەوانەش 
کە  ــژران  دادەڕێ گشتی  ئەنجومەنێکی  لەڕێگای  ناوچەیی  بەشێوەی 
دەهێنا.  پێک  داگیرکراو کۆبوونەوەی  فەزای  لە  بەشێوەی ڕێکوپێک 
کە  هــەبــوون  خوڵقێن  هاوئاهەنگی  کــارکــردی  کۆمەڵێک  هــەروەهــا 
یارمەتیدەر بوون بۆ داڕشتنی بڕیاری بەکۆمەڵ و ئەو کارکردانەش 

لەڕێگای تۆڕەکانی ڕاوێژی بەردەوام لە ئینتێرنێت پێک دەهاتن.

 )بەشی دووهەم و کۆتایی لە ژمارەی هاتوودا بڵاو دەبێتەوە(

جیهانی نوێ، ئینترنێت و 
بزووتنەوە کۆمەڵایەتییەکان

درێژەی ل ٧

هزرە بەرزەکانی و بیرەوەرییە جوانەکانی

"باش لەبیرمە دوکتور قاسملوو فەرمووی: هێندێک دیاردەی ناحەز لە 
کۆمەڵی کوردەواریدا هەن کە ژنانی کوردی لە دواکەوتووییدا هێشتۆتەوە 
ئەو  بەدژی  دەبێ  ژن  پێشمەرگەی  ئێوە  کــراوە.  لێ  زۆریــان  زوڵمێکی  و 
کار  بە  و  بوەستنەوە  دەبینرێ  ڕەوا  هاورەگەزەکانتانەوە  بە  ستەمانەی 
کۆمەڵی  لە  دزێوانە  و  ناحەز  نەریتە  ئەو  بەرپەرچی  چالاکیەکانتان  و 
کوردەواریدا بدەنەوە. مەشترسێن، لەو بوارەدا حیزبی دێموکرات لەگەڵتانە 
و لە پشتتان ڕاوەستاوە. هەروەها زۆر چاک لە بیرمە هەر ئەوکات کچێک 
لە شنۆ کە بەگوێرەی داب ونەریتی کۆن بە بەرخوێن درابوو، و سکاڵایەکی 
کۆمەڵایەتیی هێنایە لای دوکتور قاسملوو و دوکتور قاسملووش بە کۆمیتەی 

شارستانی ڕاگەیاند کە دەبێ گرفتی ئەو خاتوونە چارەسەر بکەن"



 ژمارە ١١٨٧٦
         1٥ی گەلاوێژی  1٤٠3  _ ٥ی ئاگوستی ٢٠٢٤

جێبەجێکرانی سزای سێدارەی لانی کەم 55 بەندکراو 
لە بەندیخانەکانی ئێران لە ماوەی مانگی ڕابردوودا

لە ماوەی مانگی ڕابردووی زایینیدا لانی کەم سزای 
کۆماری  بەندیخانەکانی  لە  بەندکراو   ٥٥ سێدارەی 
ئیسلامیی ئێران جێبەجێ کراوە. ئەو ئامارە بەراورد 
بە مانگی ژوئەن کە ١١ بەندکراو لەسێدارە درابوون، 

٤٤ حاڵەت واتا ٤٠٠٪ زیادی کردووە.
ناسنامەی  "هــەنــگــاو"  ئــامــاری  بــە  پشتبەستن  بــە 
کە  بــووە  ئاشکرا  ئێعدام کراوانە  لــەو  بەندکراو   ٤٩
بەندکراویان   ٨ ئـــازەری،  تــورکــی  لـــەوان  کــەس   ١٤
بەلووچ، ٦ بەندکراویان کورد، ٣ بەندکراویان گیلەک 
 ٧ کەم  لانی  هەروەها  بــوون.  لوڕ  بەندکراویان   ٣ و 
هاووڵاتیی خەڵکی ئەفغانستانیش لە مانگی ڕابردوودا 

لەسێدارە دراون.
کامران شێخە  سێدارەی  مانگی جولایدا سزای  لە 
لە  مەهاباد  خەڵکی  و  کــورد  مەزهەبیی  بەندکراوی 
هەروەها  کرا.  جێبەجێ  ورمێ  ناوەندیی  بەندیخانەی 
سزای سێدارەی لانی کەم پێنج ژن لە بەندیخانەکانی 
بیرجەند )٣ حاڵەت( و شیراز و خوڕەمئاوا هەریەک ١ 

حاڵەت جێبەجێ کراوە.
شایەنی باسە کە، لە سەرجەم ئەو ٥٥ بەندکراوەی 
کە لە مانگی جولای لەسێدارە دراون، تەنیا ٢ حاڵەت لە 

سەرچاوە فەرمییەکانی ئێران و ماڵپەڕە پەیوەندیدارەکان 
بە دەزگــای دادوەریــیــەوە بڵاو کــراوەتــەوە. هەروەها 
سزای سێدارەی ٨ بەندکراو بەشێوەی نهێنی و بەبێ 
دوایین  مافی  بە  دەستڕاگەیشتن  و  بنەماڵە  ئاگاداریی 

چاوپێکەوتن لەگەڵ بنەماڵەکەیاندا جێبەجێ کراوە.
زیاترین  جــولای  مانگی  مـــاوەی  لــە  باسە  شایانی 
لەسێدارەدرانەکان پەیوەندییان بە تۆمەتی پەیوەندیدار 
واتا  حاڵەت   ٣٣ کە  بــووە  هۆشبەرەکانەوە  مــاددە  بە 

٦٠٪ی کۆی حاڵەتەکان لەخۆ دەگرێت.

جیاوازیی نێوان مووشەک 
و بۆمبی ژێر تەختی خەو

ــێ  ــن ــکــام دۆی ــت ــدەی پــێــشــووی ســەن ــانـ ــەرمـ فـ
چوارشەممە]١٠ی گەلاوێژ، وەرگیڕ[ گوتی، ئێران 
دەبێ بەر لە دەستپێکردنی هێرشی تۆڵەئەستێنانە 
بۆ سەر ئیسڕائیل، باش بیری لێ بکاتەوە، چونکە 
ئیسماعیل  حەماس،  سیاسیی  ڕێبەری  کوشتنی 
هەنیە، لە تاران کەلێنی توانای سەربازیی لە نێوان 
نێوەڕاستی  خۆرهەڵاتی  لە  دوژمــن  وڵاتــی  دوو 

جوان ئاشکرا کرد.
واشینگتۆن  لەگەڵ  تێروتەسەل  وتووێژێکی  لە 
دەریایی،  هێزی  خانەنشینکراوی  ژەنڕاڵی  تایمز، 
کێنێت ف. مەککێنزی، کە لە نێوان مارسی ٢٠١٩ 
پێنتاگۆنەوە  لایــەن  لە   ،٢٠٢٢ ئاپریلی  ١ی  هەتا 
گوتی  بــوو،  نێوەڕاست  خۆرهەڵاتی  فەرماندەی 
"وێــنــاچــێ" ڕێــبــەرانــی تـــاران بــڕیــاری هێرشێکی 
ئەگەری  ــدەن.  ب ئیسڕائیل  ســەر  بۆ  هەمەلایەنە 
ئیسڕائیل  نێوان  لە  مەزن  سەرهەڵدانی جەنگێکی 
کــوژرانــی  دوای  چوارشەممە،  ڕۆژی  ئــێــران  و 
لە  تــا  تـــاران  بــۆ  چــووبــوو  کــە  هانیە  ئیسماعیل 
سەرۆککۆماری  سوێندخواردنی  ڕێــوڕەســمــی 
هاتەوە  بێ،  بەشدار  دا  ئێران مەسعود پزشکیان 

نێو ڕۆژەڤ.
وەئەستۆگرتنی  لــە  خــۆی  هێشتا  ئیسڕائیل 
بەرپرسیاریی لەو هێرشەی بوو بە هۆی کوژرانی 
بــواردوە.  دەژیــا،  قەتەر  لە  کە  ڕێبەری حەماس، 
بەڵام، هانیە دوای هێرشی ٧ی ئۆکتۆبەر کە بوو 
و  ئیسڕائیلی   ١٢٠٠ لە  زیاتر  کوژرانی  هۆی  بە 
هۆی دەستپێکی شەڕی ئەو دواییانەی ئیسڕائیل 
و فەلەستینییەکان، لە سەرووی لیستەی کوشتنی 
هەڵمەتی  دوای  دەستبەجێ  ــوو.  ب ئورشەلیم دا 
تۆڵە  دا  بەڵێنی  ــران  ــێ ئ چــوارشــەمــمــە،  ڕۆژی 
ــڕاڵ  ــەڵام ژەن لــە دەوڵــەتــی جوولەکە بــکــاتــەوە. ب
ئایینیی  سیستەمی  ڕێبەرانی  گوتی  مەک کێنزی 
لە ئەگەری کاردانەوەکانی هەنگاوی  تاران دەبێ 

داهاتوویان تێ بگەن. 
پێم وایە  "ئــەمــن  گــوتــی،  مــەک کــێــنــزی  ژەنـــڕاڵ 
کاری  کە  گریمانەیە  بــەو  ئیسڕائیلی،  هەڵمەتی 
ئیسڕائیلییەکان بێ و، ئێمە نازانین، جارێکی دیکە 
ئیسڕائیلی  و  ئێران  نێوان  تەکنۆلۆژیکی  مەودای 
بیر  کە  کاتێکدا  لە  دەبــێ  ئێران  و  کــرد.  ئاشکرا 
بە  دەکاتەوە،  ئیسڕائیل  لە  ئەستاندنەوە  تۆڵە  لە 

قووڵی بیر لەوەش بکاتەوە."
ــەوان، لە ١٣ی  ئــەو گوتی، "جــاری ڕابـــردوو ئ
لە  دا شکستێکی سەرنجڕاکێش  هەوڵیان  ئاپریل، 
هەموو تەوەرەکان بوو بۆیان. ئەوان دەبێ لەکاتی 
وەبیر  ئەوەش  تۆڵەئەستاندنەوە،  لە  بیرکردنەوە 
خۆیان بێننەوە. من پێم وانییە وەڵامی بەربەرینی 
ئێران حەتمییە... ئەمن دڵنیام ئەوان کارێک دەکەن. 

نازانم ئەو کارە هێرشێکی مەزن دەبێ، یان نا."
 هێرشی هاژەکی و فڕۆکەی بێفڕۆکەوانی ١٣ی 
پاریل لەلایەن ئێرانەوە بۆ سەر ئیسڕائیل لە لایەن 
یارمەتیی  بە  و  یەکگرتووەکان  وڵاتە  ئیسڕائیل، 
وەکوو  نێوەڕاست  خۆرهەڵاتی  دیکەی  وڵاتانی 
لە  ئێران  هێرشەی  ئەو  خرایەوە.  دوور  ئــۆردن 
لە دیمەشق بوو کە  ئیسڕائیل  تۆڵەی هەڵمەتێکی 
پلەبەرزی  فەرماندەیەکی  کوژرانی  هۆی  بــووە 

سوپای پاسدارانی ئێران.
هــەنــگــاوی  یـــەکـــەم  کـــە  نـــاوبـــراو  ڕووداوی 
دژی  ئێران  دەوڵــەتــی  ڕاستەوخۆی  سەربازیی 
سەرجەم  نوقمکردنی  هەڕەشەی  بوو،  ئیسڕائیل 
ناوچەکەی لە کێشەیەکی هەمە لایەنەی تێدا بوو. 
لێواری  لە  دەوڵەتەکە  دوو  کۆتاییدا،  لە  ــەڵام،  ب

تێکهەڵچوونەوە گەڕانەوە.

قووڵبوونەوەی گڕژییەکان حەتمییە؟ 
لە  هانیە  ئیسماعیل  ئاشکرای  کوشتنی  بــەڵام 
کات و ساتێکی پڕ کێشەتر لە هی پێکدادانی ئاپریل 
ڕوو دەدا. ئیسڕائیل هێشتا خەریکی وەخۆهاتنەوە 
کە  ڕابردووی حیزبوڵڵایە  هێرشی حەوتووی  لە 
بەرزاییەکانی  لە  ئیسڕائیلی  مێرمنداڵی   ١٢ تێیدا 
گوڵان، کە لە لایەن ئیسڕائیلەوە کۆنتڕۆڵ دەکرێ، 
بە  هێرشەی  ــەو  ئ وەڵامـــی  ئیسڕائیل  ــوژران.  ــ ک
هەڵمەتی ئاسمانی بۆ سەر لوبنانی ژێر کۆنتڕۆڵی 

حیزبوڵڵا دایەوە.
ئاراستەی  هێرشێکی  ئیسڕائیل  جار  یەکەم  بۆ 
یەمەن کرد کە لەویدا چەکدارەکانی حوسییەکانی 
هۆیەکەی  ئامانج،  کــرانــە  ئــێــران  بەکرێگیراوی 
بە  تــەل ئــەڤــیــڤ  ســەر  بــۆ  حوسییەکان  هێرشی 
کە  بوو  جولای  مانگی  لە  بێفڕۆکەوان  فرۆکەی 
ئیسڕائیل.  شارۆمەندێکی  کوژرانی  هۆی  بــووە 
هەنووکەیی  هەڵمەتی  لــەگــەڵ  ــە،  ــەوان ئ هــەمــوو 
ئیسڕائیل دژی حەماس لە کەرتی غەززە، بوونە 
هۆی پەرەگرتنی ترس لەوە کە قووڵتربوونەوەی 

نەکردبێ،  پێ  دەستی  ئێستا  هەر  ئەگەر  گرژییەکان 
ڕووداوێکی خۆ لێ لانەدەر دەبێ.

ــی، "بــێــگــومــان  ــ ــوت ــ ژەنــــــــڕاڵ مـــەک کـــێـــنـــزی گ
بــەڵام  مومکینە،"  گــرژیــیــەکــان  ــتــربــوونــەوەی  قــووڵ
بە  پێشگرتن  بــیــرۆکــەی  کــە  دا  ــی  هــۆشــداری ئـــەو 
قووڵبوونەوەیەکی ئەوتۆ نابێ تەنیا کەڵکەڵەی ئەوانە 

بێ کە دارێژەری سیاسەتن.
ئەو گوتی، "دەزانی، پێشگرتن بە قووڵتربوونەوەی 
گرژییەکان ناتوانێ بەرزترین ئامانجی تۆ بێ. بێتوو 
ئاوا بێ، پێویستە ناوچەکە بەجێ بهێڵی. ئێمە باس لە 
پێشگرتن بە قووڵتربوونەوەی گرژییەکان دەکەین و 
گرینگترین  نابێ  ئەوە  بەڵام  بکەین.  کارە  ئەو  دەبێ 

ئەرک بێ، تۆ دەبێ پێشترییەتی دیکەشت هەبن."
لە ڕاستیدا، پێشگرتن بە قووڵتربوونەوەی گرژییەکان 
بایدن  بەڕیوەبەرایەتی  سەرەکیی  ئامانجی  وێدەچێ 
ئانتۆنی  دەرەوە،  کاروباری  وەزیری  بێ.  ناوچە  لە 
لەگەڵ  وتووێژێکدا  لە  چوارشەممە  ڕۆژی  بلینکەن، 
ئەو  دوای  کاتژمێر  چەند  تەنیا  ئاسیا،  نیوز  چانێڵ 
لە  هانیە  بەڕێز  کوژرانی  هۆی  بــووە  کە  هێرشەی 
تاران، ئەوەی دووپات کردەوە. بەڕێز بلینکەن گوتی، 
"یەکێک لەو شتانەی ئێمە جەختی لەسەر دەکەینەوە 
غەززە  کێشەی  کە  لەوەیە  دڵنیابوون  بۆ  هەوڵدان 
پەرە نەستێنێ، نەگاتە شوێنی دیکە، قووڵتر نەبێتەوە 

و، ئێمە درێژە بەو هەوڵانەمان دەدەین."

پەرچەکرداری ئێران
ســەرنــجــەکــان ئــێــســتــا ئـــاراســـتـــەی چــۆنــیــەتــیــی 
ئیسڕائیل  بێگومان  دەکرێن.  ئێران  پەرچەکرداری 
ــە.  ــەوەی ــدن ــان ــەســت چــــاوەڕوانــــی جـــۆرێـــک تــۆڵــە ئ
نــەتــانــیــاهــو ڕۆژی  بــنــیــامــیــن  ســـــەرۆک وەزیـــــران 
دا  بەڵێنی  و  کرد  ئاماژەیەی  ئەوەندە  چوارشەممە 
تووشی  تەواو  و  قورس  "تێچوویەکی  دەوڵەتەکەی 
هەر دەستدرێژییەک دەکات کە لە هەر بەرەیەکەوە 
ئاراستەمان بکرێ." بەڕێز نەتانیاهو گوتی، "ڕۆژانی 

پڕ لە ئالنگاریمان لەپێشن." 
ــەم تــاقــیــکــاریــی  ــەکـ ــران یـ ــێـ پــــەرچــــەکــــرداری ئـ
بەڕێوەبەرایەتیی پزشکیان دەبێ. مەسعوود پزشکیان 
دەکرا،  سەیر  تــاران  لە  ڕێفورمخواز  جۆرێک  وەک 
گوڕەشە  درێـــژەدەری  وێدەچێ  دەوڵەتەکەی  بــەڵام 

وسیاسەتە دژی ئیسڕائیلی و دژ ئەمریکاییەکانی باو 
عەلی خامنەییەوە  گــەورە،  ڕێبەری  لایەن  لە  کە  بێ 

داڕێژراون.
جیات  لە  ئێران  دەڵێن  لێکۆڵەرەوان  لە  بەشێک 
سوپای  و  سەربازیی  هێزی  ڕاستەوخۆی  هێرشی 
ــەی  ــەڵ ــە ڕای ــر پــشــت ب ــ پـــاســـداران، وێــدەچــێ زۆرت
حیزبوڵڵا،  حەماس،  وەکوو،  ناوچە  لە  هاوپەیمانانی 
شــیــعــەکــانــی  میلیشیا  و  یـــەمـــەن  حــوســیــیــەکــانــی 
ئیسڕائیل  گرتنی  ئامانج  بە  بۆ  سووریە  و  عێراق 
وبەرژەوەندییەکانی ببەستێ. حیزبوڵڵا زۆر وێدەچێ 
ببێتە ئامرازی تۆڵە ئەستاندنەوە، بە لەبەر چاو گرتنی 
نزیکیی لە باکووری ئیسڕائیل و ئەو ڕاستییە کە ئەو 
لە  پەرەئەستێن  شێوەی  بە  ئێستا  هەر  لایەنە  دوو 

شەڕێکی تووندوتیژانەدا گیریان کردوە.
ئاڤی مەلامەد، کاربەدەستێکی پێشووی هەواڵگریی 
ئیسڕائیل ڕۆژی چوارشەممە لە لێدوانێکدا کە لەنێو 
گوتی،  دەکرا  پێ  دەستاودەستی  ڕۆژنامەنووساندا 
"هــەر ئێستا وێــدەچــی وتــووێــژ لــە نــێــوان ئــێــران و 
حیزبوڵڵادا بۆ دیاریکردنی قەبارەی هەڵمەتێکی ئەوتۆ 
مەدەنی  کۆمەڵگە  لەجیات  وێدەچی  کە  ئارادابێ،  لە 
سەربازییە  ــەزراوە  ــ دام مەدەنییەکان،  ژێرخانە  و 
لە  ئێران  ئامانج.  بکرێتە  ئیسڕائیل  سەرەکییەکانی 
ئیسڕائیلە  بە  وەڵامــدانــەوە  دژواری  گەلێک  دۆخــی 
ڕێچکەی  بــخــاتــە  ئیسڕائیل  و  خـــۆی  ــەوەی  ــ ئ ــێ  ب
ناچار  ئێسڕائیل  کە  گرژییەکان  قووڵترکردنەوەی 
ــی لــە ڕادەبـــــەدەری بــۆ بــەرگــریــکــردن لە  بــە وەڵامـ

نیشتمانەکەی بکات."
کە  دەبــێ  ئاشکراتر  دێــتــوو  هــەر  ئیسڕائیل،  بــۆ 
ڕایەڵەی  لێك هەڵوەشاندنی  دەبێ  سەرەکی  ئامانجی 
بەکرێگیراوانی ئێران، ناسراو بە "تەوەری بەرگری"، 
لێکۆڵەرەوە  هێندێک  بــێ.  مومکینە  جێیەی  ئــەو  تا 
ڕێژیمی  گۆڕینی  بێ  بە  کــارە  ئــەو  جێبەجێ کردنی 

ئێرانیان هێنابوو ژێر پرسیار. 
یەکگرتووەکان  وڵاتە  گوتی،  مەک کێنزی  ژەنــڕاڵ 
سیاسەتەکانیان  ئامانجی  دەتوانن  هاوپەیمانانی  و 
بپێکن، بێ کردەوەی ڕاستەخۆ دژی تاران. ئەو گوتی، 
"گۆڕینی ڕێژیم نابێ لە سەر مێز لاببرێ، بەڵام ئێمە 
پێویست ناکات ڕاستەوخۆ بەدوایەوە بین تا بگەینە 

هێندێک ئامانجی دیکە لە ناوچەکەدا."

فەرماندەی پێشووی سەنتکام: 

جــۆرە  هیچ  وەک  "مــووشــەک"  و  "بــۆمــب"  نــێــوان  خزمایەتیی 
خزمایەتییەک نییە. ئەم خزمایەتییە هیچ وەک خزمایەتیی خوشک 
ئامۆزا و هیچ  پلەکەزا، میمەکەزا، کوڕەزا، خاڵوزا،  و برا و برازا، 
زایەکی دیکە ناچێت. مووشەک و بۆمب لەنێو دڵی یەکتردا دەژین. 
لە هەناوی  مــووشــەک دایــە،  دەنــدەڵــەی سنگی  لەنێو  ــەوەی  ئ هــەر 
بۆمبیش دایە. جیاوازیی ئەم دووە تەنیا لەمە دایە مووشەک خۆی 
داوێت، بەڵام هەرچی بۆمبە تەنبەڵ و تەوەززەلە و لە شوێنێک قوون 
بە زەوی دەدات و هەتا خاوەنەکەی ئەجەلی بەنسیب نەکات، لێی 
وەردەکەویت. تایبەتمەندییەکی دیکەی سەرەکیی مووشەک و بۆمب 
ئەمەیە، لەکاتی بەڕێوەبردنی ئەرکی سەر شانیاندا خۆشیان لە نێو 
"گیان فیدا"یان  یان  "خۆکوژ"  ناوی  دەتوانین  ئاکارەیان  بەم  دەچن. 
لێ بنێن. دیارە ئەویش شتێکی زۆر ناوازە نییە  و ئەگەر مووشەک، 
ئەوە  ببات،  بەڕێوە  ئێمە  ئەرکی  بێ فڕۆکەوان  فڕۆکەی  یان  بۆمب 

گیان فیدا و ئەگەرنا بێ ئەملاوئەولا خۆکۆژە.  
زەبری  بە  گرتوە،  پەراسوان  دەنێو  بۆمبی  کاتێکدا  لە  موشەک، 
و  دەرەپەڕێت  خۆی  لە شوێن  شێتە  فیشەکە  وەک  ئاگر  بڵێسەی 
لەژێر چاودێریی تەکنۆلۆژیای نوێدا هەر چۆنێک حەزی لێ بێت خۆ 
بە گژ شوێنی دیاریکراودا دەکات و بۆمبەکەی پێدا دەتەقێنێتەوە. 
بەڵام فڕۆکەی بێ  فڕۆکەوانی گیان فیدا یان خۆکوژ بە زەبری ئاگری 
ڕاستەوخۆ ناڕوات و بە کارەبا یان سووتەمەنیی دیکە دەجووڵێت و 
ئەگەر ئەرکەکەی پێ جێبەجێ نەکرا، دەتوانێت بگەڕێتەوە و جارێکی 

دیکە بۆ ئەم ڕاسپاردەیە یان ڕاسپاردەیەکی دیکە بکەوێتەوە ڕێ.
پاڵ   تەوەزەلیدا  و  تەنبەڵی  لەوپەڕی  لەکاتێکدا  بۆمب  کورتی  بە 
دەکەوێت، براگەورەی مووشەک و تەنانەت فڕۆکەی شەڕکەریشە. 
لە  پێ نەبێت.  بۆمبیان  شەڕکەر  فڕۆکەی  یــان  مووشەک  ئەگەر 
لە ڕووی ئەو  بترازێت دوو  لەمە  ناکرێن.  هیچ سنوورێک دەرباز 
مووشەکانەی مانگی دەستکرد بۆ بۆشایی ئاسمان بەڕێ دەکەن، 
نە  و  سیرن  ســەری  نە  پێ بێت،  بۆمبیان  بێ ئەوەی  دیکە  ئەوانی 
قوونی پیواز. پەکوو لەم پیوازە هیچ و پووچەش! هەر چەند دەڵێن 
خورادنی بۆ کاری خێری نێرینان وەک بۆمب وایە، بەڵام هەر کاتێک 
ناوی دەبرێت، چاوی هەردوو ڕەگەزەی مرۆڤ پڕ لە ئاوێکی تیژ 
دەکات و مرۆڤ بە زەحمەت پێی دەکرێت ئاوی لووتی هەڵمژێتەوە

ناوەتەوە.  گــەورەی  کێشەیەک  ئێستا  مووشەکە  و  بۆمب  ئەم 
تارانەی خۆمان  لەم  بوو  پێرێ  و  دوێنی  هەر  نەچین  دوور  زۆر 
دابەزی  و  هەڵبەز  خەریکی  ئارامیدا  پەڕی  لەو  بەڕێز  بەرپرسانی 
تازە دانراو بوون. دوای  جێژنی سوێندخواردنی سەرۆک کۆماری 
و  عێراق  لە  بانگهێشت کراوە  خەڵکی  لەنێو  سەرۆک کۆمار  ئەوەی 
شام و یەمەن و لوبنانەوە سوێندی خوارد لە فەرمایشتی ڕێبەری 
مەزن دەرناچێت، تاریک وڕوونی بەیانیی دواتر بۆمب، مووشەک یان 
پایتەختی شێواند. دوای ئەوە ی  ئارامیی  فڕۆکەیەکی بێ فڕۆکەوان 
ئەم تەقەمەنییە بە ئیسماعیل هەنییە واتە یەکێک لە بانگهێشت کراوە 
هەر گرینگەکانی ئەم میواندارییەدا تەقیەوە، بازاڕی گەرمی لێکدانەوە 
چەکدارانە، سیاسیانە و کۆمەڵایەتییانەکانی دوای ئەم تەقینەوەیە بە 
چەشنێک شێوا، هەموو جیهان و ناوچەی بۆخۆیەوە خەریک کرد. 
لێکدانەوانە  بازاڕی  ئەم  سەرلێشیواوی  تووشی  ئێمەش  ئەگەر 
و  خانەخوێ  بەشی  دوو  بەسەر  لێکدانەوەکان  پێویستە  نەبین، 

دەرەوەدا دابەش بکەین. 
تەقینەوەکە  لە  بەگومانەوە  زۆر  دەرەوەیـــە،  بــازاڕی  هەرچی 
بە  فــڕۆکــەڵــەیــەک  ــان  ی مووشەکۆکە  دەڵــێــن  هێندێک  دەڕوانــێــت. 
بەڕێزە  میوانە  ئەم  بەژووری  پەنجەرەوە خۆی  لە  بۆمبیلەیەکەوە 
خانەخوێش  دڵــی  قسەی  یــان  لێکدانەوە  لە  ئەمەیان  و  داکـــردوە 
نزیکە. هێندێک لێکدانەوەی دیکەش پێیانوایە بۆمبیلەک لە ماوەیەک 
لەمەوبەرەوە لەژێر تەختی خەوی ئیسماعیل هەنییەوە بە تەوەزەلی 
بە  دیاریکراودا  کاتوساتی  لە  و  داوەتـــەوە  پاڵی  ڕۆژە  ئەم  هەتا 
زەبری نەقیزەی لەدوورەوە ڕمبەی لەخۆی و میوان هێناوە. ئەم 
ئاخر  دەکەوێت.  خانەخوێ  لەسەر  بەگرانتر  دواتر  لێکدانەوەیەی 
هەر  بکرێت؟  وا  کــاری  خانەخوێدا  چــاوی  بــەر  بە  دەبێت  چــۆن 
فرۆکەڵەکە خانەخوێپەسندانەترە.  یان  ئەمەشە مووشەکۆکە  لەبەر 
لەمەیەیاندا دەکرێت بەم شیمانەیەوە بەرداوم بین و بڵێین دوژمن بە 
دەستی خۆی کارکەی کردوە و کۆمەڵی نێو بەرەی موقاومە ڕازی 
خۆفرۆشی  باری  و  سەری  بکەنە  تۆڵە سەندنەوە  هێرشی  بکەین 
بڵێن  و  بکەین  سووکتر  نێوخۆش  دەستوپێوندانی  خەیانەتی  و 

خۆفرۆش و خائین لەوە کەمترن ئێوە بیری لێدەکەنەوە.
هۆی  به  تەقەمەنییەکه  بسەلمێندرێت  ئەگەر  کاتدا  هەمان  لە 
مووشەکیلە یان فڕۆکەڵەو چووەته نێو ژووی تەقینەوە، دەبێتە هۆی 
ئەوەی ئەگەر لەداهاتوودا خەڵکی دەرەوە بۆ کۆڕ و کۆبوونەوان 

بانگ بکرێن، کەمتر گیانی خۆیان لە مەترسیدا  ببینن.
ئەنجامی لە هەمووان گرنتر ئەمەیە جەنابی ڕێبەر کاتێک بەتەمابوو 
لە  بە وردی  بکات،  ئیسماعیل  تەرمی کاک  لەسەر  نوێژی مردوو 
لە  بووبێت  ئەمە  مەبەستی  ڕەنگە  و  ڕوانــی  خۆی  سەر  ئاسمانی 
کەش و هەوای نالەباری ئەم دواییانەی ئێراندا خۆی و هاوڕێیانی 
لە ئەگەری بارینی تەرزە ئاگەدار بکاتەوە. تەرزەی هاوینان ئەوەندە 
زل زل دەبارێت نەک هەر سەری مرۆڤ دەشکێنیت بەڵکوو بانیژەی 
ئۆتۆمبێلی "پڕاید" و مڕاید و "پیژۆ "ومیژۆ و "سەمەند" و مەمەند و 

"تیبا" و میبایان هەر ناهێڵێت.

  واشینگتۆن تایمز – بێن وۆلفگانگ                                                                  و لە ئینگلیزییەوە: کەماڵ حەسەن پوور

ئێران پێویستە بەر لە هێرش بۆ سەر ئیسڕائیل، باش بیری لێ بکاتەوە 

گەشتێکی من

به ر له  ماڵاوایی

لووتکەی  سەفەرم  دەستپێکی 
چیایەکی سەرکەش بوو.

تــێــکــۆشــانــدا  وەرزی  لــــە 
ــووە بــیــنــی  ــبـ ــتـ ــسـ دەســــتــــم خـ
بە  دڕ  و  بەهێز  ڕەشــەبــایــەکــی 
دەیــلــوورانــد، کە  گــورگ  وێنەی 
و  کەسک  دەشتێکی  گەیشتینە 

ببوو.  ماڵی  دەستم  لەژێر  بەرین 
فێرگەیەکی  شمشاڵی  بە  گــۆڕا  گورگ ئاسای  دەنگی 
ــە شەونمی  ل خــۆشــەویــســتــی و مــن دادەبـــــەزم خــۆ 
هاوڕێ  لەگەڵ  وەردەدەم.  چارەنووسێک  بەربەیانی 
دێرینەکەم کازێوەی شۆڕش پێشبڕکێمانە، کێ زووتر 
بگاتە سەر سینگی مەزرای خەبات، لە کۆتاییدا یاخی 
دەبم بە سواری پرچی زێڕینی هەتاوی ئازادی پێش 
زیندانی  ئەودیو  مــەزرای  نێو  دەگاتە  دەستم  کازێوە 
دەیانکەمە  کۆدەکەمەوە  بیرەوەرییەکان  دەروونـــم، 
بــە دەمــی  پــاشــان ڕســتــە ڕســتــە ئەیانکەم  ــراوە  هــۆن
نفەنگێکی تووڕەدا هەر لەگەڵیان دەدوێم تا ئەوکاتەی 
زریانیش دێت و گوڵەگەنم شانە دەکا و کەمێک باڵای 
ئازادی دەردەکــەوێ بۆیە من و بیرەوەری دەبینەوە 
زەریاێکی  شەڕی  لە  گــەڕاوە  شەپۆلێکی  هاوڕێی  بە 

بێبەزەیی.
 پاشان ئەو جێژوانەیش بەجێ دێڵم، دەنگێ دەمبات 
منە  ئاواتی  دەنگە  ئەو  لەمێژە  زۆر  کوێستان.  بەرەو 
بانەمەڕی  لە  تۆڵەیە  ڕەشماڵی  کچی  بێری  دەنگی 
نیشتمان شیری ورە بۆ خاکی پۆشان دەدۆشن بەڵێ 
تینووی ئەو ورەیەم بۆیە منیش بە وێنەی شەماڵێکی 
شێت هەڵدەکشێم و پێش لاوەکان دەکەومەوە کە بە 
بگرن.  ڕا پەڕین  جێژوانی  لەوێ  هاتوون  حەسرەتەوە 
ماچی لێوی پیاڵەی شیری سەنگەری شاخ و دەست 
فراوی  بە  بەرگری و حەزی  لە گەردنی چەپکەگۆڵی 
دەکاتە  چــاوم  دەکــا.  ماتم  و  کڕ  و  کپ  سەرکەوتن  
و  هەڵدەفڕێ  تێکۆشان  ڕوومەتی  بەرەو  باڵ  جووتێ 
کوردستان،  ئەویندارێکی  ئەگریجەی  داوی  دەکەوێتە 
تا خاوەنی  ڕادەچڵەکێم  و  دەگرێ  ئارام  کەمێ  لەوێ 
لێرەش  ئەوین  چاوی  حەزی  بە  پڕ  دەگاتێ  جێژوان 
ــواری  ــەم پــڕ دەکـــــەم، سـ ــەک ــی ــرەوەری ــی بــوخــچــەی ب
ڕووباری  بەرەو  دەبم  هــەورازی سەرکەوتن  ئەسپی 

خۆبەخشی گل دەبمەوە.
 ئەرێ ڕووبار جێم مەهێڵە جێگایەکی چۆڵت هەیە 
ملی  لە  دەســت  بدە  ڕێگەم  نەبێ  هیچ  یا  دانیشم  من 
لەو  مەهێڵە  جێم  بــکــەم،  یاخیت  تاڤگەێکی  خـــوڕەی 
لای  کە،  دەربــازم  ئەوێ  ڕەش هەڵگەڕاوانەی  قەڵپەزە 
تۆش کەمێ بە وەفا هەگبە پڕ دەکەم. ڕووبار دەڵێی 
لانکەی  هەستی  لێ دەخوڕی  هێمن  هێندە  نییە  پەلەت 
خەمێکی دێرینی خۆمم پێ دەبەخشی، نەمدەیتە باوەشی 
زەلکاو من دڵنیام خەوی مەرگ دەمباتەوە. کرژ بڕۆ 
من ڕێبوارێکی بزێوم، لەو نزارە کە زۆرتر لە ڕابردوو 
دەچێ پرچی شۆڕەبیەکی مێژوو وەردەگرم دەیهۆنمەوە 
لەپێش  بەرخۆدان  قامچییەکی  بە  دەیکەم  هەتاوەکوو 
قامچییەک  چەند  یەکسانی  هـــەوری  نــەرمــی  چــاوی 
لەسەر پشتی ڕووبار خۆبەخشی دەدەم: کرژ بڕۆ کرژ 
ئازادی  هەواڵێکی  پەڕە سێلکەی  دەمهەوێ خۆم  بڕۆ 
بم، دەمهەوێ پێش قاڵاوەکانی خێڵی شکست بگەینەوە 
ئاوەدانی من ئەسپاردەیەکم پێیە تۆ نایزانی بۆیە دەڵێم 
کرژ بڕۆ با بگەینە قوتابخانەی سەرەتایی ئەم خەباتە. 
لەبەرکا  کۆیلەکان  بەرگی  لەوێ  نەزانی  ئەوەی  پێش 
دەرگای  خۆم  دەمهەوێ  گۆڕەپان،  کوێخای  ببێتە  و 
من  نامناسی  تــۆ  ــەم.  ک واڵا  خوێندنگەیە  ئــەو  پۆلی 
ئەسپاردەیەکم پێیە با بیدەمە خاوەنەکەی من پێنووس 
و چەکی دەستی تێکۆشەرێکی کوردم لە هزری خۆم 
لە  بمنووسن  با  خۆیان  بە  بیدەمەوە  با  هەڵگرتووە، 

تۆماری مێژوویەکی پڕ لە هەوراز.
 من دڵنیام لە هەر لاپەڕەیەک دامنێن جێگام دەبێ، 

لەبەر ئەوەی من پێشمەرگەم.

هەتاو دێموکرات

ئیسماعیل  کوشتنی  هەواڵی  پێش  لــەوە  ڕۆژ  چەند 
ڕێکخراوی  سیاسیی  ــەری  ــت دەف ســەرۆکــی  هەنییە، 
بۆوە.  بڵاو  گشتییەکان  ڕاگەیەنە  لە  تاران  لە  حەماس 
ئەو هەواڵە وەک بۆمب لە سەرانسەری دنیا بە تایبەتی 
لە ناوچەی ڕۆژهەڵاتی نێوراستدا تەقییەوە. ئەوەی زۆر 
سیاسی  شرۆڤەکارانی  و  هەواڵنیر  سەرنجی  جیگای 
ڕەسمیی  میوانی  هەنییە  ئیسماعیل  کە  بوو  ئەوە  بوو 
حکوومەتی ئێران بوو و بۆ بەشداری لە ڕێورەسمی 
سویندخواردنی مەسعود پزیشکیان وەک سەرکۆماری 

نوێ ئێران بانگهێشت کرابوو.
لە دوای بڵاوبوونەوەی هەواڵەکە لێکدانەوە وهەڵسەنگاندن لەلایەن کارناسانی 
بواری جۆراوجۆری نیزامی و سیاسی و پێوەندییە نێودەوڵەتییەکان دەستی 
پێ کردوە و هەرکامیان بە تێڕوانینی خۆیان لە پێوەندییەکانی نێوان ئێران و 
ئیسرائیل، پەنجەی کرداریان بۆ لای ئیسرائیل ڕاکێشاوە و هەموویان لەسەر ئەو 
بابەتە کۆکن کە بە هەر شێوەیەک ئیسماعیل هەنییە کوژرابێ، دەستی سازمانی 
ئەمنییەتی ئیسرائیل، موسادی لە پشتە. بەڵام ئەوەی مشتومڕی زۆری لەسەرە 
ئەوەیە ئەگەر کوشتنی ئیسماعیل هەنییە کاری دەوڵەتی ئیسرائیلە بۆ لە تاران و 
لە کاتێکدا ناوبراو میوانی ڕەسمیی دەوڵەتی ئێرانە و بۆ ڕێورەسمێکی دەوڵەتی 

ئێران بانگهێشت کراوە، ئەو کردەوەی ئەنجام داوە؟
ئەگەر بەپێی ڕووداوەکانی دوای ٧ی ئۆکتۆبر  بێت کە ڕێکخراوی حەماس 
بە قسەی خۆیان بە سێ هەزار جیهادی هێرشیان کردە سەر ئیسرائیل و، بە 
قسەی حکومەتی ئیسرائیل زیاتر لە ١٤٠٠کەس لە ژن و پیاو و پیر و منداڵی 
ئیسرائیلییان کوشت و زیاتر لە ١٥٠کەسیان وەک بارمتە لەگەڵ خۆیان بردە 
شێوەی  توندترین  بە  ئیسرائیل  دەوڵەتی  ڕۆژ  چەند  دوای  و،  غــەزە  کەرتی 
و  حەماس  رێکخراوی  و  غەزە  کەرتی  سەر  کردە  نیزامیی  هێڕشی  مومکین 
لەو کاتەوە هەتا ئێستا شەڕێکی قورس و خوێناوی لە نێوان ئەو دوو هێزە 
بەردەوامە، بەو ئاکامە دەگەین کە لایەنەکانی شەڕ دەست بۆ هەر کردارێک 
پێشتر  بەڵام هەروەکی  بدەن.  یەکتر  لە  کاریگەر  بتوانن زەبری  بۆوەی  دەبن 
القری”ی  “ام   پیتەختی  بەناو  تارانی  لە  هەنییە  ئیسماعیل  کوشتنی  کرا  باس 
و شرۆڤەکارانی  خەڵک  لای  جۆراوجۆری  پرسیاری  دەیان  بە  ئیسلامییەکان 
سیاسیی دروست کردوە کە ئەگەر ئیسرائیل ئەو کارەی کردوە بۆچی تارانی 
بۆ کوشتنی ئیسماعیل هەنییە هەڵبژاردوە؟ بۆ کاتی جێبەجێ کردنی پلانەکەی 
ئەو کاتەی دیاری کردوە کە سەرکۆماری نوێ حکومەتی ئیسلامی ئێران لە 
ڕێورەسمێکدا سوێند دەخوا کە دەیان میوانی خاریجی تیدا بەشدارن؟ چۆنە 
دەزگای ئەمنییەتیی ئێران بە تایبەتی سپای پاسداران نەیانتوانیوە پاریزگاری 
لە میوانی خۆیان بکەن کە سوور دەزانن لەگەڵ دەوڵەتێکی وەک ئیسرائیل لە 
حالی شەڕدایە؟ چۆنە هەتا ئێستا حکوومەتی ئێران بە ڕوونی باس لە شیوازی 
کوشتنی ئیسماعیل هەنییە ناکا؟ ئایا دەزگای ئەمنییەتی ئێران دەیهەوی وەک 
و  هەستیارە  بابەتێکی  ئــەوە  بڵێن  ئۆکراینیەکە  فڕۆکە  لە  تەقەکردن  بابەتی 
لە دوای  بشارنەوە؟  لە خەڵکی  رێگایەوە  لەو  و  بە خۆمانەوە هەیە  پێوەندی 
بڵاوبوونەوەی هەواڵی کوشتنی ئیسماعیل هەنییە ڕاگەیەنە گشتییەکانی ئێران 
بە چاکسازیخواز و توندئاژۆوە لە زوڕنای شەڕ دەدەن بێ ئەوەی ڕەخنەیەک 
ئاراستەی دەزگای ئەمنیی حکوومەتی ئێران بکەن. ڕاگەیەنە گشتییەکانی ئێران 
بە لیدانی تیتری “تۆڵەی خوێنی میوان لەسەر خاوەن ماڵە و دنیا چاوەڕوانە” 
دەیانهەوێ چ بە خەڵک بڵێن؟ ڕەنگە وڵامی هیندێک لەو  پرسیارانە لە ڕۆژانی 
داهاتوو \دا لە کردەوەی هەر دوو دەوڵەتی ئێران وئیسرائیل ڕوو بە یەکتر 
زیاتر ڕوون ببنەوە. چونکە بۆ وڵامی هەرکام لەو پرسیارانە بەپێی لێکدانەوەی 
کەسانی شارەزا لە بواری سیاسیی و پێوەندییە نێودەوڵەتیەکان لە ڕۆژهەڵاتی 
نێوەڕاست، تووشی وەڵام و لێکدانەوەی جۆراوجۆر و جیاواز و تەنانەت دور 
لە یەکتر دەبین کە ئەوە وا لە مرۆڤ دەکا نەگاتە وڵامێکی دروست و دوور 
لە کردەوە  داهاتوو  لە ڕۆژانــی  کرا  باس  بەڵام هەروەکی  لە شک و گومان. 
وهەڵوێستی هەرکام لە لایەنەکان )ئێران-ئیسرائیل( وڵامی دروستمان دەست 

دەکەوێ. 
ئیسرائیل بکەین دەبینین  لە نەخشە و جوغرافیا و حەشیمەتی  ئەگەر چاو 
وڵاتێکی بچووک بە حەشیمەتێکی کەم لە ناوچەیەکی پڕ لە ئاژاوە بە درێژایی 
مێژووی سەرهەڵدانی ئایین وئایینزاکان، دوای شەڕی دووهەمی جیهانی لەسەر 

کوشتنی ئیسماعیل هەنییە
 لە گەمەی سیاسیی نێوان ئێران و ئیسرائیلدا

ڕاگەیاندنی  کاتی  لە  دەرخستوە.  خۆی  جیهان  سیاسیی  نەخشەی  ڕووبــەری 
و  دەکا  مانەوەی خۆی شەڕ  بۆ  دەوڵەتە  ئەو  ئێستا  هەتا  ئیسرائیل  دەوڵەتی 
لە هەمان کاتدا دوای دروستبوونی دەوڵەتی ئیسرائیل گەلی فەلەستین کە بە 
هەزاران ساڵ لەسەر ئەو خاکە ژیاوە و بە گەلێک نەهامەتی و چارەڕەشیدا 
بابەتە  لە  ڕۆیشتووە ئەویش هەر بۆ مانەوەی خۆی شەڕ دەکا. ئەگەر باش 
ورد بینەوە و بەناخی دا برۆینە خواری هەر دوو گەلی فەلستین وئیسرائیل 
ئەگەر دوکاندارانی دین ومەزهەب ئیزنیان پێ دابان ودەستیان لە کاروباریان 
وەرنەدابا، رەنگە هەر دوو گەڵ توانیباین بە ئاشتی وئارامی لەسەر ئەو خاکە 

ژیابان کە هەر دووکیان بە ئی خۆیانی دەزانن. 
دوای هاتنەسەر کاری نیزامی ئیسلامی لە ئێران بابەتی ئیسرائیل و فەلەستین 
چوو بۆ قۆناخێکی دیکە، هەرچەند ڕێکخراوی ئازادیخوازی فەلەستین و ئیسرائیل 
نــۆروێــژ)١٩٩٣(،  پێتەختی  ئەسلۆ  لە  وتووێژەکانیان  ئەنجامی  لە  دا  هەوڵیان 
ڕێککەوتننامەی ئاشتی پێکەوە ئیمزا بکەن و بەستینی دوو دەوڵەتی فەلستین 
و ئیسرائیل لە دواڕۆژدا لە تەنیشت یەکتر بخوڵقێنن، بەڵام کۆماری ئیسلامی 
ئێران لە ڕیگای دەست ە پێوەندەکانی ڕێگایان بۆ توندئاژۆکانی هەر دوو لا 
خۆش کرد ئەو ڕێککەوتننامە ئاشتییە تێک بدەن و دیسان بکەونە گیانی یەکتر 

و هەر کامیان پاساو بۆ بەرحەقبوونی خۆی بێنێتەوە. 
گرتنی  بەدەستەوە  سەرەتای  لە  ئێران  ئیسلامی  حکومەتی  دەسەڵاتدارانی 
بۆ  ناتوانی  ئەوان  ئیسلامیی  نیزامی  بەو کرد  دەســەڵات، زۆر زوو هەستیان 
کۆمەڵگەی ئێران وڵامدەری نیاز و پێویستیەکانی سەردم بێ. هەر بۆیە هەوڵیان 
دا لە ڕیگای ڕاکێشانی هەستی مەزهەبی و ئایینی خەڵکی وڵاتانی ناوچەکە جێگا 
و پێگەیەک لەژێر ناوی هەناردەکردنی شۆڕشی ئیسلامی وەدەست بێنن وڕۆژ 
پێگەی  ئێران  گەڵانی  سامانی  لە  میلیارد  هەزسران  خرجکردنی  بە  ڕۆژ  بە 
جیاواز  گروەپی  و  تاقم  دروستکردنی  ڕیگای  لە  ئێران  ئیسلامی  حکومەتی 
و  بکا  هێزتر  بە  ناوچەکە  لە  مەزهەبی  جۆراوجۆری  ناوی  لەژێر  و  لەیەکتر 
بەر  دەکەویتە  ئێرانەوە  گەڵانی  لایەن  لە  ئێراندا  نێوخۆی  لە  زانی  هەرکاتێک 
نارەزایەتی و خۆپێشاندان، هەوڵ دەدەن لە ڕیگای ئەو گرووپانەوە لە یەکێک 
لە وڵاتانی دەوروبــەر ئاڵۆزیکی کە زیاتر رەنگی مەزهەبی پێوە بێ دروست 
بکەن و بیروڕای شەقامی ئێرانی بۆ لای ئەو گرژی و ئاڵۆزییانە ڕابکێشن و 
خۆیان بە ئاڵاهەڵگری پشتیوانی لە دینی ئیسلام و مەزلوومانی دنیا و ناوچەکە 

نیشان بدەن.
هەموو خوێندنەوەکان لە دوای کوشتنی گوماناویی ئیبراهیم ڕەئیسی ئەوە 
کەلک وەربگرێ  فورسەتە  لەو  ئێران  ئیسلامیی  ڕێبەری حکوسمەتی  کە  بوو 
بۆ کردنەوەی دەرگای وتووێژ لە گەڵ وڵاتانی ڕۆژئاوایی بە تایبەتی ئەمریکا. 
بۆ ئەوەی لەو تەنگژەی بەتایبەت لە دوای شۆڕشی “ژینا” لە نێوخۆی ئێران 
تووشی بووە ڕزگاری بێت. بۆ ئەو کارە دەبوایە کەسێک دەستنیشان بکا کەمتر 
وەک ڕوخساری دیپلۆماتێک و ئیجرایی بۆ دنیای دەروە و خەڵکی ئێران ناسرا 
گەڵاڵەیەکی  بە  ڕێفۆرمخواز  جناحی  ناو  بە  پزیشکیانی  مەسعود  بۆیەش  بێ. 
لەپێشدا دارێژراو لە سندووقی دەنگدان هێنا دەرێ. هاتنەدەرێی ناوی مەسعود 
پزیشکیان لە سندووقی دەنگدان ئەو بیرۆکەی لەنێو شرۆڤەکارانی سیاسیی بە 
هێز کرد کە حکوومەتی ئیسلامیی تاران دەیهەوی لەگەڵ وڵاتانی ڕۆژئاوایی بە 
تایبەتی ئەمریکا بچیتەوە سەر میزی دانوستان و ڕەنگە بەجۆرێک لە جۆرەکان 
هەر دوو لا بگەنە ئەنجامێک. بەپێی خوێندنەوەی هیندێک لە ڕووداوەکان ئەگەر 
ئێران  لەگەڵ  هاوپەیمانانی  و  ئەمریکا  نێوان  دانوستانی  و  دانیشتن  پرۆسەی 
بکەوێتە بواری جێبەجێ بوون، دوو لایەن تیدا زەرەرمەند دەبن. لایەنی یەکەم 
ئابووری دنیای ڕؤژئاوا  ئابلۆقەی  ئێراندا  لە نێوخۆی  ئەو هێز و لایەنانە کە 
لەسەر ئێران بۆیان بۆتە نان و ئاو و کاسپی پێوە دەکەن. لایەنی دووهەمیش 
دەوڵەتی ئیسرائیلە کە پێی وایە هەر جۆرە نزیکبوونەوەی وڵاتانی ڕۆژئاوایی 
لە ئێران بە زیانی دەوڵەتی ئیسرائیل دەشکێتەوە، ئەگەر حکوومەتی ئیسلامی 
ئێڕان دان بە بوونی ئیسرائیل دانەنی و دەست لە دوژمنکاری هەڵنگرێ. بۆیە 
نێو  هێزەکانی  گەمەی  لە  خۆی  دەتوانی  تــاران  لە  هەنییە  ئیسماعیل  لێدانی 
حکوومەتەکانی ئێران و ئیسرائیلدا ببینێتەوە بە چەشنێک کە ئەو گەڵاڵە وابکا 
مەترسیی  کە  بەرێتە سەری  دەوڵەتەدا  ئەو دوو  نێوان  لە  ڕادەی گرژییەکان 
توند  دەستی  و  بکەویتەوە  لێ  ناوچەکەدا  لە  گەورەی  هەڵگیرسانی شەڕێکی 
لە  ئاڵۆزی  و  گرژی  نانەوەی  بۆ  بکا  ئــاوەڵا  زیاتر  بەرە  دوو  هەر  ئاژۆکانی 

ناوچەکەدا و دڕێژبوونەوەی تەمەنی دەسەڵاتداران لە هەر دوو بەرەدا.  

عومەر باڵەکی

دیاریی “یارانی کوردستان” 
کۆمەڵێک لە ئەندامانی حیزب لە بریتانیا بە سەرنجدان بە بایەخی 
بەردەوامیی ڕۆژنامەی کوردستان بۆ چاپ و بڵاوبوونەوەی، بە 
درێژەدان  بۆ  “کوردستان”  یارمەتیی  بڕەپارەیەک  کۆکردنەوەی 
بە ئەرکە مێژوویی، سیاسی و نەتەوەییەکەی خۆیان داوە. بەشی 
کوردستانی  دێموکراتی  حیزبی  ڕاگەیاندنی  ناوەندی  چاپەمەنیی 
ئێران هیممەتی چیایی ئەو هاوڕێیانە بەرز دەنرخێنێ و سەبارەت 
کوردستان”  “یارانی  گرووپی  دەکــات.  سپاسیان  هەوڵەیان  بەو 
بەمجۆرە  ــان”ی  “کــوردســت بــە  هاوڕێیانە  ــەم  ئ یارمەتییەکانی 
 ،£150 کەسرایی  هــەژار   ،£200 قــادری  ئیدریس  ڕاگەیاندوە: 
عەنایەتی  دڵشاد   ،£100 ئەحمەدی  مادح   ،£50 فەلاح  شەریف 
100£، کاوە مۆدەڕێسی 100£، ڕەحیم دەستیار 100£، ئاوارە 

نەبی 100£، فەرزاد حەقشناس 100£، ئەنوەر ئەحمەدی
هیوا   ،£50 ئەفەندی  محەممەد   ،£100 قاسمی  لوقمان   ،£100
کەریمی، 100£، کەیوان شێرزاد 100£، فەریار ساڵحی £100 
و سیروان ڕەزایی  100£. . هەر هەبن و نموونەتان زۆر بێت .

